
ᓯᕗᓂᐊᓂ ᐸᕐᓇᒃᐸᒌᕐᓂ
ᐃᓕᑦᑎᓗᑎᑦ ᖃᓄᖅ ᐹᕙᓪᓛᓐᑯᑦ 
ᑐᒃᓯᕋᖅᓯᒪᖕᒪᖓᑕ ᐊᖅᑭᒋᐊᖅᑕᐅᖁᔨᓪᓗᑎᒃ 
ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 
ᑲᔪᓰᓐᓇᕈᓐᓇᖁᓪᓗᒋᑦ ᐃᖏᕐᕋᓂᕆᖓᑦ 
ᓱᒃᑲᓕᕆᕆᔭᐅᒐᔪᒃᑐᒥᒃ 6 ᒥᓕᐊᓐ ᑕᓐᓯ 
ᐊᕐᕌᒍᑕᒫᒧᑦ ᐱᓕᕆᐊᓄᑦ ᖃᓄᐃᓕᖓᓃᑦ 
ᑕᐃᑯᖓᓱᖓᖅ 2024-ᒧᑦ ᑎᑭᖦᖢᒍ ᐊᒻᒪᓗ 
ᑐᕌᒐᖃᕐᓂᖅᓴᐅᓗᑎᒃ ᐱᕙᓪᓕᐊᑎᑕᐅᓂᖓ 
ᐊᖏᖅᑕᐅᓯᒪᔪᒧᑦ ᐃᒃᐱᑭᑦᑐᖅᔪᐊᕐᒧᑦ 
ᐃᓗᓕᐅᔪᖅ 
[ᑕᑯᓗᒍ ᒪᒃᐱᒐᖅ 3]

2022 ᒪᓕᑦᑎᐊᕐᓂᖅ
ᐃᓕᑦᑎᒃᑲᓐᓂᕐᓄᑎᑦ ᐹᕙᓐᓛᓐᑯᑦ 
ᐃᒻᒥᓂᒃ-ᖃᐅᔨᓴᕈᑎᖏᓐᓄᑦ 
ᖃᓄᐃᓕᖓᓂᐅᔪᑦ ᒪᓕᖕᓂᕐᓄᑦ ᐊᑐᖅᖢᒍ 
ᐅᔭᕋᖕᓂᐊᕈᓐᓇᐅᑎᐅᑉ ᑕᐃᒎᓯᖏᑦ 
ᒪᓕᒋᐊᓕᖏᑦ 2022-ᒥᑦ 
[ᑕᑯᓗᒍ ᒪᒃᐱᒐᖅ 7] 

ᖃᐅᔨᓴᖅᐸᓪᓕᐊᖏᓐᓇᕐᓂ
ᕐᒧᑦ ᐱᓕᕆᐊᑦ
ᖃᐅᔨᕙᓪᓕᐊᓂᖅ ᐊᑕᖏᕐᓗᒋᑦ ᐃᒪᕐᒥᐅᑕᑦ, 
ᓄᓇᓕᕆᓂᖅ, ᐃᒪᑦᑎᐊᕙᒃ, ᐊᒻᒪᓗ 
ᐊᓂᖅᓵᖅᐸᒃᑕᑦᑕ ᖃᓄᐃᑦᑑᓂᖓᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐹᕙᓐᓛᓐᑯᓐᓂ 
[ᑕᑯᓗᒍ ᒪᒃᐱᒐᖅ 8]

ᓄᓘᔮᓕᕆᔪᓂ
ᐱᓕᕆᐊᑦ

2022−ᒥ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ
ᐊᕐᕋᐅᒍᑕᒫᒨᖓᔪᒧᑦ ᐅᓂᒃᑳᖏᑦ 

ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ



ᐃᓗᓕᖏ

1
ᓄᓘᔭᖕᓂ ᐱᓕᕆᐊᖅ

15
ᓄᓇᒥ 
ᖃᐅᔨᓴᖅᐸᓪᓕᐊᖏᓐᓇᕐᓂ
ᕐᒧᑦᐱᓕᕆᐊᑦ

4
ᑐᓴᕋᓱᐊᕐᓃᑦ 
ᐃᓚᐅᑎᖅᑎᓃᓪᓗ

6
2022 ᒪᓕᑦᑎᐊᕐᓂᕐᒧᑦ 
ᐱᓕᕆᓂᖏᑦ

3
ᓯᕗᓂᐊᓂ ᐸᕐᓇᐃᓂᖅ

8
ᑲᔪᓯᕙᓪᓕᐊᓂᖅ ᐅᖓᑖᓄᑦ 
ᓄᕙᒃᔪᐊᖅ -19 

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ 
ᐱᓕᒻᒪᒃᓴᓂᖅ

11
ᑕᕆᐅᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐ
ᒧᑦ ᐱᓕᕆᐊᑦ

13
ᐃᒪᑦᑎᐊᕙᖕᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧ
ᑦ ᐱᓕᕆᐊᖅ

2
ᐱᐅᓯᕆᔭᐅᕙᓚᐅᖅᑐ ᓄᓘᔭᖕᓂ 
ᐱᓕᕆᐊᒥ

2022 ᑭᖑᒻᒧ ᑕᑯᓗᒍ

5
ᐃᓚᓕᐅᔾᔭᐅᓂᖏᑦ 
ᐃᓄᐃᑦ ᖃᐅᔨᒪᔭᑐᖏᑦ

9
ᐊᓂᖅᓴᖅᐸᒃᑕᑦᑕ 
ᖃᓄᐃᑦᑑᓂᖓᓂᒃ 
ᖃᐅᔨᓴᖅᐸᓪᓕᐊᖏᓐᓇᕐᓂ
ᕐᒧᑦ ᐱᓕᕆᐊᑦ

16
ᐃᓅᓯᕐᓄᑦ-ᒪᑭᒪᔾᔪᑎᓄᑦ 
ᐱᕚᓪᓕᕈᑎᒃᓴᓄᑦ 
ᓇᐃᓈᖅᓯᒪᔪᑦ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᓄᓘᔭᖕᓂ ᐱᓕᕆᐊᖅ
ᓄᓗᔮᖕᓂ ᓴᕕᒃᓴᖅ ᐅᔭᕋᖕᓂᐊᒐᒃᓴᖅ ᕿᑭᖅᑖᓗᑉ ᐅᐊᖕᓇᖓᓂ ᐊᖏᓚᑦᑎᐊᖑᓂᕋᖅᑕᐅᓯᒪᔪᖅ ᐊᒻᒪᓗ ᓴᕕᒃᓴᑦᑎᐊᕙᐅᓂᖅᐹᖑᓪᓗᓂ ᐅᔭᕋᖕᓂᐊᖅᑕᐅᔪᖅ 
ᐃᑎᖅᓴᓕᐊᖑᓪᓗᓂ ᓄᓇᖅᔪᐊᓕᒫᒥ.  ᓴᕕᒃᓴᑦᑎᐊᕙᐅᓛᖑᑎᓪᓗᒍ, ᐃᓚᓯᒪᖏᑦᑎᐊᖅᖢᓂ, ᑕᓯᕋᓕᐅᕆᐊᖃᖏᑦᑐᑦᒥᒃ, ᐅᕝᕙᓘᓐᓃᑦ ᐆᓐᓇᖅᑐᓕᖕᓂᒃ 
ᑕᓯᕋᓕᐅᕆᐊᖃᖏᑦᑐᒥᒃ ᐅᔭᕋᖕᓂᐊᖅᓂᕐᒧᑦ ᐱᓕᕆᑎᓪᓗᒋᑦ. ᓄᓘᔭᖕᓂ ᐱᓕᕆᐊᖅ (ᐱᓕᕆᐊᖅ) ᐊᐅᓚᑕᐅᔪᖅ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ 
ᑯᐊᐳᕆᓴᑯᓐᓂ (ᐹᕙᓐᓛᓐ) ᓇᖕᒥᓂᖃᖃᑎᒌᒍᑕᐅᓪᓗᓂ ᐃᓄᔾᔨ ᒥᓄᕈᔅ ᒍᕈᑉ ᐊᒻᒪᓗ ᐊᐅᓯᓗᒥᑐᑯᓐᓂ. ᐅᔭᕋᖕᓂᐊᕐᕕᒃ ᕿᑭᖅᑖᓗᖕᒥᑦᑐᖅ,  160 
ᑭᓛᒥᑕᐸᓗᖕᓂᒃ ᓂᒋᐊᓂ−ᐱᓇᕐᓇᖅᐸᓯᖕᒥ ᖃᓂᓛᖑᓪᓗᓂ  ᓄᓇᓕᖕᒧᑦ ᒥᑦᑎᒪᑕᓕᒃ (ᒥᒃᑎᒪᑕᓕᒃ), ᕿᑭᖅᑕᓂ ᓄᓇᖁᑖᓂ ᓄᓇᕗᒻᒥ, ᑲᓇᑕ, 1,000 
ᑭᓛᒥᑕᑦ ᐅᐊᖕᓇᔮᖅ−ᐱᓇᖕᓇᖅᐸᓯᐊᓂ ᓄᓇᕗᒻᒥ ᐊᖏᔪᖅᑳᑲᕐᕕᖕᒥ ᐃᖃᓗᐃᑦ, ᓄᓇᕗᑦ. ᐹᕙᓐᓛᓐᑯᑦ ᐊᖓᔪᖅᖄᖃᕐᕕᖓ ᑎᑎᕋᖅᕕᒃ ᐆᒃᕕᐅᒦᑦᑐᖅ 
ᐊᓐᑎᐅᕆᔭᐆᒥ ᐊᒻᒪᓗ ᐅᑭᐅᖅᑕᖅᑐᒥ ᐊᖓᔪᖅᑳᑲᕐᕕᒃ ᐃᖃᓗᖕᓃᖦᖢᓂ, ᓄᓇᕗᒻᒥ. ᐹᕙᓐᓛᓐᑯᑦ ᑎᑎᕋᖅᕕᖃᕐᒥᔪᑦ ᑕᓪᓕᒪᓂᒃ ᕿᑭᖅᑖᐆᑉ ᐅᐊᖕᓇᖓᓂ 
ᓄᓇᓕᖕᓂ ᐱᖃᓯᐅᑎᓪᓗᒋᑦ ᐃᒃᐱᐊᖅᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, ᐃᒡᓗᓕᒃ, ᐊᒻᒪᓗ ᒥᑦᑎᒪᑕᓕᒃ. ᐱᓕᕆᐊᖅ ᑖᓐᓇ ᐊᖏᓛᖑᔪᖅ ᓇᖕᒥᓂᕆᔭᐅᓪᓗᓂ 
ᐃᖅᑲᓇᐃᔭᕐᑯᐅᔪᖅ ᕿᑭᖅᑕᓂ ᓄᓇᖁᑎᖏᓐᓂ, ᐊᒻᒪᓗ ᐱᖓᓱᒋᔭᐅᓪᓗᓂ ᐅᔭᕋᖕᓂᐊᖅᕕᑦ ᐃᖏᕐᕋᔪᖅ ᓄᓇᕗᒻᒥ.  

ᐱᓕᕆᐊᖅ ᑎᓴᒪᓂ ᐊᐅᓚᑦᑎᕕᖃᓪᓗᐊᑕᖅᐳᖅ: ᓄᓘᔭᒃ ᐅᔭᕋᖕᓂᐊᖅᕕᒃ (ᐅᔭᕋᖕᓂᐊᖅᕕᒃ), 100-ᑭᓛᒥᑕᓂᒃ ᑕᑭᓂᓕᒃ ᐅᓯᑲᖅᑕᖅᑏᑦ ᐊᖅᑯᑎᖓᑦ 
(ᐅᓯᑲᖅᑕᖅᑏᑦ ᐊᖅᑯᑎᖓᑦ) ᕿᖑᐊᓂ ᐱᖁᑎᕐᔪᐊᑦ (ᕿᙳᐊᓂ ᑐᓚᒃᑕᕐᕕᒃ), ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᐊᖅᑯᑖ. ᐊᑕᐅᑦᑎᒃᑰᖅᑕᐅᓪᓗᓂ ᑖᓐᓇ 
ᖃᐅᔨᒪᔭᐅᔪᖅ ᐅᑭᐅᖅᑕᖅᑐᒥ ᐃᖏᕐᕋᔪᓕᕆᔨᒃᑯᑦ ᐊᖅᑯᑎᖓ. ᐊᐅᓚᓂᖏᑦ ᐱᖃᓯᐅᔾᔨᔪᑦ ᓄᓇᐅᑉ ᖄᖓᓂ ᐃᑎᖅᓴᓕᐅᕐᓂᕐᒥᒃ, ᓯᖁᑦᑎᕆᓂᕐᒥᒃ, 
ᐅᓯᑲᖅᑕᕐᓂᖅ ᐊᒻᒪᓗ ᑲᑎᖅᓱᐃᓂᖅ ᓴᕕᒃᓴᓂᒃ ᑕᖅᑭᑦ 12 ᐃᓗᐊᓂ ᐊᕐᕌᒍᒥ ᑕᒃᑯᓇᓂ ᐅᔭᕋᖕᓂᐊᕐᕕᖕᒥ, ᐅᓯᑲᖅᑕᖅᑏᑦ ᐊᖅᑯᑖᒍᑦ ᐊᒻᒪᓗ ᕿᖑᐊᓂ 
ᑐᓚᒃᑕᕐᕕᖕᒥ. ᓴᕕᒃᓴᖅ ᐊᐅᓪᓚᖅᑎᑕᐅᓕᓲᖅ ᐅᒥᐊᖅᔪᐊᒃᑯᑦ ᓂᐅᕕᖅᓯᒪᔪᓄᑦ ᑕᕆᐅᑉ ᐊᑭᐊᓄᑦ ᐊᒻᒪᓗ ᐄᓯᐊᓱᑦ ᐊᑯᓐᓂᖓᓂ ᔪᓚᐃ ᐊᒻᒪᓗ ᐅᑐᐱᕆᐅ 
ᓄᖑᐊᓂ.

ᐅᔭᕋᖕᓂᐊᕐᓂᕐᒥ ᐱᓕᕆᓃᑦ ᐱᒋᐊᓚᐅᖅᑐᑦ 2014-ᖑᑎᓪᓗᒍ ᓯᕗᓪᓕᖅᐹᖅ ᐅᒥᐊᖅᔪᐊᒃᑯ ᐊᐅᓪᓚᖅᑎᑕᐅᔪᖅ ᑕᕆᐅᑉ ᐊᑭᐊᓄᑦ ᑕᐃᑲᙵᑦ ᕿᖑᐊᓂ 
ᑐᓚᒃᑕᕐᕕᖕᒥ 2015-ᖑᑎᓪᓗᒍ. ᒫᓐᓇ ᐊᖏᖅᑕᐅᓯᒪᔪᖅ ᐱᓕᕆᐊᖅ ᑭᒡᓕᖃᖅᑎᑕᐅᔪᖅ ᐅᔭᕋᖕᓂᐊᕈᓐᓇᕐᓗᑕ ᐅᔭᕋᖕᓂᐊᒐᒃᓴᖅ 1-ᒥ, ᑭᓯᐊᓂ, ᐹᕙᓐᓛᓐᑯᑦ 
ᑲᒪᔨᖏᑦ ᕿᓇᔪᖕᓂᖃᕐᔪᐊᖅᑐᑦ ᐱᓕᕆᐊᖅ ᓴᓇᓯᒪᓗᓂ ᐅᓄᖅᓯᒋᐊᕐᓗᒋᑦ ᖃᐅᔨᒪᔭᐅᔪᑦ ᐅᔭᕋᖕᓂᐊᒐᒃᓴᑦ ᐅᔭᕋᖕᓂᐊᒐᒃᓴᖅ 1-ᒥ, ᐊᓯᖏᓪᓗᑦᑕᐅᖅ 
ᐅᔭᕋᖕᓂᐊᒐᒃᓴᑦ  ᖃᓂᒋᔮᓂ ᐱᓕᕆᐊᖑᔫᑉ ᓄᓇᖃᑖᓂ. ᑖᓐᓇ ᐱᓕᕆᐊᖑᔪᖅ ᓇᓗᓇᙱᑦᑐᖅ ᐊᒥᓱᓄᑦ-ᑭᖑᕚᕇᖕᓄᑦ ᐱᕕᒃᓴᐅᓂᐊᖅᑐᖅ 
ᐃᖃᔫᑎᒃᓴᓂᑦ-ᐊᐅᓚᑕᐅᓪᓗᓂ ᐃᓅᓰᑦ−ᒪᑭᒪᔾᔪᑎᓄᓪᓗ ᐱᕙᓪᓕᐊᓂᐅᔪᑦ ᕿᑭᖅᑖᓘᑉ ᐅᐊᖕᓇᖓᓂ.

ᒪᓕᒃᖢᒍ ᓄᓇᕗᑦ ᐊᖏᕈᑎ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᐅᕋᖕᓂᐊᕈᓐᓇᐅᑎ ᓈᓴᐅᑖ 005-ᒥᒃ ᐱᓕᕆᐊᒧᑦ ᑎᓯᐱᕆ 28, 2012
−ᖑᑎᓪᓗᒍ. ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 ᐊᖏᖅᓯᓯᒪᔪᖅ ᒫᓐᓇ ᐅᔭᕋᖕᓂᐊᕐᕕᖕᒥ ᐊᒻᒪᓗ  ᐅᓯᑲᖅᑕᕐᓃᑦ ᓴᕕᒃᓴᓂᒃ ᑕᐅᕘᓇ ᓂᒋᐊᒍᑦ ᐅᒥᐊᕐᔪᐊᑦ 
ᐊᖅᑯᑎᖓᒍᑦ ᐊᑐᕐᓗᒍ ᓂᒋᐊᓂ ᓄᓇᓯᐅᑎᑯᑖᒃᓴᐅ ᐊᖅᑯᑎᑯᑖᒃᓴᖓᒍᑦ, ᐃᒃᐱᑭᑦᑐᖅᔪᐊᖅ ᑐᓚᒃᑕᕐᕕᒃᓴᖓᒍᑦ ᐊᒻᒪᓗ ᓂᒋᐊᒍᑦ ᐅᒥᐊᕐᔪᐊᑦ ᐊᖅᑯᑖᒍᑦ. 



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005  
ᑮᓇᐅᔾᔭᒃᓴᓵᓕᓇᓱᐊᕐᓂᕐᒥ (ᑮᓇᐅᔾᔭᒃᓴᓵᓕᓇᓱᐊᕐᓂᖅ) (ᑐᓂᔭᐅᓯᒪᔪᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 2014-ᖑᑎᓪᓗᒍ ᐋᖅᑭᒋᐊᕈᑦ ᓈᓴᐅᑖ 001) 
ᐱᔪᓐᓇᖅᑎᑕᐅᓪᓗᑎᒃ ᐹᕙᓐᓛᓐᑯᑦ ᐅᓯᑲᖅᑕᒃᑲᓐᓂᕈᓐᓇᖅᖢᑎᒃ 4.2 ᒥᓕᐊᓐ ᑕᓐᓯᒃᑲᓐᓂᕐᓂᒃ 
ᐊᕐᕌᒍᑕᒫᒧᑦ (ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ) 2015−ᒥᑦ 2017−ᒧᑦ ᑭᖑᓂᐊᒍᓪᓗ 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ (ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ) (ᑐᓂᔭᐅᓯᒪᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 2018−ᒥ, 2020−ᒥ 2022−ᒥᓗ 
ᐋᖅᑭᒋᐊᖅᑕᐅᓪᓗᑎᒃ ᓈᓴᐅᑖ 02, 03, 04−ᒥᓗ) ᑕᒪᓐᓇᓗ ᐱᔪᓐᓇᖅᑎᑦᑎᓪᓗᓂ ᑎᑭᓪᓗᒍ 
ᐊᕐᕕᓂᓖᑦ (6) ᒥᓕᐊᓐ ᑕᓐᓯᓄᑦ ᐊᕐᕌᒍᑕᒫᒧᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᐊᖅᑯᑖᒍᑦ. 

ᐅᔭᕋᖕᓂᐊᕐᕕᖕᒥ ᐊᐅᓚᓃᑦ ᑲᔪᓰᓐᓇᓚᐅᖅᑐᑦ ᐅᔭᕋᖕᓂᐊᒐᒃᓴᖅ ᓈᓴᐅᑖ 1-ᒥ 2022−ᒥ 
ᑲᑎᖦᖢᒋᓪᓗ 5.7 ᒥᓕᐊᓐ ᑕᓐᓯᓂᒃ ᓴᕕᒃᓴᓂᒃ ᐅᓯᑲᖅᑕᓚᐅᖅᑐᑦ ᓴᕕᒃᓴᓂᒃ ᐅᓯᑲᖅᑕᖅᑏᑦ 
ᓄᓇᓯᐅᑏᑦ ᑕᐅᕘᓇ ᐅᓯᑲᖅᑕᖅᑏᑐᑦ ᐊᖅᑯᑖᒍᑦ ᐅᔭᕋᖕᓂᐊᕐᕕᖕᒥ ᐊᒻᒪ ᑲᑎᑕᐅᓪᓗᑎᒃ 
ᕿᖑᐊᓂ ᑐᓚᒃᑕᕐᕕᖕᒥ. 2022−ᒥ ᐅᒥᐊᕐᔪᐊᖃᕐᓇᐅᑎᓪᓗᒍ ᑲᑎᖦᖢᒋᑦ 4.7 ᒥᓕᐊᓐ ᑕᓐᓯᑦ 
ᓴᕕᒃᓴᐃᑦ ᐊᐅᓪᓚᖅᑎᑕᐅᓚᐅᖅᐳᑦ ᕿᖑᐊᓂ ᑐᓚᒃᑕᖅᕕᖕᒥᑦ ᓄᓇᕐᔪᐊᕐᒧᑦ ᓂᐅᕐᕈᓯᕐᕕᖕᓄᑦ 
ᐊᑐᖅᖢᑎᒃ 62−ᓂᒃ ᐃᓈᒃᑰᖅᑐᓂᒃ ᓴᕕᒃᓴᓂᒃ ᐅᓯᔪᓂᒃ ᐅᒥᐊᕐᔪᐊᓂᒃ ᐅᑎᖅᑕᖅᑐᓂᒃ. 

ᐹᕙᓐᓛᓐᑯᑦ ᐅᒥᐊᕐᔪᐊᖏᑕ ᐊᐅᓚᓂᕆᕙᒃᑕᖏᑦ ᖃᐅᔨᒪᔾᔪᑕᐅᓚᐅᖅᑐᑦ ᐊᐃᑉᐸᖓᓂ 
ᐊᕐᕌᒍᐊᓂ ᑖᑯᓇᙵᑦ ᑑᒑᓖᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ (ᑑᒑᓖᑦ 
ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ),  ᐃᓚᖃᓚᐅᖅᖢᑎᒃ ᐊᑐᓕᖅᑎᑦᑎᓂᕐᒥᒃ 
ᐊᔾᔨᒌᙱᑦᑐᓂᒃ ᐊᒃᑐᐃᓗᐊᔾᔭᐃᒃᑯᑎᓂᒃ ᐱᓕᕆᔾᔪᓯᕐᓂᒃ ᐱᓕᕆᐊᖑᔫᑉ 
ᐊᒃᑐᖅᓯᑐᐃᓐᓇᕆᐊᖃᖅᐸᖕᓂᖏᓐᓂᒃ ᑕᕆᐅᒥ ᐳᐃᔨᓂᒃ, ᐅᑯᐊ ᐃᓚᒋᔭᐅᓪᓗᑎᒃ:

ᐅᑕᖅᑭᓗᑎᒃ ᐃᖏᕐᕋᐃᓐᓇᕈᓐᓇᕐᓂᕐᒧᑦ ᐊᖅᑯᑎᒃᓴᒥᑦ 3/10 ᓯᑯᖃᕐᓂᖓ 
ᑲᔪᓯᒋᐊᖅᑳᖅᑎᓐᓇᒋᑦ ᐅᒥᐊᕐᔪᐊᖃᖃᑦᑕᕐᓃᑦ. 
ᒪᓕᒡᓗᑎᒃ ᒪᓕᒃᑕᐅᔭᕆᐊᖃᓪᓚᑦᑖᖅᑐᓂᒃ ᐅᒥᐊᕐᔪᐊᑉ ᓱᒃᑲᓕᓂᖏᓐᓄᑦ ᐊᒻᒪ ᐊᖅᑯᑖᓂ 
ᑭᒡᓕᖃᖅᑎᑕᐅᔪᓄᑦ; 
ᐊᒻᒪ ᐊᑐᓕᖅᑎᑦᑎᓂᖅ ᓄᑖᒥᒃ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ 
ᐱᓕᕆᐊᒥᒃ. 

ᐊᔾᔨᐸᓗᐊ 2021−ᒥ, ᐹᕙᓐᓛᓐᑯᑦ ᓯᑯᓂᒃ ᐊᔭᐅᖅᑐᐃᓚᐅᙱᑦᑐᑦ ᑲᔪᓯᕙᓪᓕᐊᑎᓪᓗᒋᑦ 2022 
ᐅᒥᐊᕐᔪᐊᖃᕐᓇᒥ, ᐊᑑᑎᖃᖅᑐᒥᒃ ᑭᖑᕙᕆᐊᖅᑎᑦᑎᓪᓗᑎᒃ ᐊᒻᒪᓗ ᓇᐃᒡᓕᒋᐊᖅᑎᑦᑎᓪᓗᑎᒃ 
ᐅᒥᐊᕐᔪᐊᖃᕐᓇᒧᑦ 1-2 ᐱᓇᓱᐊᕈᓯᕐᓂᒃ(ᓄᑦ). ᑕᐃᒪᐃᓐᓂᖓᓄᑦ, ᓯᑯᑐᖃᑦ ᐅᑭᐅᖅᑕᖅᑐᒥ 
ᐅᒥᐊᕐᔪᐊᒃᑯᑦ ᐊᖅᑯᑖᓅᖅᑎᓪᓗᖏᑦ ᒪᑐᓵᓕᑎᖅᑎᖅᓚᐅᖅᖢᓂᓗ ᓂᕆᐅᒋᔭᐅᓚᐅᖅᑐᒥᑦ, 1 
ᒥᓕᐊᓐ ᑕᓐᓯᑦ ᐅᖓᑖᓂᑦ ᓴᕕᒃᓴᓂᒃ ᕿᒪᒃᑕᐅᔪᖃᓚᐅᖅᑐᖅ ᕿᙳᐊᓂ ᑐᓚᒃᑕᕐᕕᖕᒥ 
ᒪᑐᔪᓐᓇᓚᐅᖅᑳᕋᓂ.

ᐊᑐᖅᖢᒍ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᖑᕆᐊᕈᑎ ᐃᓱᒪᒋᔭᐅᒃᑲᓐᓂᕈᑎᓄᑦ 
ᐱᕙᓪᓕᐊᓂᖓ, ᐹᕙᓐᓛᓐᑯᑦ ᐋᖅᑭᒃᓯᓚᐅᖅᑐᑦ ᐅᖓᑖᓄᑦ 70 ᓄᑖᓂᒃ ᐱᓂᐊᕐᓂᕋᕈᑎᓂᒃ, 
ᓴᖅᑭᔮᖅᑎᑕᐅᔪᑦ ᐃᓚᒍᖅ ᐱ-ᒥ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005, ᐋᖅᑭᒋᐊᕈᑎ 
ᓈᓴᐅᑎᖓ 04-ᒥ. ᑖᒃᑯᐊ ᐱᓂᐊᕐᓂᕋᕈᑎᕐᔪᐊᑦ ᐊᒃᑐᐊᓂᖃᖅᐳᑦ ᐊᔾᔨᒌᙱᑦᑐᓄᑦ 
ᐃᓱᒪᒋᔭᐅᔪᓄᑦ ᐱᓕᕆᐊᒧᑦ, ᐳᔫᓗᐊᖅᑕᐃᓕᑎᑦᑎᓂᕐᒧᑦ ᐊᒻᒪ ᑕᕆᐅᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐊᖏᔪᒻᒪᕆᖕᓄᓪᓗ ᓄᑖᓄᑦ ᑮᓇᐅᔭᓕᐅᕈᑕᐅᓇᓱᒃᑐᓂᒃ 
ᓄᓇᓕᖕᓂ ᐊᐅᓚᔪᓐᓇᐅᑎᓄᑦ ᐊᓯᖏᓐᓄᓪᓗ ᐊᒃᑐᐊᓂᓕᖕᓄᑦ ᑮᓇᐅᔭᖃᖅᑎᑦᑎᓂᕐᓂᒃ. 
ᖃᓄᐃᓕᖓᓕᕐᓂᖏᑦ ᑕᒪᒃᑯᐊ ᐱᓂᐊᕐᓂᕋᕈᑏᑦ ᐅᓂᒃᑲᐅᓯᐅᓂᐊᖅᐳᑦ ᒪᓕᒡᓗᑎᒃ 
ᐱᑕᖃᕆᐊᓕᖕᓄᑦ ᑕᐃᒎᓯᕐᓂ ᐊᒻᒪ ᒪᓕᒃᑕᐅᔭᕆᐊᓖᑦ ᓈᓴᐅᑖ 189−ᒥ, ᖃᖓᑦᑎᐊᓕᓴᐅᓛᑦ 
ᐅᓂᒃᑳᑦ ᑐᓐᓂᖅᑯᑕᐅᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᔾᔨ 31, 2023−ᒥ.

ᐱᐅᓯᕆᔭᐅ
ᕙᓚᐅᖅᑐ 
ᓄᓘᔭᖕᓂ 
ᐱᓕᕆᐊᒥ
1962
ᓄᓘᔭᖕᓂ ᐱᐅᓂᖅᐹ ᓴᕕᒃᓴᖅ ᐅᔾᔨᕆᔭᐅᕐᖓᖅᑐᑦ 
ᐅᓇᑕᖅᑐᒃᓴᑦ ᓱᒃᑲᔪᕐᔪᐊᖏᓐᓂ ᖃᖓᑕᓲᓂ

1973
ᐹᕙᓐᓛᓐᑯᑦ ᐅᔭᕋᖕᓂᐊᕐᓂᕐᒧᑦ ᐊᑐᖅᑐᐊᕈᑎᑖᖅᑐᑦ

1999
ᓄᓇᕗᑦ ᓴᖅᑭᑕᐅᕗᖅ; ᓄᓘᔭᖕᓂ ᐱᓕᕆᐊᒧᑦ 
ᐅᔭᕋᖕᓂᐊᕐᕕᒃ ᓂᕈᐊᖅᑕᐅᓗᓂ ᐃᓄᐃᑦ 
ᓇᖕᒥᓂᖁᑖ ᓄᓇ

2012
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᔪᑦ 
ᐅᕋᖕᓂᐊᕈᓐᓇᐅᑎ ᓈᓴᐅᑖ 005 ᓄᓘᔭᖕᓂ 
ᐱᓕᕆᐊᒧᑦ

2013
ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐱᓕᕆᐊᖅ 
ᑐᒃᓯᕋᖅᑕᐅᔪᖅ; ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒋᑦ ᐊᑎᓕᐅᖅᑐᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄ ᐊᒻᒪᓗ ᐱᕙᓪᓕᕈᑎᒃᓴᓄ 
ᐊᖏᕈᒻᒥᒃ ᓄᓇᒥᒃ ᐊᑐᖅᑐᐊᕐᓂᖅ ᐊᒻᒪᓗ ᐃᒪᕐᒧᑦ 
ᐊᑭᓕᖅᓱᐃᓂᕐᒧᑦ ᐊᖏᖃᑎᒌᒍᑎ; ᖃᓄᐃᑦᑑᓂᖓ ᐃ 
ᐃᒪᕐᒧᑦ ᓚᐃᓴᓐᓯ ᐊᖏᖅᑕᐅᔪᖅ

2014
ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐱᓕᕆᐊᖅ 
ᐊᖏᖅᑕᐅᔪᖅ (ᐅᕋᖕᓂᐊᕈᓐᓇᐅᑎ ᓈᓴᐅᑖ 005 
ᐊᖅᑭᒋᐊᕈᑖ ᓇᓴᐅᑖ 01)

2015
ᓯᕗᓪᓕᖅᐹᖅ ᓴᕕᒃᓴᖅ ᐊᐅᓪᓚᖅᑎᑕᐅᔪᖅ ᑕᕆᐅᑉ 
ᐊᑭᐊᓄᑦ

2018
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ 
ᐊᖏᖅᑕᐅᔪᖅ (ᐅᕋᖕᓂᐊᕈᓐᓇᐅᑎ ᓈᓴᐅᑖ 005 
ᐊᖅᑭᒋᐊᕈᑎ 02); ᐊᖅᑭᒋᐊᖅᑕᖅ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 
ᐱᕚᓪᓕᕈᑎᒃᓴᓄᑦ ᐊᖏᕈᑎ; ᑭᖑᓪᓕᖅᐹᒥᑦ 
ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᑦ ᑐᓂᔭᐅᔪᑦ 
ᐱᓕᕆᐊᕐ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ

2020
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ 
ᐅᖓᕙᕆᐊᖅᑕᐅᓂᖓ ᐊᖏᖅᑕᐅᔪᖅ 
(ᐅᕋᖕᓂᐊᕈᓐᓇᐅᑎ ᓈᓴᐅᑖ 005 
ᐋᖅᑭᒋᐊᖅᑕᐅᓂᖓᑕ ᓈᓴᐅᑖ 03) ])

2022
ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᑦ 
ᐊᖏᖅᑕᐅᙱᑦᑐᖅ; ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ 
ᑐᒃᓯᕋᐅᑦ ᓄᑖᙳᕆᐊᖅᑕᐅᓂᖓ 
(ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ 
ᓄᑖᙳᕆᐊᖅᑕᐅᓂᖓ) ᐊᖏᖅᑕᐅᔪᖅ 
(ᐅᕋᖕᓂᐊᕈᓐᓇᐅᑎ ᓈᓴᐅᑖ 005 

2023
ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᑦ 
ᑐᓂᔭᐅᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄ

ᐅᒥᐊᕐᔪᐊᖅ ᐅᓯᓕᖅᓱᖅᑕᐅᔪᖅ ᕿᙳᐊᓂ ᑐᓚᒃᑕᕐᕕᖕᒥ

2022 ᑭᖑᒻᒧ ᑕᑯᓗᒍ

•

•

•



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᓯᕗᓂᐊᓂ ᐸᕐᓇᐃᓂᖅ
ᐱᕙᓪᓕᐊᑎᑦᑏᓐᓇᕐᓂᖅ ᐅᔭᕋᖕᓂᐊᒐᒃᓴᖅ ᓈᓴᐅᑖ 1-ᒥ (ᓄᓗᔮᖕᓂ ᐃᑎᖅᓴᓕᐊᖅ)

ᒪᐃ 13, 2022-ᖑᑎᓪᓗᒍ, ᓄᓇᕗᒻᒥ ᐊᕙᑎᓕᕆᔨᒃᑯ ᑲᑎᒪᔨᖏᑦ ᐊᑐᓕᖁᔨᓚᐅᖅᑐᑦ ᒥᓂᔅᑕᒧᑦ ᐅᑭᐅᖅᑕᖅᑐᓕᕆᓂᕐᒧᑦ ᑖᓐᓇ ᐱᓕᕆᐊᖅ ᒪᕐᕈᒋᓕᖅᑕᖓᓄᑦ 
ᐊᖏᒃᓕᒋᐊᖅᑕᐅᔪᒪᓂᖓ ᑐᒃᓯᕋᐅᑎᖓ ᑲᔪᓯᖁᔭᐅᙱᖢᓂ ᒫᓐᓇᐅᔪᖅ. ᑭᖑᓂᑦᑎᐊᖓᖑᑦ, ᓄᕕᐱᕆ 16, 2022-ᒥ, ᒥᓂᔅᑕ ᐊᖏᖅᓯᓚᐅᖅᑐᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᓕᖁᔭᖓᓂᒃ ᐊᖏᖅᓯᙱᓪᓗᓂ ᐱᓕᕆᐊᑉ ᒪᕐᕈᒋᓕᖅᑕᖓᓂᒃ ᒫᓐᓇᐅᔪᖅ. 

ᐅᑭᐊᒃᓵᖓᓂ 2022−ᒥ, ᐹᕙᓐᓛᓐᑯᑦ ᐱᓕᕆᖃᑎᖃᓕᓚᐅᖅᓯᒪᕗᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ) 
ᐊᒃᑐᖅᑕᐅᓯᒪᔪᓂᒡᓗ ᓄᓇᓕᖕᓂᒃ ᐋᖅᑭᒃᓱᐃᕙᓪᓕᐊᓪᓗᑎᒡᓗ ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᒻᒥᒃ (ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ 
ᑐᒃᓯᕋᐅᑦ) ᐃᑲᔪᖅᑐᐃᔪᒪᓪᓗᑎᒃ ᑲᔪᓰᓐᓇᕐᓗᑎᒃ ᐅᓯᑲᖅᑕᕐᓂᕐᒥᒃ 6 ᒥᓂᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐊᑐᕐᓗᒍ ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᐊᖅᑯᑎᒋᕙᒃᑕᖓ. 

ᐱᔾᔪᑕᐅᓪᓗᑎᒃ ᓄᕙᒡᔪᐊᕐᓇᖅ-19-ᒧᑦ ᑭᒡᓕᖃᖅᑎᑕᐅᔪᑦ ᐱᑕᖃᙱᓐᓂᖅᓴᐅᓂᖏᓐᓄᑦ, ᐹᕙᓐᓛᓐᑯᑦ ᐊᐅᓚᑦᑎᔪᓐᓇᖅᓯᓚᐅᖅᑐᑦ ᐊᕐᕌᒍᑕᒫᖅ ᐃᓄᐃᑦ 
ᐃᖅᑲᓇᐃᔭᖅᑎᓄᑦ ᐊᐱᖅᓱᕐᓂᕐᒥᒃ ᐱᓕᕆᐊᒥ ᑲᑎᖦᖢᒋᑦ 55−ᓂᒃ ᖃᐅᔨᓴᖅᑕᐅᓚᐅᖅᑐᑦ ᐱᐊᓂᒃᑕᐅᓚᐅᖅᑐᑦ. ᐹᕙᓐᓛᓐᑯᑦ ᑕᑯᓚᐅᕐᒥᔪᑦ ᐊᒥᓱᕈᕆᐊᖅᑐᓂᑦ 
ᐃᓄᖕᓂᒃ ᐃᖅᑲᓇᐃᔭᖅᑎᓂᑦ 2022−ᒧᑦ ᐅᖓᑖᓂ 330  ᐃᓄᖕᓂᒃ ᐃᖅᑲᓇᐃᔭᖅᑎᖃᓕᖅᖢᑎᒃ ᓄᓘᔮᖕᓂᑦ ᐱᓕᕆᐊᒥᑦ. 

ᖃᖓᑕᓲᒦᖢᓂ ᑕᐅᑦᑐᐊ ᖁᓛᓂ ᐅᓯᑲᖅᑕᕐᕕᐅᔪᖅ ᐊᖅᑯᑎ 
(ᐋᒡᒌᓯ 2022)

ᐅᔭᕋᖕᓂᐊᕐᓂᖅ ᐅᔭᕋᖕᓂᐊᖓᒃᓴᖅ ᓈᓴᐅᑖ 1-ᒥ ᑲᔪᓯᓂᐊᖅᑐᑦ 2023-ᒧᑦ 
ᐊᒻᒪᓗᖅᑕᐅᖅ ᐱᓕᕆᐊᒥ ᐊᕙᑎᓕᕆᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᐊᑦ 
ᓇᓗᓇᐃᖅᑕᐅᓯᒪᔪᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-ᒥ, ᐃᒪᕐᒧᑦ ᓚᐃᓴᓐᓯᑦ, 
ᐱᔪᓐᓇᖅᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᒻᒪ ᐊᕙᑎᒧᑦ ᐊᒃᑐᐃᓂᕐᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐸᕐᓇᐅᑏᑦ ᑲᔪᓰᓐᓇᕐᓂᐊᖅᑐᑦ 2023-ᒥᓗᒃᑕᖅ. 
ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ ᑐᒃᓯᕋᐅᑦ ᑐᓐᓂᖅᑯᑕᐅᓚᐅᖅᐳᖅ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒫᔾᔨ 2023−ᒥ ᑐᒃᓯᕋᖅᖢᑎᒃ 
ᐋᖅᑭᒋᐊᖅᑕᐅᖁᔨᓪᓗᑎᒃ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005−ᒧᑦ  
ᐊᐅᓚᓂᖃᐃᓐᓇᕈᓐᓇᖁᓪᓗᒍ ᐱᓕᕆᐊᖅ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ 
ᐱᓕᕆᐊᖑᔪᓂᒃ 2024−ᒧᑦ ᑎᑭᖦᖢᒍ.

ᐹᕙᓐᓛᓐᑯᑦ ᖃᐅᔨᓴᐃᓐᓇᖅᑐᑦ ᐸᖕᓇᒃᓯᒪᔭᖏᓐᓂᒃ ᐊᑯᓂᐅᔪᒧᑦ ᑲᔪᓯᑦᑎᐊᖁᓪᓗᒍ 
ᐱᓕᕆᐊᖅ. ᐹᕙᓪᓛᓐᑯᑦ ᐱᓕᕆᖃᑎᖃᖅᑐᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᑦ ᐊᒻᒪ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᒃ ᐊᑯᓂᐅᔪᒃᑯᑦ 
ᐸᕐᓇᐃᓂᕐᒧᑦ ᐱᓕᕆᐊᒥ, ᐱᖃᓯᐅᔾᔨᔪᖅ ᑐᕌᒐᖃᓪᓚᕆᓐᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ 
ᐃᒃᐱᑭᑦᑐᕐᔪᐊᓄᑦ ᐃᓗᓕᖏᓐᓂᑦ ᐊᖏᖅᑕᐅᓯᒪᔪᒥᑦ ᐱᓕᕆᐊᒥᑦ. ᑭᒡᓕᓖᑦ ᐱᓕᕆᐊᑦ 
ᓂᕆᐅᒋᔭᐅᕗᑦ ᐱᓕᕆᐊᖑᓂᐊᕋᓱᒋᔭᐅᓪᓗᑎᒃ ᓂᒋᐊᓂ ᓄᓇᓯᐅᑎᑯᑖᒃᓴᐅᑉ 
ᐊᖅᑯᑎᑯᑖᓂ  ᐊᒻᒪ ᐃᒃᐱᑭᑦᑐᕐᔪᐊᓂ ᑐᓚᒃᑕᕐᕕᖕᒥ ᐃᑲᔪᖅᑐᐃᓗᑎᒃ ᐊᕙᑎᓕᕆᓂᕐᒧᑦ 
ᐱᔪᓐᓇᐅᑎᑖᕋᓲᑎᓂᒃ 2023-ᒥ ᐊᒻᒪᓗᑦᑕᐅᖅ ᐃᓚᐅᑎᑦᑏᓐᓇᕐᓂᕐᒧᑦ ᐱᓕᕆᓃᑦ. 
ᑖᒃᑯᐊ ᐱᓕᕆᓃᑦ ᓂᕆᐅᒋᔭᐅᔪᑦ ᓴᖅᑭᕐᓂᐊᕆᐊᖏᑦ ᐊᖏᓂᖓ ᒪᓕᒃᖢᒍ ᒫᓐᓇ 
ᐊᖏᖅᑕᐅᓂᐅᔪᑦ ᐅᖃᐅᓯᐅᓂᐊᖅᖢᑎᒡᓗ, ᐱᔭᕆᐊᖃᕐᓂᖏᓐᓄᑦ, ᐊᕐᕌᒍᑕᒫᑦ 
ᐅᓂᒃᑳᓕᐅᖃᑦᑕᓂᕐᒥᑦ 2023 ᐊᑐᖅᑎᓪᓗᒍ.



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐹᕙᓐᓛᓐᑯᑦ ᐱᒻᒪᕆᐅᒍᓱᒃᐳᑦ ᑐᑭᖃᑦᑎᐊᖅᑐᓂᒃ ᐊᒻᒪ ᐊᖏᔪᒥᒃ ᐃᓄᐃᑦ, ᓄᓇᓖᑦ, ᐊᓯᖏᓪᓗ ᐱᖃᖃᑕᐅᔪᑦ ᐃᓚᐅᑎᑕᐅᓂᖏᓐᓂᒃ ᐱᕈᖅᐸᓪᓕᐊᔾᔪᑕᐅᓗᓂ 
ᐊᒻᒪ ᑲᔪᓯᑎᑦᑎᔾᔪᑕᐅᓗᓂ ᓄᓇᓕᖕᓂ ᐱᓕᕆᖃᑎᒌᒍᓯᕐᓂᒃ ᐊᒻᒪᓗ ᐅᓄᖅᓯᒋᐊᖅᓯᒪᓗᒋᑦ ᐱᕚᓪᓕᕈᑏᑦ ᐱᓕᕆᐊᒥ. ᐹᕙᓐᓛᓐᑯᑦ ᐱᓕᕆᓂᕆᔭᖓᑦ 
ᐃᓚᐅᑎᑦᑎᓂᕐᒧᑦ ᓇᓗᓇᐃᖅᓯᖕᒪᑦ ᐱᒻᒪᕆᐅᓂᖓᓂᒃ ᑐᓴᐅᒪᑎᑦᑎᓂᕐᒥᒃ ᐃᓄᖕᓂᒃ, ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᒃ, ᐊᒻᒪᓗ ᐊᓯᖏᓐᓂᒃ ᐱᖃᖃᑕᐅᔪᓂᒃ, 
ᐊᒻᒪᓗ ᓴᖅᑭᑦᑎᓂᕐᒥᒃ ᐊᑑᑎᖃᑦᑎᐊᖅᑐᒥᒃ ᐅᖃᖃᑎᒌᖕᓂᕐᒥᒃ, ᐊᒻᒪ ᑲᑎᖅᓱᐃᓂᕐᒥᒃ ᐅᖃᐅᓯᒃᓴᓂᒃ ᑐᑭᓯᑎᑦᑎᓂᕐᒧᑦ ᐸᕐᓇᐃᓂᑦᑎᓐᓂ, ᐊᒻᒪᓗ ᐋᖅᑭᒃᓯᓂᕐᒧᑦ 
ᐱᓇᐃᓗᑕᕐᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ. 

ᓄᒃᑕᕐᓂᕐᒧᑦ ᑭᒡᓕᖃᖅᑎᑕᐅᔪᑦ ᖃᓱᕚᓪᓕᖅᑎᑕᐅᕙᓪᓕᐊᑎᓪᓗᒋᑦ 2022−ᒥ, ᐹᕙᓐᓛᓐᑯᑦ ᑲᔪᓯᑎᑦᑎᓚᐅᖅᐳᑦ ᒪᕐᕈᐃᓕᖅᑲᖓᔫᖕᓂᒃ ᐱᓕᕆᔾᔪᓯᕐᓂᒃ 
ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐱᓕᕆᐊᓄᑦ ᑕᓪᓕᒪᓂ (5) ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂᒃ ᐊᒻᒪ ᐃᖃᓗᖕᓂ, ᐃᓚᖏᑦ ᐱᓕᕆᐊᒃᓴᑦ ᐊᒻᒪ ᑲᑎᒪᓃᑦ 
ᐅᐸᒍᑎᓪᓗᑎᒃ ᐊᓯᖏᓪᓗ ᐊᑐᓚᐅᖅᑐᑦ ᑕᕆᔭᐅᔭᓂᒃ/ᐅᖃᓘᑎᒃᑯᑦ ᑲᑎᒪᔪᓃᑦ. ᐹᕙᓐᓛᓐᑯᑦ ᓴᖅᑭᔮᖏᓐᓇᓚᐅᕐᒥᔪᑦ ᐃᓗᓕᕆᔾᔪᑎᒃᑯᑦ ᖃᕆᓴᐅᔭᒃᑯᑦ 
ᓄᓇᓕᖕᓂᓪᓗ ᓈᓚᐅᑎᒃᑯᑦ ᑖᒃᑯᐊ ᑐᓴᐅᒪᔭᒃᓴᑦ ᐱᓕᕆᐊᑉ ᒥᒃᓵᓄᑦ ᐊᑐᐃᓐᓇᐅᖁᓪᓗᒋᑦ ᑭᒃᑯᓕᒫᓄᑦ. ᑖᓐᓇ ᒪᕐᕈᐃᓕᖅᑲᖓᔫᒃ ᐊᑐᐃᓐᓇᐅᑎᑦᑎᓚᐅᖅᑑᒃ 
ᓈᒻᒪᒃᑐᒥᒃ ᐊᓯᐊᒎᕈᓐᓇᖅᑐᓂᒃ ᐊᑐᖅᑕᐅᕗᓐᓇᖅᑑᒃ ᑐᓴᐅᒪᔾᔪᑏᒃ ᐃᓄᖕᓄᑦ ᐊᓯᖏᓐᓄᓪᓗ ᐱᖃᖃᑕᐅᔪᓄᑦ ᐊᒻᒪ ᐹᕙᓐᓛᓐᑯᓐᓄᑦ.  

ᑐᓴᕋᓱᐊᕐᓃᑦ ᐃᓚᐅᑎᖅᑎᓃᓪᓗ

ᐹᕙᓐᓛᓐᑯᑦ ᐊᑐᕋᓱᒃᑕᖏᑦ ᐃᓄᐃᑦ ᐊᓯᖏᓪᓗ ᐱᖃᖃᑕᐅᔪᑦ 
ᐃᓚᐅᑎᑕᐅᓂᖏᓐᓄᑦ

ᐱᖃᖃᑕᐅᔪᓂᒡᓗ ᐱᕙᓪᓕᐊᑎᑕᐅᖁᓪᓗᒋᑦ ᓄᑖᑦ ᐊᒃᑐᐃᓗᐊᖅᑕᐃᓕ−ᔪᑏᑦ ᑲᒪᒋᔭᐅᖁᓪᓗᒋᑦ ᓯᕗᓪᓕᐅᔾᔭᐅᖁᔭᐅᔪᑦ ᐱᓕᕆᐊᒥ ᓇᓗᓇᐃᖅᑕᐅᓯᒪᔪᑦ 
ᐃᓄᖕᓂ. ᓲᕐᓗ, ᐊᑐᖅᖢᖑ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᔭᕆᐊᑐᔪᒃᑯᑦ ᕿᒥᕐᕈᓂᕐᒧᑦ ᑐᓐᓂᖅᑯᑕᐅᔪᑦ, ᐱᓇᐅᓗᑕᑦ ᐊᒃᑐᐊᓂᔪᑦ ᐃᒃᑕᖅᑯᑕᐅᕙᒃᑐᒧᑦ ᐃᒥᕐᒧᑦ 
ᐊᒻᒪ ᑑᒑᓖᑦ ᓯᒃᑯᔾᔭᐅᓇᔭᕐᓂᖏᑦ ᓴᖅᑭᑕᐅᓚᐅᖅᐳᑦ. ᐊᖏᖅᑕᐅᓚᐅᙱᒃᑲᓗᐊᖅᖢᑎᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ, 2021−ᒥᑦ ᐹᕙᓐᓛᓐᑯᑦ 
ᐊᑐᓕᖅᑎᑦᑏᓐᓇᓚᐅᖅᑐᑦ ᐱᓂᐊᕐᓂᖃᕈᑎᓂᒃ ᖄᒃᑲᓐᓂᐊᒍᑦ ᐃᒃᑕᖅᑯᑕᐅᕙᒃᑐᒧᑦ ᐃᒥᕐᒧᑦ ᐊᒃᑐᐃᓗᐊᖅᑕᐃᓕᑎᑦᑎᔾᔪᑎᓂᒃ (ᓲᕐᓗ ᐅᒥᐊᕐᔪᐊᑦ 
ᐱᓕᕆᐊᖃᕆᐊᖃᕐᓗᑎᒃ ᑕᒪᐃᓐᓂᒃ ᑕᐅᖅᓰᖃᑦᑕᕐᓂᐊᕐᓗᑎᒃ ᓴᓗᒻᒪᖅᓴᐃᕙᒡᓗᑎᓗᒡᓗ) ᐊᐅᓚᑦᑎᓯᒪᓪᓗᑎᒡᓗ ᑐᒑᓖᑦ ᓯᒃᑯᔾᔭᐅᖁᔭᐅᓇᑎᒃ ᖃᖓᑕᓲᒃᑯᑦ 
ᖃᐅᔨᓴᕐᓂᕐᓂᒃ 2019−ᒥᓂᑦ ᐃᑲᔪᖅᑐᖅᑕᐅᒑᖓᑕ ᓄᓇᓕᖕᓂᑦ.  ᐊᒻᒪ ᓱᓕ, ᐹᕙᓐᓛᓐᑯᑦ ᑲᔪᓰᓐᓇᖅᖢᑎᒃ ᑕᐃᒪᙵᑦ 2021−ᖑᓚᐅᖅᑎᓪᓗᒍ ᓯᑯᓂᒃ 
ᐊᔭᐅᖅᑐᐃᔾᔪᑎᓂᒃ ᐊᑐᖅᑕᐃᓕᒪᓪᓗᑎᒃ ᐅᒥᐊᕐᔪᐊᖃᕐᓇᖅᓯᓕᓵᖅᑎᓪᓗᒍ, ᐅᖓᕙᕆᐊᕈᑕᐅᓪᓗᓂ ᐃᓯᖅᐸᓪᓕᐊᔪᓄᑦ ᓴᕕᒃᓴᓂᒃ ᐅᓯᔪᒃᓴᓂᒃ ᐅᒥᐊᕐᔪᑦ 
ᑭᓯᐊᓂ ᓯᑯᖃᓕᕌᖓᑦ 3/10 ᐅᖓᑖᓂᐅᙱᑦᑐᖅ. ᑖᒃᑯᐊ ᐆᒃᑑᑎᒋᔭᐅᔪᑦ ᓇᓗᓇᐃᖅᓯᕗᑦ ᑲᑎᙵᓂᖏᑦ ᒫᓐᓇ ᐊᐅᓚᓂᕆᔭᐅᔪᑦ, ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ, ᐅᕝᕙᓘᓐᓃᑦ ᒫᓐᓇᓕᓴᑦ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑦ ᓄᑖᙳᕆᐊᖅᑕᐅᑎᓪᓗᒍ, ᓇᓗᓇᐃᖅᑕᐅᓚᐅᖅᐳᑦ, ᐹᕙᓐᓛᓐᑯᑦ 
ᐃᓚᓕᐅᔾᔨᓯᒪᓪᓚᑦᑖᕐᓂᖏᓐᓂᒃ ᓯᕗᒻᒧᑦ−ᑕᕌᖓᔪᑦ ᐱᓂᐊᕐᓂᕋᕈᑏᑦ, ᖃᐅᔨᒪᔭᐅᖁᓪᓗᒋᑦ ᑐᓴᐅᒪᔾᔪᑏᑦ ᐱᔭᐅᓚᐅᖅᑐᑦ ᑭᖑᓂᖔᑦᑎᓐᓂ 
ᐃᓚᐅᑎᑦᑎᓂᐅᕙᓚᐅᖅᑐᓂ ᐱᓕᕆᐊᖑᓚᐅᖅᑐᓪᓗ 2022−ᒥ ᐊᔪᕐᓇᙱᓐᓂᓕᒫᖓᓄᑦ, ᐃᓚᓕᐅᔾᔭᐅᓯᒪᓪᓗᑎᒡᓗ ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ 
ᑐᒃᓯᕋᐅᑦ ᐱᓇᔫᑎᒧᑦ.

ᐹᕙᓐᓛᓐᑯᑦ ᐊᑐᐃᓐᓇᐅᑎᑦᑏᓐᓇᓚᐅᖅᑐᑦ ᐊᒃᑐᐊᔪᓂᒃ ᐊᐅᓚᑦᑎᓂᖕᒧᑦ 
ᑐᓴᒐᒃᓴᓂᒃ ᓄᓇᓕᖕᓄᑦ ᒪᓕᒐᓕᕆᔨᓄᓪᓗ 2022−ᒥᓗᒃᑖᖅ. 
ᑭᖑᓂᐊᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᓕᖁᔭᖏᑦ 
ᐊᖏᖅᑕᐅᖁᙱᖦᖢᒋᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ, 
ᐹᕙᓐᓛᓐᑯᑦ ᑲᒪᒋᔭᖃᓯᒋᐊᓚᐅᖅᐳᑦ ᑐᓴᕋᓱᐊᕐᓂᕐᓂᒃ 6.0 ᒥᓕᐊᓐ 
ᑕᓐᓯᑦ ᐊᕐᕌᒍᑕᒫᒧᑦ ᓄᓇᓯᐅᑎᓂᒃ ᐊᒻᒪ ᐅᒥᐊᕐᔪᐊᖃᖃᑦᑕᕐᓂᕐᒧᑦ 
ᐊᐅᓚᓂᐅᔪᓄᑦ 2022−ᒥ ᐃᖏᕐᕋᑦᑎᐊᖁᓪᓗᒋᑦ ᑲᒻᐸᓂᒧᑦ ᐊᑐᕐᓗᒍ 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᙳᕆᐊᖅᑕᐅᔪᖅ 
ᐋᖅᑭᒋᐊᕈᑎ. ᑭᖑᓂᐊᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᑐᓂᓯᓚᐅᖅᑎᓪᓗᒋᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 
ᐋᖅᑭᒋᐊᕈᑎ ᓈᓴᐅᑎᓕᒃ 04-ᒥᒃ, ᐹᕙᓐᓛᓐᑯᑦ 
ᐃᓚᐅᑎᑦᑎᑲᐅᑎᒋᓚᐅᖅᑐᑦ ᐃᕐᖐᓐᓇᑲᐅᑎᒋ ᓄᑖᙳᕆᐊᖅᓯᒪᔪᒧᑦ 
ᐊᐅᓚᓂᕐᒧᑦ ᐸᕐᓇᐅᑎᓄᑦ - ᑲᔪᓰᓐᓇᕈᓐᓇᖅᑐᒃᑯᑦ ᐊᐅᓚᓂᖃᕐᓂᕐᒧᑦ 
ᑐᒃᓯᕋᐅᑦ – ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐃᓄᖕᓂᒃ 
ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᓂᒃ ᐊᐅᓚᑕᐅᖏᓐᓇᕈᓐᓇᖁᓪᓗᒍ 
ᐱᓕᕆᐊᖅ ᐊᑐᖅᑕᐊᒐᔪᒃᑐᒥᒃ 6 ᒥᓕᐊᓐ ᑕᓐᓯ ᐊᕐᕌᒍᑕᒫᒧᑦ 
ᐱᓕᕆᓂᐅᕙᒃᑐᑦ ᐋᖅᑭᒃᓯᒪᓂᖏᓐᓄᑦ. 

ᐊᔪᕐᓇᙱᑐᐊᕌᖓᑦ, ᐹᕙᓐᓛᓐᑯᑦ ᑐᓴᖃᑦᑕᖅᓯᒪᔭᖏᓐᓂᒃ 
ᖃᖓᑦᑎᐊᓵᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᒻᒪ 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑎᒥ ᐊᑐᓕᖅᑎᖢᒋᓪᓗ 
ᐊᐅᓚᓂᕆᔭᐅᔪᓄᑦ ᒫᓐᓇ. ᑭᐅᓇᓱᐊᖅᖢᑎᒃ ᑐᓴᖅᑎᔾᔪᑕᐅᔪᓂᒃ ᐊᒻᒪ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᑐᓕᖁᔭᖏᓐᓂ ᐅᓂᒃᑳᒧᑦ, 
ᐹᕙᓐᓛᓐᑯᑦ ᐱᓕᕆᖃᑎᖃᖅᓯᒪᔪᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂ, ᐃᓄᖕᓂᒃ, ᐊᒃᑐᖅᑕᐅᓯᒪᔪᓂ ᓄᓇᓕᖕᓂ 

ᓄᓇᓕᖕᓂ ᐊᒻᒪ 
ᒪᓕᒐᓕᕆᓂᕐᒧᑦ 
ᐃᓚᐅᑎᑦᑎᓂᖅ

ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᒃ 
ᐱᕙᓕᐊᑎᑦᑎᓂᖅ ᐊᒻᒪ ᐊᑐᓕᖅᑎᑦᑎᓂᖅ

ᐃᓱᒪᒋᔭᐅᓗᑎᒃ 
ᑭᐅᔾᔪᑕᐅᔪᑦ, 
ᐃᓱᒫᓘᑕᐅᔪᑦ 

ᐊᒻᒪ ᓄᓇᓕᖕᓂ 
ᖃᐅᔨᒪᓂᕆᔭᐅᔪᑦ 
ᐃᓚᓕᐅᔾᔭᐅᓪᓗᑎᒃ 

ᐃᓄᐃᑦ ᖃᐅᔨᒪᔭᑐᖃᖏᑦ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐹᕙᓐᓚᓐ ᑕᑯᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᑐᑦᑕᕐᕕᐅᓪᓗᑎ ᑲᔪᓯᑦᑎᐊᕐᓂᖓᓄᑦ ᐸᕐᓇᐃᓂᕐᒧᑦ ᐊᒻᒪ ᐊᐅᓚᓂᖏᓐᓄᑦ ᐱᓕᕆᐊᒥ. ᐃᓄᐃᑦ 
ᖃᐅᔨᒪᔭᑐᖃᖏᑦ ᓴᖅᑭᔮᖅᑎᑦᑎᔪᖅ ᐃᓄᐃᑦ ᖃᐅᔨᒪᓂᖏᓐᓂᒃ ᐃᓕᑎᑦᑎᓂᕐᒧᑦ ᑭᖑᕚᕇᓐᓂᑦ ᑭᖑᕚᕇᓄᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᓴᖅᑭᔮᖅᑎᑦᑎᔪᑦ 
ᖃᐅᔨᒪᓂᖃᕐᓂᕐᒥᒃ ᐃᓅᖃᑎᒌᒍᓐᓇᕐᓂᕐᒥᒃ ᐃᓅᖃᑎᒌᑦᑎᐊᕐᓂᕐᒥᓪᓗ, ᐱᒻᒪᕆᐅᒋᔭᐅᔪᓂᑦ ᓄᓇᕐᔪᐊᕐᒥᓪᓗ ᑕᑯᓐᓇᕐᓂᕐᒥᑦ, ᐊᒻᒪᓗᑦᑕᐅᖅ ᐊᕙᑎᓕᕆᓂᕐᒧᑦ 
ᖃᐅᔨᒪᓂᕐᒥᒃ. ᐃᓄᐃᑦ ᐊᑐᓲᖑᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓱᒪᓕᐅᕋᓱᒃᑎᓪᓗᖏᑦ ᖃᐅᑕᒫᑦ ᐃᓅᓯᕐᒥᓂ ᓂᕈᐊᕆᔭᖏᓐᓂᒃ, ᓲᕐᓗ ᖃᐅᔨᓇᓱᒃᐸᒃᖢᑎᒃ 
ᓇᒧᙵᐅᓂᐊᕐᒪᖔᕐᒥ ᑭᓱᓂᒡᓗ ᐊᖑᓇᓱᒋᐊᖃᕐᒪᖔᕐᒥᓂᒃ. ᐱᓐᒪᕆᐅᔪᖅ ᐹᕙᓐᓛᓐᑯᑦ ᐃᓕᓴᖅᓯᓗᑎᒃ ᑐᑭᓯᐅᒪᓗᑎᒡᓗ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᕙᖕᒪᖔᑕ ᑖᒃᑯᐊᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᐅᒐᓗᐊᕆᐊᒃᓴᖏᓐᓂᑦ ᐃᓱᒪᓕᐅᕈᑎᖏᓐᓂ.

ᐱᓗᐊᖅᑐᒥᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᖃᖅᐳᑦ ᖃᐅᔨᓇᓱᒡᓗᑎᒃ ᓇᓛᒎᑦᑎᐊᖕᓂᖏᓐᓂᑦ ᐊᒃᑐᐃᓂᐅᓂᐊᕋᓱᒋᔭᐅᔪᑦ ᐊᒃᑐᐊᓂᖏᓪᓗ ᐆᒪᓂᖃᑐᐃᓐᓇᕆᐊᓖᑦ 
ᐆᒪᔪᑦ ᐃᓅᓰᑦ−ᒪᑭᒪᔾᔪᑎᓄᓪᓗ ᐊᒃᑐᐃᓂᐅᓇᔭᖅᑐᑦ ᐱᓕᕆᐊᒥ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᐃᓐᓇᐅᑎᑦᑎᖕᒥᔪᑦ ᐃᓗᓕᖏᓐᓂᑦ ᓴᓇᒻᒪᖏᓐᓄᑦ, ᑲᒪᒋᔭᖃᕐᓂᕐᒥᒃ 
ᑐᑭᓕᐅᕆᓂᕐᒥᓪᓗ ᖃᐅᔨᔭᐅᔪᓂᒃ ᐱᓕᕆᐊᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓄᑦ, ᐊᒻᒪᓗ ᑐᑭᓕᐅᕆᓂᕐᒧᑦ ᐊᑑᑎᖃᕐᓂᖏᓐᓂᒃ 
ᐊᒃᑐᐃᓗᐊᖅᑕᐃᓕᑎᑦᑎᔾᔪᑏᑦ, ᐊᑑᑎᖃᕐᓗᑎᒡᓗ ᐃᑲᔪᖅᑐᐃᓗᑎᒃ ᓇᓗᓇᐃᖅᑕᐅᓗᑎᒃ ᐊᑑᑎᖃᑦᑎᐊᕐᓂᖏᓐᓄᑦ ᐊᒃᑐᐃᓗᐊᖅᑕᐃᓕᑎᑦᑎᔾᔪᑏᑦ. ᐹᕙᓐᓛᓐᑯᑦ 
ᐱᓕᕆᖃᑎᖃᖅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᕐᕌᒍᓄᑦ ᖁᓕᓄᑦ ᐱᕙᓪᓕᐊᑎᑦᑎᓇᓱᐊᖅᖢᑎᒃ ᐊᑐᖅᑕᐅᓂᐊᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᖃᐅᔨᓴᕐᓂᐅᔪᓄᑦ, ᒪᓕᒃᖢᑎᒃ ᓄᓘᔮᓂᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᒻᒥᒃ. ᑖᓐᓇ ᐱᓕᕆᖃᑎᒌᖕᓂᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓂᒃ ᐊᑐᐃᓐᓇᕈᐃᓪᓗᓂ ᑎᑎᖅᑲᑎᒍᑦ ᐃᑲᔪᖅᑐᐃᓂᕐᒥᒃ ᐱᔭᕆᐊᖃᖅᑐᓄᑦ ᓄᓇᕗᒻᒥᑦ ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᕐᕕᐊᓄᑦ ᖃᐅᔨᓴᕐᓂᕐᒧᑦ 
ᐱᔪᓐᓇᐅᑎᑖᕈᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᕐᒧᑦ ᐃᓚᐅᓂᖏᓐᓄᓪᓗ 2015/2016 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᑎᓪᓗᒋᑦ 2019−ᒥᓪᓗ ᓄᓇᓕᖕᓂ ᖁᐊᖅᓵᕐᓇᕈᓐᓇᖅᑐᓄᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓪᓗᑎᒃ. ᖃᐅᔨᔭᐅᔪᑦ ᑖᒃᑯᓇᙵᑦ ᐱᓕᕆᐊᖑᔪᓂᒃ 
ᐃᓚᓕᐅᔾᔭᐅᖏᓐᓇᖃᑦᑕᖅᓯᒪᕗᑦ ᐹᕙᓐᓛᓐᑯᑦ ᐊᕙᑎᒧᑦ ᐊᒃᑐᐃᓂᕐᒧᑦ ᐅᓂᒃᑳᖏᓐᓄᑦ ᐊᑐᐃᓐᓇᕈᖅᑎᑕᐅᓪᓗᑎᒡᓗ ᐃᓚᒋᔭᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ ᕿᒥᕐᕈᔭᐅᔪᓄᑦ ᐊᒻᒪ ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑐᓄᑦ ᑲᔪᓯᓂᐅᔪᓄᑦ. 

ᐹᕙᓐᓛᓐᑯᑦ ᐃᒪᐃᖃᑦᑕᖅᓯᒪᔪᑦ ᐊᒻᒪ ᑲᔪᓯᓂᐊᖅᖢᑎᒃ ᐃᓱᒪᒋᖃᓯᐅᔾᔨᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᓐᓂᒃ ᖃᐅᔨᓴᖅᑎᓪᓗᒋᑦ 
ᑕᒻᒪᖅᓯᒪᙱᒃᑲᓗᐊᕐᒪᖔᑕ ᐊᒃᑐᖅᑕᐅᓂᖏᓐᓄᑦ ᓇᓚᐅᑦᑖᖅᑕᐅᔪᑦ, ᓴᓇᑎᓪᓗᒋᑦ ᐅᕝᕙᓘᓐᓃᑦ ᑐᑭᓕᐅᕆᑎᓪᓗᒋᑦ ᐊᑑᑎᖃᑦᑎᐊᕐᓂᖏᓐᓄᑦ ᐊᒃᑐᖅᑕᐅᓂᕐᓂᒃ 
ᒥᑭᓪᓕᕚᓪᓕᑎᑦᑎᓂᕐᒧᑦ ᐱᓕᕆᐊᓂ, ᐊᒻᒪ ᐋᖅᑭᒋᐊᖅᑕᐅᔭᕆᐊᖃᕐᓂᖏᓐᓄᑦ ᑕᒪᒃᑯᐊ ᐱᓕᕆᐊᑦ ᐱᖃᓯᐅᑎᓪᓗᒋ, ᑭᓯᐊᓂ ᑭᒡᓕᐅᙱᑦᑐᑦ, ᐃᓅᓰᑦ−ᒪᑭᒪᔾᔪᑎᓄᑦ 
ᐃᓗᓕᖏᑦ, ᓲᕐᓗ ᐃᓄᖕᓄᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐃᓂᖅ. ᐹᕙᓐᓛᓐᑯᑦ ᐊᒥᓱᒐᓚᖕᓂᒃ ᐱᓕᕆᐊᒃᓴᓂᒃ ᐊᓯᔾᔩᓯᒪᓕᖅᑐᑦᐱᓕᕆᐊᒥ ᓴᖅᑭᓯᒪᓪᓚᕆᒃᑐᑦ 
ᑖᒃᑯᓇᙵᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᖃᑎᒌᒍᑕᐅᓯᒪᔪᑦ ᐊᒻᒪᓗ ᓴᖅᑭᓯᒪᔪᑦ ᐃᓚᐅᑎᑕᐅᓂᖏᓐᓄᑦ ᐃᓄᐃᑦ. 

2022−ᒥ, ᐹᕙᓐᓛᓐᑯᑦ ᐃᖅᑲᓇᐃᔭᖅᑎᑖᓚᐅᖅᑐᑦ ᐃᓄᐃᑦ ᖃᐅᔨᒪᓂᖏᓐᓂ ᖃᐅᔨᒪᓂᓕᖕᓂᒃ ᐊᑐᓂ ᑕᓪᓕᒪᐅᔪᓂ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᐊᒻᒪ ᓄᓇᓕᖕᓂ 
ᐱᓕᕆᖃᑎᒌᖕᓂᕐᒧᑦ ᖃᐅᔨᒪᔨᑕᓂᒃ. ᑖᒃᑯᐊ ᐱᓕᕆᐊᒃᓴᑦ ᑕᑯᔭᐅᔪᑦ ᐱᒻᒪᕆᐅᓪᓗᑎᒃ ᖃᐅᔨᒪᔾᔪᑕᐅᓪᓗᑎᒃ ᐹᕙᓐᓛᓐᑯᑦ ᐊᐅᓚᑦᑎᔨᒻᒪᕆᖏᓐᓂᑦ 
ᐃᓱᒪᓕᐅᕋᓱᒃᑎᓪᓗᒋᑦ, ᐱᓕᕆᐊᖃᕐᓗᑎᒃ ᖃᐅᔨᒪᓂᕐᒥᖕᓂᒃ ᐃᓕᑕᐅᑎᑦᑎᓪᓗᑎᒃ ᐃᓗᐊᓂ ᐊᑯᓐᓂᖏᓐᓂᓗ ᓄᓇᓕᖕᓂ ᓄᓇᖃᖅᑐᓂ ᐊᒻᒪᓗ ᐹᕙᓐᓛᓐᑯᑦ 
ᐃᖅᑲᓇᐃᔭᖅᑎᖏᓐᓄᑦ, ᖃᐅᔨᒪᔨᑕᐅᓪᓗᑎᒃ ᖃᑎᑕᐅᓂᖏᓐᓄᑦ ᐊᑐᖅᑕᐅᓂᖏᓐᓄᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ.

ᐃᓚᓕᐅᔾᔭᐅᓂᖏᑦ ᐃᓄᐃᑦ 
ᖃᐅᔨᒪᔭᑐᖏᑦ

ᐱᒋᐊᕈᑕᐅᔪᑦ ᖃᐅᔨᓴᕈᑏᑦ

ᐋᖅᑭᒡᕕᖃᐃᓐᓇᖅᑐᒥᒃ
ᐊᐅᓚᑦᑎᓂᖅ

ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ
ᐸᕐᓇᐅᑏᑦ ᐊᒻᒪ ᐊᑐᓕᖅᑎᑦᑎᓃᑦ

ᐊᒃᑐᐃᓗᐊᖅᑕᐃᓕᔾᔪᑏᑦ − 
ᐱᓕᕆᐊᑉ ᓴᓇᒪᓂᖓ ᐊᒻᒪ 

ᐊᐅᓚᑦᑎᓂᕐᒧᑦ ᐱᓂᐊᕐᓂᕋᕈᑏᑦ

ᓂᕈᐊᖅᓯᓂᖅ ᐱᒻᒪᕆᐅᒋᔭᐅᔪᑦ
ᐆᒪᔪᖃᖅᑐᑦ ᓇᔪᒐᕐᒥᓂ 

ᐊᒃᑐᐊᖃᑎᒌᖕᓂᖏᓐᓂᒃ (VECs)

ᐊᒃᑐᐃᓂᕐᓂᒃ ᖃᐅᔨᓴᕐᓂᖅ

ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓚᓕᐅᔾᔭᐅᓂᖏᑦ ᐊᒃᑐᐃᓂᕐᓄᑦ

ᖃᐅᔨᓴᕈᑎᓄᑦ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐊᕐᕌᒍᑕᒪ ᐅᓂᒃᑳᓕᐅᕆᐊᖃᖅᑐ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-ᒥ. ᐊᕐᕌᒍᑕᒪ ᐅᓂᒃᑳᖅ ᐊᑐᐃᓐᓇᕈᐃᓲᖅ ᑐᓴᐅᒪᔾᔪᑎᓂᒃ ᖃᓄᖅ ᐹᕙᓐᓛᓐᑯᑦ 
ᑎᑭᐅᒪᖕᒪᖔᑕ ᑕᐃᒎᓯᕐᓄᑦ ᐊᒻᒪᓗ ᒪᓕᒋᐊᓕᖕᓄᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 ᐊᒻᒪᓗ ᐱᓕᕆᓂᕆᔭᖏᑦ ᑖᒃᑯᓄᖓᔅᓴᐃᓐᓇᖅ. ᑕᐃᒎᓰᑦ ᐊᒻᒪᓗ 
ᒪᓕᒋᐊᓖᑦ ᐊᒃᑐᐊᔪᑦ ᓴᓇᔭᐅᓯᒪᙱᑦᑐᓄᑦ ᐃᓗᓕᒃᓴᖏᓐᓄᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ (ᓲᕐᓗ, ᓂᒋᐊᒍᑦ ᐅᓯᑲᖅᑕᕐᓂᕐᒧᑦ ᐊᖅᑯᑎ ᐃᓗᓕᖃᖅᑐᑦ ᓂᒋᐊᓄᑦ 
ᐊᖅᑯᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂᒃ ᐊᒻᒪ ᐃᒃᐱᑭᑦᑐᖅᔪᐊᓂ ᑐᓚᒃᑕᕐᕕᒃ) ᐊᑐᖅᑕᐅᓚᐅᙱᑦᑐᑦ 2022−ᒥ, ᒪᓕᑦᑎᐊᕐᓂᕐᒧᑦ ᐱᓕᕆᔾᔪᓯᑦ ᑐᕌᒐᖃᖅᑐᑦ ᑖᒃᑯᓄᖓ 
ᐊᒃᑐᐊᔪᓄᑦ ᐅᔭᕋᖕᓂᐊᕐᕕᖕᒧᑦ ᐊᒻᒪᓗ ᐅᑭᐅᖅᑕᖅᑐᒥ ᐅᓯᑲᖅᑕᕐᓂᕐᒧᑦ ᐊᖅᑯᑎᒧᑦ (ᐅᓯᑲᖅᑕᖅᑏᑦ ᐊᖅᑯᑖ ᐊᒻᒪᓗ ᑐᓚᒃᑕᖅᕕᒃ). ᐊᑐᖅᑐᑦ ᑕᐃᒎᓰᑦ ᐊᒻᒪᓗ 
ᒪᓕᒋᐊᓖᑦ ᐱᒋᐊᖅᑎᑕᐅᒃᐸᑕ ᐱᕙᓪᓕᐊᑎᑦᑎᓂᒃᑯᑦ ᐃᒃᐱᑭᑦᑐᖅᔪᐊᑦ ᐃᓗᓕᖏᓐᓄᑦ, ᒪᓕᑦᑎᐊᕐᓂᕐᒧᑦ ᐱᓕᕆᓂᖅ ᐃᓱᒪᒋᖃᓯᐅᔾᔨᓂᐊᖅᑐᖅ ᑕᒪᐃᓐᓂᒃ 
ᐊᖏᖅᑕᐅᓯᒪᔪᓂᒃ ᐱᓕᕆᐊᑉ ᐃᓗᓕᖏᓐᓂᒃ.

ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓴᖅᑭᑎᑦᑎᖕᒥᔪᖅ ᐱᕕᖃᕐᓂᕐᒥᒃ ᐅᖃᖃᑎᒌᒍᑎᒋᓗᒋᑦ ᐱᓕᕆᐊᒥ ᖃᓄᐃᓕᐅᕈᑎᑦ ᐊᕐᕌᒎᓵᖅᑐᒥ ᓇᓗᓇᐃᖅᓯᓪᓗᑎᒃᓗ ᑭᓱᑦ ᐊᒡᒋᖅᑐᑦ 
ᐊᕐᕌᒎᓂᐊᖅᑐᒧᑦ. ᐊᑕᖐᔪᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᓇᓂᔭᐅᔪᓐᓇᖅᑕᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑭᒃᑯᑐᐃᓐᓇᕐᓄᑦ ᑎᑎᕋᖅᑕᐅᓯᒪᕝᕕᖕᒥ ᐊᒻᒪ 
ᐹᕙᓐᓛᓐ  ᑎᑎᖅᑲᖃᕐᕕᖓᓂ.

ᑕᒪᐃᓐᓂᓕᒫᖅ, ᐹᕙᓐᓛᓐᑯᑦ ᒪᓕᓚᐅᖅᑐᑦ ᐊᑐᕆᐊᓕᖕᓄᑦ ᑕᐃᒎᓯᕐᓄᑦ ᐊᒻᒪᓗ ᒪᓕᒋᐊᓕᖕᓄᑦ ᐱᓕᕆᐊᒧᑦ ᐅᔭᕋᖕᓂᐊᕐᕕᐅᖏᓐᓇᖅᑐᒧᑦ ᐅᐊᖕᓇᖓᓂ 
ᐅᓯᑲᖅᑕᖅᑏᑦ ᐊᖅᑯᑎᖏᓐᓂ. ᐹᕙᓐᓛᓐ ᐃᒪᐃᑦᑑᔪᑦ 96% ᒪᓕᒃᑐᑦ 187−ᓂᑦ ᑕᐃᒎᓰᑦ ᐊᒻᒪᓗ ᒪᓕᒋᐊᓖᓪᓗ ᐊᑐᖅᑐᑦ ᐱᓕᕆᐊᒧᑦ 2022−ᒥ.  ᐹᕙᓐᓛᓐ 
ᐱᐅᓯᕙᓪᓕᐊᑎᑦᑏᓐᓇᕐᓂᐊᖅᐳᑦ ᐋᖅᑭᒋᐊᖅᓯᓗᑎᒡᓗ ᐱᑕᖃᖅᐸᒌᖅᑐᓂᒃ ᐊᒃᑐᐃᓗᐊᖅᑕᐃᓕᑎᑦᑎᔾᔪᑎᓂᒃ ᐊᒻᒪ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᓂᒃ, 
ᐊᐅᓚᑦᑎᔾᔪᑎᑦ ᐊᓯᔾᔨᖅᑎᕐᓗᒋᑦ, ᐊᑐᓕᖅᑎᑦᑎᓗᑎᒃ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᒃ, ᐊᒻᒪ ᐱᓕᕆᖃᑎᖃᕐᓗᑎᒃ ᒪᓕᒐᓕᕆᔨᓂᒃ ᐊᒻᒪ ᓄᓇᓕᖕᓂᒃ 
ᐱᓕᕆᐊᖅ ᒪᓕᑦᑎᐊᖏᓐᓇᖁᓪᓗᒍ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-ᒥᒃ. 

2022 ᒪᓕᑦᑎᐊᕐᓂᕐᒧᑦ 
ᐱᓕᕆᓂᖏᑦ

ᐱᓕᕆᐊᒥᒃ ᐱᔪᓐᓇᐅᑎᒧᑦ ᒪᓕᒃᑕᐅᓂᖏᑦ

ᒪᓕᖏᑦᑐᖅ ᐊᑐᖏᑦᑐᖅᒪᓕᑦᑎᐊᕐᓂᖅ ᐱᕙᓪᓕᐊᔪᑦ

ᓇᐃᓈᖅᓯᒪᔪᑦ ᓄᓘᔮᓕᕆᔨᒃᑯᑦ 2022−ᒥ 
ᐊᐅᓚᓐᓂᕆᓚᐅᖅᑕᖏᑦ ᐱᓕᕆᐊᑉ ᐱᔪᓐᓇᐅᑎᖓ

005 ᒪᓕᒋᐊᖃᖅᑕᖏᓐᓂ ᐅᖃᐅᓯᓕᒃ 



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐹᕙᓐᓛᓐᑯᑦ ᓈᒻᒪᒃᑑᓇᓱᐊᖅᑐᒥᒃ ᐊᑐᖅᓯᒪᔪᑦ ᓇᒻᒥᓂᖅ-ᖃᐅᔨᓴᓂᕐᒥᑦ ᖃᓄᐃᓕᖓᓂᖓᓂᑦ ᒪᓕᓐᓂᕐᒧᑦ  ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 ᑐᐃᒎᓯᕐᓂ 
ᐊᒻᒪᓗ ᒪᓕᒋᐊᓕᖕᓄᑦ 2022−ᒧᑦ. ᓇᓗᓇᐃᖅᓯᑎᓪᓗᒋᑦ ᖃᓄᐃᓕᖓᓕᕐᓂᖏᓐᓂᒃ ᒪᓕᑦᑎᐊᕐᓂᕐᒧᑦ ᐊᑐᓂ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ, ᐹᕙᓐᓛᓐᑯᑦ ᐊᒻᒪ 
ᐱᔭᕆᐊᑐᔪᒃᑯᑦ ᖃᐅᔨᒪᔨᑕᖏᑦ ᐊᑐᓕᖅᑎᑦᑎᓚᐅᖅᐳᑦ ᐅᑯᓂᖓ ᐱᓕᕆᔾᔪᓯᕐᓂᒃ:

1. ᕿᒥᕐᕈᓂᖅ ᓇᓕᐊᓪᓚᑦᑖᑦ ᐱᔭᕆᐊᓖᑦ ᓇᓗᓇᐃᔭᖅᑕᐅᓯᒪᖕᒪᖔᑕ ᐊᑐᓂ ᐅᔭᕋᖕᓂᐊᕐᓂᐅᑉ ᑕᐃᒎᓯᖏᓐᓂ ᐊᒻᒪᓗ ᒪᓕᒋᐊᓕᖏᓐᓂ 
ᐱᓕᕆᐊᖑᓯᒪᖕᒪᖔᑕ.

2. ᕿᒥᕐᕈᓂᖅ ᐊᑕᖏᕐᓗᒋᑦ ᐊᒃᑐᐊᔪᑦ ᐱᐊᓂᒃᑕᐅᔪᓕᒫᑦ ᐹᕙᓐᓛᓐᑯᓐᓂ ᐅᓂᒃᑳᓕᐅᓇᒥ ᐊᕐᕌᒍᒥ ᐊᒻᒪᓗ/ᐅᕝᕙᓘᓐᓃᑦ ᐊᕐᕌᒎᓚᐅᖅᑐᓂ ᐅᓂᒃᑳᓕᐅᕐᓇᒥ
   (ᐱᔭᕆᐊᖃᖅᐸᑦ)  ᐊᒃᑐᐊᔪᑦ ᐅᔭᕋᖕᓂᐊᕈᓐᓇᐅᑎᐅᑉ ᑕᐃᒎᓯᖏᓐᓄᑦ ᐊᒻᒪᓗ ᒪᓕᒋᖓᓕᖏᓐᓄᑦ ᐱᓕᕆᐊᖑᓯᒪᖕᒪᖔᑕ.

3. ᐃᓱᒪᒋᖃᓯᐅᑎᓗᒋᑦ ᑭᖑᓂᖔᑦᑎᓐᓂ ᖃᓄᐃᓕᖓᓂᐅᔪᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᐊᒻᒪᓗ ᐊᒃᑐᐊᔪᑦ
    ᑐᑭᓕᐅᑕᐅᓯᒪᔪᑦ.

4. ᐃᓚᑰᔾᔪᑎᖏᓐᓂᒃ ᕿᒥᕐᕈᓂᖅ ᐱᔭᕆᖅᑕᐅᓯᒪᔪᖅ ᕿᒥᕐᕈᔭᐅᓪᓗᑎᒃ ᐱᑕᖃᕐᒪᖔᑦ ᐱᑕᖃᖏᒻᒪᖔᓪᓗᓐᓂᑦ ᐊᔾᔨᒌᙱᔾᔪᑎᓂᒃ ᑖᒃᑯᓇᓂ ᐱᔭᕆᐊᓕᖕᓂ
   ᐅᔭᕋᖕᓂᐊᕈᓐᓇᐅᑎᐅᑉ ᑕᐃᒎᓯᖏᑦ ᒪᓕᒋᐊᓕᖏᓪᓗ ᐊᒻᒪᓗ ᐱᓕᕆᐊᑦ ᐱᔭᕇᖅᑕᐅᓯᒪᔪᑦ ᐹᕙᓐᓛᓐᑯᓐᓂ ᑎᑭᑕᐅᓯᒪᖁᓪᓗᒋᑦ ᑖᒃᑯᐊ ᐱᔭᕆᐊᓕᑦ

5. ᐃᓄᐃᑦ ᐱᖃᖃᑕᐅᔪᓪᓗ ᐅᖃᐅᓯᒃᓴᖏᑦ ᐊᒃᑐᐊᔪᑦ ᐅᔭᕋᖕᓂᐊᕈᓐᓇᐅᑎᐅᑉ ᑕᐃᒎᓯᖏᓪᓗᑦ ᒪᓕᒋᐊᓕᖏᓪᓗ ᐊᒻᒪᓗ ᐃᓱᒪᒋᖃᓯᐅᔾᔭᐅᕗᑦ.

6. ᖃᓄᐃᓕᖓᓂᖏᑦ ᒪᓕᑦᑎᐊᕐᓂᕐᒧᑦ ᑐᖓᕕᒋᓗᒋᑦ  ᖃᐅᔨᔭᐅᔪᑦ ᐹᕙᓐᓛᓐᑯᑦ ᓇᖕᒥᓂᖅ ᖃᐅᔨᓴᕐᓂᖓᓄᑦ ᑐᓂᔭᐅᓲᖅ.

ᓇᖕᒥᓂᖅ ᖃᐅᔨᓴᕐᓂᕐᒧᑦ 
ᐱᓕᕆᔾᔪᓰᑦ

ᐱᕙᓪᓕᐊᔪᑦ

ᒪᓕᖏᑦᑐᖅ

ᐊᑐᖏᑦᑐᖅ

ᐱᓕᕆᐊᒃᓴᑦ ᐃᓚᖓᒍᑦ ᐱᓕᕆᐊᖑᓚᐅᖅᐳᑦ, ᑐᕌᒐᕆᔭᐅᓪᓗᑎᒃ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ  005-ᒥ 
ᐊᒃᑐᐊᓂᓖᑦ ᖃᐅᔨᓴᖅᐸᓪᓕᐊᖏᓐᓇᕐᓇᐅᑎᓪᓗᒍ, ᐅᕝᕙᓘᓐᓃᑦ ᐸᕐᓇᐅᑏᑦ ᑎᑭᑕᐅᑦᑎᐊᓗᒃᑖᕈᓐᓇᖁᓪᓗᒋᑦ 
ᒪᓕᑦᑎᐊᕐᓂᕐᒧᑦ ᐱᓕᕆᐊᖑᓕᒑᔪᑦ.

*ᓴᖅᑭᔮᖅᑎᑦᑎᔪᓐᓇᕐᓗᑎᒃ ᐱᓕᕆᓇᓱᐊᕐᓂᕐᒧᑦ ᑎᑭᐅᑎᖁᓪᓗᖏᑦ ᒪᓕᑦᑎᐊᕐᓂᕐᒧᑦ ᐊᑐᖅᑕᐅᔭᕆᐊᓖᑦ 

ᐱᓕᕆᐊᒃᓴᖏᑦ ᑎᑭᑕᐅᓯᒪᙱᑦᑐᑦ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-ᒥ ᐊᒃᑐᐊᓂᓕᖕᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓇᐅᑎᓪᓗᒍ. 

*ᐃᓱᒪᒋᔭᐅᔪᑦ ᑎᑭᐅᑎᔪᓐᓇᙱᓐᓂᖏᓐᓄᑦ ᒪᓕᑦᑎᐊᕐᓂᕐᒧᑦ ᐊᑐᖅᑕᐅᔭᕆᐊᓕᖕᓄᑦ ᐊᑐᐃᓐᓇᐅᑎᑕᐅᔪᑦ.

ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ ᐊᑑᑎᖃᙱᑦᑐᑦ ᒫᓐᓇ ᐱᓕᕆᐊᖑᔪᒧᑦ ᐊᒃᑐᐊᓂᓕᖕᓄᑦ 
ᖃᐅᔨᓴᖅᐸᓪᓕᐊᖏᓐᓇᕐᓇᐅᑎᓪᓗᒍ.

ᒪᓕᑦᑎᐊᕐᓂᖅ

ᐱᓕᕆᐊᒃᓴᖏᑦ ᑎᑭᑎᔭᐅᓯᒪᔪᑦ ᐅᖓᑖᓄᓪᓘᓐᓃᑦ, ᑕᐃᒪᐃᖁᔭᐅᓯᒪᓪᓗᑎᒃ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 
005 ᐊᒃᑐᐊᒧᑦ ᖃᐅᔨᓴᖅᐸᓪᓕᐊᖏᓐᓇᕐᓇᖅᑎᓪᓗᒍ. ᑭᖑᓂᑦᑎᓐᓂ 'ᐱᔭᕇᖅᓯᒪᔪᖅ' ᐊᒻᒪᓗ 'ᐱᔭᕇᑦᑎᐊᖅᑐᑦ' 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᖃᓄᐃᓕᖓᓂᖓᓄᑦ ᓱᓕ 'ᒪᓕᑦᑎᐊᖏᓐᓇᕐᓂᐊᖅᑐᖅ' 

*ᐊᑐᖏᑦᑐᖅ' ᖃᓄᐃᓕᖓᓂᖏᑦ. 

*ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005 ᒪᓕᑦᑎᐊᕐᓂᕐᒧᑦ ᖃᓄᐃᓕᖓᓂᖓ ᑐᕌᖓᓪᓗᐊᑕᖅᑐᖅ ᑕᐃᒃᑯᓄᖓ ᑕᐃᒎᒦᑦ ᐊᒻᒪᓗ ᒪᓕᒋᐊᓖᑦ ᐊᑐᕈᓐᓇᖅᑐᑦ 
ᐅᔭᕋᖕᓂᐊᕐᕕᖕᒧᑦ ᐊᒻᒪ ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᐊᖅᑯᑎᖓᒍᑦ ᐃᓗᓕᖏᓐᓄᑦ (ᐅᓯᑲᖅᑕᖅᑏᑦ ᐊᖅᑯᑖ ᐊᒻᒪ ᕿᙳᐊᓂ ᑐᓚᒃᑕᕐᕕᒃ).

ᖃᓄᐃᓕᖓᓂᖓ ᒪᓕᑦᑎᐊᕐᓂᕐᒧᑦ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᑲᔪᓯᓂᖃᑦᑎᐊᖅᑐᑦ ᐅᖁᒪᐃᑦᑐᓕᕆᓂᕐᒧᑦ ᐃᖏᕐᕋᔾᔪᑎᓄᑦ 
ᐊᖁᑎᐅᓂᕐᒧᑦ ᐃᓕᓐᓂᐊᖅᑐᑦ ᐃᓱᓕᑦᑎᔪᖅ (ᔫᓂ 2022)

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐱᓕᒻᒪᒃᓴᓂᖅ

ᑭᓇᐅᔭᖃᖅᑎᑕᐅᓂᖓ ᐃᓱᓕᓚᐅᖅᑐ ᒫᔾᔨ 31, 2023-ᖑᑎᓪᓗᒍ, ᑕᐃᒪᐃᓐᓂᖓᓄᑦ, ᕿᑭᖅᑕᓂ 
ᐱᓕᒻᒪᒃᓴᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ ᐱᓕᕆᖃᑎᒌᖕᓂᖅ ᐱᓕᕆᖃᑎᒌᑦ  
ᕿᓃᓐᓇᖅᑐᑦ ᖄᒃᑲᓐᓂᐊᒍᑦ ᐱᖓᔪᒋᔭᐅᔪᓂᑦ ᐃᓚᒋᔭᐅᔪᓂᑦ ᑮᓇᐅᔭᖃᖅᑎᑕᐅᓗᑎᒃ 
ᐃᑲᔪᖅᑐᖅᑕᐅᖁᓪᓗᒍ ᑲᔪᓯᑎᑕᐅᓂᖓ ᐃᓕᓐᓂᐊᖅᓯᓐᓈᖅᖢᑎᒃ ᐃᖅᑲᓇᐃᔭᖅᑐᑦ 
ᐃᓕᓐᓂᐊᖅᑐᑦ ᐹᕙᓐᓛᓐᑯᓐᓂ.

2022-ᖑᑎᓪᓗᒍ, ᐃᓄᐃᑦ ᐃᓕᓐᓂᐊᕐᓂᐊᖅᑕᖏᓐᓄᑦ ᐃᑲᕐᕋᑦ ᑲᑎᓪᖢᒋᑦ 52,055 ᐃᑲᕐᕋᑦ, 
ᓇᓕᒧᐸᓗᒃᑐᖅ 38.7%-ᖑᔪᖅ ᑲᑎᖢᒋᑦ ᐃᓕᓐᓂᐊᖅᑎᑦᑎᓂᖏᑦ ᐹᕙᓐᓛᓐᑯᑦ. ᑖᓐᓇ 
ᐅᓄᖅᓯᒋᐊᖅᑐᖅ 56.5%-ᒥᒃ ᐃᓄᐃᑦ ᐃᓕᓐᓂᐊᕐᓂᐊᖅᑕᖏᓐᓄᑦ ᐃᑲᕐᕋᑦ ᑕᑯᓗᒋᑦ 
2021-ᖑᓚᐅᖅᑐᒥ, ᑖᓐᓇ ᐱᐅᔪᒻᒪᕆᒃ ᐃᓄᐃᑦ ᐃᖅᑲᓇᐃᔭᖅᑏᑦ ᐊᖏᕐᕋᖅᑎᑕᐅᓚᐅᕐᒪᑕ 
ᓄᕙᒃᔪᐊᕐᓇᖅ−19 ᐱᔾᔪᑎᒋᓪᓗᒍ, ᓄᙳᐊᓂ ᑎᓯᐱᕆ 2021−ᒥ ᒪᔾᔨᐅᑉ ᐱᒋᐊᕐᓂᖓᓄᑦ 
2022-ᒧᑦ.

ᕿᑭᖅᑕᓂ ᐊᔪᕈᓐᓂᖅᑕᐅᕙᒃᑐᑦ ᐊᔪᕈᓐᓃᖅᓴᕐᓂᕆᔭᐅᔪᓪᓗ ᐃᖅᑲᓇᐃᔭᕐᓂᕐᒥ ᐱᓕᕆᖃᑎᒌᑦ (ᕿᑭᖅᑕᓂ ᐱᓕᒻᒪᒃᓴᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᓪᓗ 
ᐃᖅᑲᓇᐃᔮᓄᑦ ᐱᓕᕆᖃᑎᒌᖕᓂᖅ (Q-STEP) ᑖᓐᓇ ᓴᖅᑭᑎᑦᑎᓯᒪᔪᖅ ᑲᔪᓯᓂᖃᑦᑎᐊᖅᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᔪᕈᓐᓂᖅᓴᕐᓂᕐᒧᓪᓗ ᐱᓕᕆᐊᖑᕙᒃᑐᖅ 
ᒫᓐᓇ ᒪᓂᒪᑎᑕᐅᓯᒪᔪᖅ ᐹᕙᓐᓛᓐᑯᓐᓂ. ᕿᑭᖅᑕᓂ ᐱᓕᒻᒪᒃᓴᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ ᐱᓕᕆᖃᑎᒌᖕᓂᖅ (Q-STEP)  
ᐱᓕᕆᐊᒃᓴᓪᓚᕆᒃ ᑖᒃᑯᓇᙵᑦ ᐃᖅᑲᓇᐃᔮᓄᑦ ᐊᒻᒪᓗ ᐱᔨᑦᑎᕋᕐᓂᕐᒧᑦ ᐱᕙᓪᓕᐊᑎᑦᑎᔨᒃᑯᓐᓂ ᑲᓇᑕᒥ ᐃᓱᓕᕝᕕᒃᓴᖃᖅᑎᑕᐅᓚᐅᖅᑐᖅ ᒫᔾᔨ 31, 2021-ᒥ. 
ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19, ᐅᖓᕙᕆᐊᖅᑕᐅᓚᐅᖅᑐᑦ ᒫᔾᔨ 31, 2023-ᒧᑦ, ᕿᑭᖅᑕᓂ ᐱᓕᒻᒪᒃᓴᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ 
ᐱᓕᕆᖃᑎᒌᖕᓂᖅ (Q-STEP)  ᐱᓕᕆᔨᖏᑦ ᐹᕙᓐᓛᓐᑯᓐᓂ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑮᓇᐅᔭᖃᖅᑎᑦᑎᒃᑲᓐᓂᓕᓚᐅᖅᑐᑦ ᑲᑭᕙᒃ 
ᑎᒥᖁᑖᓂ ᑕᒪᓐᓇ ᕿᑭᖅᑕᓂ ᐱᓕᒻᒪᒃᓴᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᓪᓗ ᐃᖅᑲᓇᐃᔮᓄᑦ ᐱᓕᕆᖃᑎᒌᖕᓂᖅ (Q-STEP)   ᐱᓕᕆᐊᖅ ᑲᔪᓯᖁᓪᓗᒋ, 
ᒪᑯᓂᖓ ᐱᖃᓯᐅᔾᔨᔪᖅ:

1. ᓄᓇᓕᖕᓂ ᐃᓕᓐᓂᐊᕐᓂ ᐃᖅᑲᓇᐃᔭᓕᒻᒪᒃᓴᓂᕐᒥ ᐅᔭᕋᖕᓂᐊᕐᕕᖕᒥ

2. ᐅᔭᕋᖕᓂᐊᕐᕕᖕᒥ ᐃᓕᓐᓂᐊᕐᓂ ᐃᖅᑲᓇᐃᔭᓕᒻᒪᒃᓴᓂᕐᒥ ᐅᔭᕋᖕᓂᐊᕐᕕᖕᒥ

3. ᐅᖁᒪᐃᑦᑐᖅᓯᐅᑎᓄᑦ ᓄᓇᓯᐅᑎᓄᑦ ᐊᖁᑎᐅᓂᕐᒧᑦ ᐃᓕᓐᓂᐊᕐᓂᖅ

4. ᐃᓐᓇᕐᓄᑦ ᐃᓕᓐᓂᐊᕐᓂ ᐊᒻᒪᓗ ᐃᓕᓐᓂᐊᕆᐊᒃᑲᓐᓂᕈᓐᓇᖅᓯᓂᕐᒧᑦ ᐃᓕᓐᓂᐊᕈᑎᒃᓴᖅ

ᐹᕙᓐᓛᓐᑯᓐᓂᑦ, ᐊᑦᑕᖕᓇᖅᑕᐃᓕᒪᓂᖏᑦ ᖃᓄᐃᙱᑦᑎᐊᕐᓂᖏᓪᓗ ᐃᖅᑲᓇᐃᔭᖅᑎᑦᑕ, ᑳᓐᑐᕌᒃᑏᑦ ᐊᒻᒪᓗ ᕿᑭᖅᑖᓘᑉ ᐅᐊᖕᓇᖓᓂᑦ ᓄᓇᓖᑦ ᖁᕙᓯᓛᒥᒃ 
ᓯᕗᓪᓕᐅᔾᔭᐅᖏᓐᓇᖅᐳᑦ, ᑲᔪᓯᑦᑎᐊᖏᓐᓇᕋᓗᐊᕆᐊᒃᓴᖏᓪᓗ ᓇᖕᒥᓂᖁᑎᕗᑦ ᐊᓯᔾᔨᖅᐸᓪᓕᐊᑎᓪᓗᒋᑦ ᐊᒃᓱᕈᖕᓇᖅᑐᒃᑰᖅᑎᓪᓗᑕᓗ. ᐹᕙᓐᓛᓐᑯᑦ 
ᖃᐅᔨᒪᔨᑕᖏᓪᓗ ᐊᑐᓕᖅᑎᑦᑎᕙᓪᓕᐊᖏᓐᓇᓚᐅᖅᐳᑦ ᐊᑕᖐᓯᒪᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐸᕐᓇᐅᑎᓂᒃ 
ᒪᓕᒋᐊᓕᖕᓂᒡᓗ ᒥᒃᖠᒋᐊᕆᓯᒪᖁᓪᓗᒋᑦ ᖁᐊᖅᓵᕐᓇᕈᓐᓇᖅᑐᓂᒃ ᓄᕙᒡᔪᐊᕐᓇᖅ-19−ᒧᑦ ᓴᖅᑭᕝᕕᐅᓂᒧᑦ ᐃᖅᑲᓇᐃᔭᖅᑏᑦ, ᑳᓐᑐᕌᒃᑎᐅᔪᑦ ᓄᓇᓕᖕᓄᓪᓗ. 
ᖃᓱᕚᓪᓕᖅᑎᑦᑎᑎᓪᓗᒋᑦ ᐋᓐᓂᐊᖅᑕᐃᓕᒪᔪᓕᕆᓕᒃᑯᑦ ᑭᒃᑯᑐᐃᓐᓇᕐᓄᑦ ᑭᒡᓕᖃᖅᑎᑕᐅᔪᓂᒃ ᐊᔪᕐᓇᖅᑎᑦᑎᙱᓕᖅᑎᓪᓗᒋᑦ, ᓄᓇᕗᒻᒥᐅᑦ 
ᐃᖅᑲᓇᐃᔭᕆᐊᒃᑲᓐᓂᓚᐅᖅᑐᑦ ᐊᐅᔭᐅᑉ ᓄᙳᐊᓂ 2021−ᒥ, ᑭᓯᐊᓂ ᐊᖏᕐᕋᐅᑎᑕᐅᒃᑲᓐᓂᓚᐅᖅᐳᑦ ᑎᓯᐱᕆ 2021−ᒥ ᐱᔾᔪᑎᒋᓪᓗᒍ ᐱᑕᖃᕐᓂᖓ 
ᐆᒥᑯᕌᓐ ᓄᕙᒡᔪᐊᕐᓇᖅ. ᐹᕙᓐᓛᓐᑯᑦ ᖁᕕᐊᓱᓚᐅᖅᑐᑦ ᐃᖅᑲᓇᐃᔭᖅᑏᑦ ᓄᓘᔮᖕᓂ ᐅᑎᒃᑲᓐᓂᓕᖅᑎᓪᓗᒋᑦ ᒫᔾᔨ 2022−ᒥ, ᐱᕕᖃᖅᑎᑦᑎᓪᓗᑎ 
ᐊᑐᖅᑕᐅᒐᔪᑦᑐᑦ ᓴᖅᑭᖅᑎᑕᐅᑲᓐᓂᖅᖢᑎ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᓐᓄᑦ. 

ᐹᕙᓐᓛᓐ ᐊᒻᒪ ᖃᐅᔨᒪᔨᑕᖏᑦ ᐅᖃᐅᔾᔨᒋᐊᖅᑎᖏᓪᓗ ᐊᑐᓕᖅᑎᑦᑎᓚᐅᖅᑐᑦ ᐊᑕᖐᑦᑎᐊᖅᑐᓂᑦ ᐊᑦᑕᓇᖅᑕᐃᓕᒪᓂᕐᒧᑦ ᐸᕐᓇᐃᓂᕐᒥᒃ ᐊᒻᒪ 
ᒪᓕᑦᑕᐅᔭᕆᐊᓕᓐᓂᒃ ᒥᒃᖠᒋᐊᖅᓯᒪᖁᓪᓗᒍ ᖁᐊᖅᓵᕐᓇᕐᓂᖓ ᓄᕙᕐᔪᐊᕐᓇᖅ-19 ᐱᑕᖃᕐᕕᐅᓇᔭᕐᓂᕐᒧᑦ ᐃᖅᑲᓇᐃᔭᖅᑎᑦ ᐊᒻᒪ ᓄᓇᓕᖕᓂ ᑭᓯᐊᓂ 
ᑭᒡᓕᖃᖅᑎᑕᐅᔪᑦ ᓱᒃᑲᐃᑦᑐᒥᒃ ᐲᖅᑕᐅᓚᐅᖅᑎᓪᓗᒋᑦ. ᓯᑎᐱᕆ 2022−ᒥ, ᖃᐅᔨᓴᖅᓯᓂᕐᒧᑦ ᒪᓕᒃᑕᐅᔭᕆᐊᓖᑦ ᐊᒃᓱᓗᐊᕈᓐᓃᖅᑎᑕᐅᓚᐅᖅᐳᑦ, 
ᖃᖓᑕᓲᒧᐊᖅᑳᖅᑎᓐᓇᒋᑦ ᖃᐅᔨᓴᖅᓯᓃᑦ ᐋᖅᑭᒃᑕᐅᕙᓪᓕᐊᓚᐅᖅᑐᑦ ᓄᕙᒡᔪᐊᕐᓇᖅ-19−ᒧᑦ ᓱᒃᑲᓂᖅᓴᒃᑯᑦ ᖃᐅᔨᓴᖅᓯᓂᕐᒧᑦ ᑲᒪᔾᔪᑎᓂᒃ, ᑕᒪᒃᑯᐊᓗ 
ᐸᒡᕕᓴᐃᙱᓐᓂᖅᓴᐅᓪᓗᑎᒃ ᖃᐅᔨᓐᓇᖅᖢᑎᒡᓗ ᓱᒃᑲᓕᓂᖅᓴᒃᑯᑦ ᖃᓄᐃᓕᖓᓕᕐᓂᕆᔭᐅᔪᓂᒃ. ᐊᔭᐅᖅᑐᐃᔾᔪᑕᐅᒐᓗᐊᖅᑎᓪᓗᒍ, ᒪᑐᐊᖅᓯᒪᖅ  
ᐊᑐᖅᑕᐅᔭᕆᐊᖃᕈᓐᓃᓚᐅᖅᐳᖅ ᑭᓯᐊᓂ ᐃᓄᒃ ᓄᕙᒡᔪᐊᕐᓇᖅᑖᖅᓯᒪᕙᒌᕐᓗᓂ ᓄᕙᒡᔪᐊᕐᓇᖃᖅᑰᔨᒍᓂᓘᓐᓃᑦ ᖃᓂᒪᓂᕐᒧᑦ ᐅᔾᔨᕐᓇᐅᑎᖃᕐᓗᓂ. 
ᐹᕙᓐᓛᓐ ᓱᒃᑲᐃᑦᑐᒥᒃ ᐅᑎᖅᑎᑦᑎᕙᓪᓕᐊᕋᔮᓚᐅᖅᑐᑦ ᐃᓂᐅᔪᓂᑦ ᐃᓄᒋᐊᕐᕕᐅᔪᓐᓇᖅᑐᓂᒃ ᓲᕐᓗ ᓂᕆᕕᖕᓂᒃ, ᐱᙳᐊᕐᕕᖕᓂᒃ ᐊᒻᒪ ᐃᓄᖕᓄᑦ 
ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᓂᐅᔪᓂᑦ. ᐹᕙᓐᓛᓐ ᑲᔪᓯᑎᑦᑎᓯᒪᔪᑦ ᐊᒡᒐᓂᒃ ᐅᐊᓴᐃᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᐊᒻᒪ ᓄᓇᓕᖕᓄᑦ ᖃᖓᑕᔪᑦ 
ᖃᓄᐃᖏᑎᐊᓂᕐᒧᑦ ᖃᐅᔨᓴᖅᑕᐅᕙᒃᖢᑎᒃ ᑖᒃᑯᐊ ᐱᒻᒪᕆᐅᒻᒥᔪᑦ ᐱᑦᑕᐃᓕᑎᑦᑎᓂᕐᒧᑦ ᐊᑐᖅᑕᐅᔪᑦ ᐊᐃᑦᑐᓗᐃᔪᓐᓇᖅᑐᓕᒫᓄᑦ ᖁᐱᕐᕈᐊᕐᔪᖕᓄᑦ. ᑕᒪᓐᓇ 
ᐊᑐᖅᐸᓪᓕᐊᓂᖅ ᐱᕕᒃᓴᖃᖅᑎᑦᑎᓚᐅᖅᐳᖅ ᐹᕙᓐᓛᓐᑯᓐᓂᒃ ᓇᓗᙱᑦᑎᐊᖅᑐᒥᒃ ᖁᐊᖅᓵᕐᓇᕈᓐᓇᖅᑐᑦᒃ ᓄᕙᒡᔪᐊᕐᓇᖅ-19−ᒥᑦ ᐱᑕᖃᕐᑯᐅᓃᑦ ᓄᓇᕗᒻᒥ 
ᓄᓇᓕᖕᓄᑦ ᒥᑭᒡᓕᒋᐊᖅᑎᑕᐅᓯᒪᓚᐅᖅᑐᑦ, ᐊᕙᑎᒥᒡᓗ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐱᓕᕆᐊᖑᕙᒃᑐᑦ ᐱᔭᕇᖅᑕᐅᓚᐅᖅᖢᑎᒃ ᖁᐊᖅᓵᕐᓇᓗᐊᙱᖦᖢᑎᒃ 
ᑭᓯᐊᓂ ᑲᑎᙵᔪᓐᓇᖅᖢᑎᒃ ᐊᕙᑎᒥ. 

ᑲᔪᓯᕙᓪᓕᐊᓂᖅ ᐅᖓᑖᓄᑦ 
ᓄᕙᒃᔪᐊᖅ -19 

ᑐᑭᓯᒋᐊᒃᑲᓐᓂᕈᒪᒍᕕ ᐹᕙᓐᓛᓐᑯᑦ ᓄᕙᒃᔪᐊᕐᓇᖅ 19-ᒧᑦ ᐸᕐᓇᐅᑎᖏᓐᓂᒃ, ᐅᓇ ᑕᑯᔭᖅᑐᕐᓗᒍ:
www.baffinland.com/sustainability/health-and-safety/  



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

2022−ᒥ, ᐅᑯᐊ ᖃᐅᔨᓴᕈᑎᕕᓃᑦ ᑲᑎᑕᐅᔪᑦ 
ᐊᒻᒪ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
ᐱᓕᕆᐊᖑᓚᐅᖅᑐᑦ ᐊᒃᑐᐊᓂᖃᖅᖢᑎᒃ 
ᐊᓂᖅᓵᖅᑐᒐᐅᑉ ᐊᕙᑎᖓᓂᒃ 
ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᐊᒧᑦ:

• ᓯᓚᒥᑦ ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᐊᓂᖅᓵᖅᑐᒐᐅᑉ ᖃᓄᐃᑦᑑᓂᖓᓄᑦ
  ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᐳᔪᕋᖅ ᓯᐊᒻᒪᒃᐸᓪᓕᐊᓂᖓᓄᑦ 
  ᖃᐅᔨᓴᖅᐸᓪᓕᐊᖏᓐᓇᕐᓂᖅ

• ᓯᓚᐅᑉ ᐊᓯᔾᔨᖅᐸᓕᐊᓂᖓ

ᓯᓚᐅᑉ ᖃᓄᐃᓕᖓᓂᖓᓄᑦ 2022−ᒥ ᐅᓂᒃᑳᒥ ᓇᐃᒡᓕᒋᐊᖅᑕᐅᓯᓚᔪᑦ ᕿᒥᕈᔭᐅᓪᓕᑎᒡᓗ 
ᖃᓄᐃᓐᓂᖅᓴᐅᖕᒪᖔᑕ ᖃᓄᐃᓕᖓᓂᖏᑦ ᐊᕐᕌᒍᓂ ᐊᓂᒍᖅᑐᓂᒃ. ᓄᓘᔮᒃ ᐊᒻᒪ ᕿᖑᐊᓂ 
ᑐᓚᒃᑕᕕᒃ ᐊᑐᓚᐅᖅᐳᑦ ᐊᓯᔾᔨᖅᑕᕐᔪᐊᓛᒥᒃ ᓯᓚᖓᓂ 2022−ᒥᑦ ᑕᑯᓗᒍ 2021−ᒥᓂᑦ, 
ᓯᓚᐅᑉ ᐊᓯᔾᔨᓗᐊᖃᑦᑕᙱᓐᓂᖓ ᓱᓕ ᒪᓖᓐᓇᕋᓗᐊᖅᑎᓪᓗᒍ . ᐊᓄᕆᐅᑉ 
ᖃᓄᐃᓕᕙᓪᓕᐊᓂᖏᑦ ᐊᑐᓂ ᐃᓂᐅᔪᓂᑦ ᐊᔾᔨᒌᐸᓗᓚᐅᖅᑐᑦ 2022-ᒥᑦ.  ᓄᓗᔮᖕᓂ, 
ᓂᒋᐊᓂ−ᑲᓇᖕᓇᖅᐸᓯᖕᒥ ᐊᓄᕌᒐᔪᓚᐅᖅᑐᑦ 2022−ᒥᑦ, ᒪᓕᒃᑐᑦ ᐅᔾᔨᕆᔭᐅᓯᒪᔪᓂ 
ᖃᓄᐃᓕᖓᓕᕐᓂᐅᕙᒃᑐᓂ ᐊᕐᕌᒍᓂᑦ ᖄᖏᖅᑐᓂᑦ. ᕿᙳᐊᓂ ᑐᓚᒃᑕᕐᕕᖕᒥ, ᐅᐊᖕᓇᔮᒥ−
ᐊᑭᓐᓇᖅᐸᓯᖕᒥ ᐊᒻᒪ ᓂᒋᖅᐸᓯᐊᓂ−ᐊᑭᓐᓇᖅᐸᓯᖕᒥ ᐊᓄᕆᒋᒐᔪᓚᐅᖅᑕᖏᑦ 2022−ᒥ, 
ᒪᓕᒃᖢᑎᒃ ᖃᐅᔨᓴᕈᑎᕕᓂᕐᓂ ᐅᔾᔨᕆᔭᐅᔪᓂ 2021−ᒥ.

ᐊᓂᖅᓵᖅᑐᒐᕐᒥᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐳᓪᓚᓕᖕᓂᒃ (SO2) ᐊᒻᒪ ᑐᖁᓐᓇᖅᑐᓖᑦ 
ᐳᓪᓚᑦ (NO2) ᐱᓕᕆᐊᖑᐃᓐᓇᓚᐅᖅᑐᑦ ᐅᔭᕋᖕᓂᐊᕐᕕᖕᒥ ᐊᒻᒪ ᕿᖑᐊᓂ ᑐᓚᒃᑕᕐᕕᖕᒥ. 
ᖃᐅᔨᓴᕈᑎᕕᓃᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ ᓇᓗᓇᐃᖅᓯᓚᐅᖅᑐᑦ ᐱᑕᖃᕐᓂᖏᓐᓂᒃ 
ᑐᖔᓃᖢᑎᒃ ᓄᓇᕗᒻᒥ ᐊᓂᖅᓵᖅᑐᒐᐅᑉ ᖃᓄᐃᑦᑑᓂᖓᓄᑦ ᒪᓕᒃᑕᐅᕙᒃᑐᑦ ᐳᓪᓚᓕᖕᓄᑦ 
(SO2) ᐊᒻᒪ ᑐᖁᓐᓇᖅᑐᓖᑦ ᐳᓪᓚᓄᑦ (NO2). 2022−ᒥᑦ ᐆᒃᑐᕋᖅᑕᐅᔪᑦ ᐱᑕᖃᕐᓂᖏᓐᓄᑦ 
ᐳᓪᓚᓕᖕᓂᒃ (SO2) ᐊᒻᒪ ᑐᖁᓐᓇᖅᑐᓖᑦ ᐳᓪᓚᑦ (NO2) ᖁᑦᑎᓛᖑᓚᐅᖅᐳᑦ ᐅᑭᐅᒃᑯᑦ 
ᐊᑦᑎᓛᖑᓪᓗᑎᒡᓗ ᐊᐅᔭᒃᑯᑦ, ᒪᓕᒃᖢᑎᒃ ᐊᕐᕌᒎᓚᐅᖅᑐᓂᑦ. 2020−ᒥ, ᐹᕙᓐᓛᓐᑯᑦ 
ᖃᐅᔨᒪᔨᑕᖅᑖᓚᐅᖅᑐᑦ ᐃᑲᔪᖅᑐᖅᑕᐅᖁᓪᓗᒋᑦ ᖃᐅᔨᓴᕐᓂᖏᓐᓄᑦ ᐊᑐᓕᖅᑎᑕᐅᓂᖓᓄᑦ 
ᒥᑭᑦᑑᑎᕋᓛᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᖃᐅᔨᓴᕐᕕᖕᓂ, ᐱᓕᕆᐊᕐᓂᕋᖃᕈᑏᑦ 
ᐋᖅᑭᒃᑕᐅᔪᑦ ᐊᕙᑎᓕᕆᔨᒃᑯᓐᓄᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐅᑯᑎᒎᓇᖅ, 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑎᒃᑯᑦ ᐱᔭᕆᐊᑐᔪᒃᑯᑦ ᕿᒥᓂᒃᑯᑦ. ᖃᐅᔨᓴᕐᕖᑦ 
ᐃᓕᐅᖅᑲᖅᑕᐅᓚᐅᖅᐳᑦ ᑕᒪᐃᓐᓂᒃ ᐅᔭᕋᖕᓂᐊᕐᕕᖕᒥ ᐊᒻᒪ ᕿᖑᐊᓂ ᑐᓚᒃᑕᕐᕕᖕᒥ 2021−
ᒥ;  ᖃᐅᔨᓴᕈᑎᕕᓃᑦ ᑲᑎᑕᐅᔪᑦ ᕿᒥᕐᕈᔭᐅᓪᓗᑎᒡᓗ ᐃᓚᓕᐅᔾᔭᐅᓯᒪᕗᑦ ᐊᕐᕌᒍᑕᒫᑦ 
ᐊᓂᖅᓵᖅᑐᒐᐅᑉ ᖃᓄᐃᑦᑑᓂᖓᓄᑦ, ᐳᔪᕋᖅ ᓯᐊᒻᒪᒃᐸᓪᓕᐊᓂᖓᓄᑦ ᐊᒻᒪ ᓯᓚᓕᕆᓂᕐᒧᑦ 
ᐅᓂᒃᑳᓕᐅᕐᓇᒥ 2022−ᒥ. 

ᐊᕐᕌᒍᑦ ᖁᓕᑦ ᐊᓂᒍᖅᑎᓪᓗᒍ ᐳᔪᕋᖅ ᓯᐊᒻᒪᖃᑦᑕᕐᓂᖓᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᖅ 
ᐊᒡᒋᓯ 2013-ᒥ ᑎᓯᐱᕆ 2022-ᒧᑦ ᒫᓐᓇ ᐱᔭᕇᖅᑐᑦ. ᒫᓐᓇ 49−ᓂᒃ ᐳᔪᕋᖅ 
ᓯᐊᒻᒪᒃᐸᓪᓕᐊᓂᖓᓄᑦ ᖃᐅᔨᓴᕐᕕᒃᑕᖃᖅᑐᑦ 43−ᓂᒃ ᖃᐅᔨᓴᖅᐸᓪᓕᐊᖏᓐᓇᕈᑎᓂᒃ, 
ᐃᓚᓕᐅᔾᔭᐅᓪᓗᑎᒃ 10 ᓄᑖᑦ ᖃᐅᔨᓴᕐᕖᑦ ᐃᓕᐅᖅᑲᖅᑕᐅᔪᑦ 2021−ᒥ (4 ᖃᐅᔨᓴᕐᕖᑦ 
ᑐᒃᓯᕋᖅᑕᐅᔫᑉ ᐱᓕᕆᐊᑉ ᒪᕐᕈᒋᓕᖅᑕᖓᓄ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂ 
ᓄᖅᑲᖅᑎᑕᐅᓚᐅᖅᐳᑦ ᐅᑐᐱᕆ 2022−ᒥ ᐃᓱᒪᓕᐅᓚᐅᖅᑎᓪᓗᒋᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᐊᖏᒡᓕᒋᐊᖅᑕᐅᓂᖓ ᑲᔪᓯᑎᑕᐅᓚᐅᙱᓐᓂᖓᓄᑦ). ᓄᑖᑦ ᐳᔪᕋᖅ 
ᓯᐊᒻᒪᖃᑦᑕᕐᓂᖓᓄᑦ ᖃᐅᔨᓴᖅᐸᓪᓕᐊᖏᓐᓇᕈᑏᑦ ᐃᓕᔭᐅᔪᑦ ᐳᔪᕋᕐᒥᒃ ᑲᑎᑦᑎᔪᒪᓪᓗᑎᒃ 0.5 
ᒦᑕᒥᑦ ᖃᐅᔨᓴᕈᑕᐅᓪᓗᓂ ᖃᐅᔨᓴᕐᓂᐊᖅᑎᓪᓗᖏᑦ ᐊᔾᔨᒌᙱᓐᓂᖏᓐᓂᒃ ᐳᔪᕋᖅ 
ᓯᐊᒻᒪᖃᑦᑕᕐᓂᖓᓄᑦ ᖃᐅᔨᓴᒐᒃᓴᓕᐅᕐᓂᕐᒥᒃ ᐊᑐᖅᑕᐅᒐᔪᒃᑐᑦ 2.0 ᒦᑕᓂᑦ ᐊᒻᒪ ᒪᓂᕋᕐᒧᑦ 
ᖃᓂᓐᓂᖅᓴᐅᓪᓗᑎᒃ ᓈᓴᐅᑎᑎᒍᑦ ᐊᔾᔨᒌᙱᕐᔪᐊᕐᓂᖃᙱᑦᑐᑦ ᐳᔪᕋᖅ ᓯᐊᒻᒪᖃᑦᑕᕐᓂᖓᓄᑦ 
ᑖᒃᑯᓇᓂ ᒪᕐᕉᖕᓂ ᐳᖅᑐᓕᕇᖕᓂ.

ᐳᔪᕋᖅ ᓯᐊᒻᒪᖃᑦᑕᕐᓂᖓᓄᑦ ᖃᐅᔨᓴᖅᐸᓪᓕᐊᖏᓐᓇᕈᑏᑦ ᑕᑯᒃᓴᐅᑎᑦᑏᓐᓇᖅᐳᖅ 
ᐳᔪᕐᓗᖃᕐᓂᖅᐹᖑᔪᑦ ᑭᒡᓕᖃᖅᑐᑦ 1,000 ᒦᑕᓂᒃ ᐅᖓᓯᒃᑎᒋᔪᒥᒃ ᐱᓕᕆᐊᒥ 
ᐱᕙᓪᓕᐊᑎᑕᐅᔪᒥᑦ ᐊᒻᒪ ᓯᐊᒻᒪᒃᐸᓪᓕᐊᓂᖏᑦ ᒥᒃᖠᒋᐊᖅᓯᒪᔪᑦ ᐅᖓᓯᒡᓕᕙᓪᓕᐊᓪᓗᑎᒃ 
ᐱᓕᕆᐊᒥᑦ. ᐳᔪᕋᖅ ᓯᐊᒻᒪᖃᑦᑕᕐᓂᖓᓄᑦ ᐊᔾᔨᙳᐊᓂᒃ ᕿᒥᕐᕈᓂᖅ ᐊᑐᖅᑕᐅᓯᒪᖕᒥᔪᖅ 
ᓇᓚᐅᑦᑖᕈᑕᐅᓪᓗᑎᒃ ᐳᔪᕋᖅ ᓯᐊᒻᒪᒃᓯᒪᓂᖓᑕ ᐊᖏᓂᖓᓂ ᐱᓕᕆᐊᒥᑦ 2020−ᒥᓂᑦ. 
ᑕᒪᐃᓐᓅᖓᔪᑦ ᖃᓄᐃᓕᕙᓪᓕᐊᓂᕆᔭᐅᔪᑦ ᖃᖓᑦᑕᖅᑎᑕᐅᓯᒪᔪᒃᑯᑦ-ᐱᔭᐅᕙᓪᓕᐊᔪᑦ 
ᑐᑭᖃᖅᑐᖅ ᐳᔪᕋᖅ ᓯᐊᒻᒪᒃᐸᓪᓕᐊᖃᑦᑕᕐᓂᖓᓄᑦ ᐱᑕᖃᕐᑯᐅᔪᑦ ᐊᒻᒪᓗ ᐊᕐᕌᒍᑕᒫᑦ ᐳᔪᕋᖅ 
ᓯᐊᒻᒪᒃᐸᓪᓕᐊᓂᖓᓄᑦ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐊᔾᔨᐸᓗᒋᓚᐅᖅᑕᖏᑦ ᕿᙳᐊᓂ 
ᑐᓚᒃᑕᕐᑯᖕᒥ ᐊᒻᒪᓗ ᐅᓯᑲᖅᑕᖅᑏᑦ ᐊᖅᑯᑖᖑᑦ ᐃᑳᕐᕕᖕᓂ.  

2021−ᒥ, ᐹᕙᓐᓛᓐᑯᑦ ᐊᖏᒡᓕᒋᐊᖅᑎᑦᑎᓚᐅᖅᐳᑦ ᐳᔪᕋᖅ ᓯᐊᒻᒪᒃᐸᓪᓕᐊᓂᖓᓄᑦ 
ᖃᖓᑦᑕᖅᑎᑕᐅᓯᒪᔪᒃᑯᑦ ᐊᔾᔨᙳᐊᓂᒃ ᖃᐅᔨᓴᖅᓯᓂᕐᒥᒃ ᐃᓚᓕᐅᔾᔨᔪᒪᓪᓗᑎᒃ 
ᐱᓕᕆᕝᕕᐅᓯᒪᙱᑦᑐᓂᒃ ᐃᓂᓂᒃ ᐱᓕᕆᐊᖑᔪᒥ ᐃᒃᐱᑭᑦᑐᖅᔪᐊᕐᒧᑦ, ᑲᔪᓯᑎᑦᑎᔪᒪᓪᓗᑎᒃ 
ᐱᐅᓯᒋᐊᖅᓯᒪᔪᒥᒃ ᖃᓄᐃᓐᓂᖅᓴᐅᓂᖏᓐᓄᑦ ᕿᒥᕐᕈᓂᕐᒧᑦ ‘ᓇᓗᓇᐃᖅᑕᐅᓯᒪᔪᒧᑦ’ ᐃᓄᒧᑦ, 
ᐋᖅᑭᒃᓱᐃᕙᓪᓕᐊᓯᓐᓈᕐᓗᑎᒃ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᓯᕗᓂᒃᓴᒥ 
ᐱᕙᓪᓕᐊᕝᕕᐅᓂᐊᖅᑐᒥ. ᖃᐅᔨᔭᐅᔪᑦ ᕿᒥᕐᕈᓂᕐᓂᒃ ᓴᖅᑭᔮᖅᑎᑦᑎᔪᑦ ᐃᓚᖏᓐᓂ ᐊᕐᕌᖑᓂ, 
ᑕᐃᒪᐃᑐᐃᓐᓇᖃᑦᑕᖅᑑᓂᖏᓐᓂᒃ (ᓲᕐᓗ ᐊᓂᕆ, ᒪᖁᖃᑦᑕᕐᓂᖓᓄᑦ ᖃᓄᐃᓕᖓᓃᑦ, 
ᐊᓯᖏᓪᓗ) ᐊᒃᑐᐃᓯᒪᔪᑦ ᐳᔪᕋᕐᒥᒃ ᓯᐊᒻᒪᖃᑦᑕᖅᑐᑦ ᖃᓄᐃᓕᖓᓂᖏᓐᓂᒃ ᐊᒻᒪᓗ ᑖᒃᑯᐊ 
ᐱᑕᖃᕐᕕᐅᔪᑦ ᐊᖏᔫᑐᐃᓐᓇᕆᐊᓖᑦ ᐃᓂᓂ ᐊᒃᑐᖅᑕᐅᓯᒪᙱᑦᑐᓂ ᐱᓕᕆᐊᒧᑦ.  

ᐊᓂᖅᓴᖅᐸᒃᑕᑦᑕ 
ᖃᓄᐃᑦᑑᓂᖓᓂᒃ 
ᖃᐅᔨᓴᖅᐸᓪᓕᐊ
ᖏᓐᓇᕐᓂᕐᒧᑦ 

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ

ᐊᓂᖅᓵᖅᑕᐅᕙᓪᓕᐋᔪᑦ ᖃᓄᐃᖏᒃᑲᓗᐊᕐᒪᖔᑕ 
ᖃᐅᔨᓴᖅᑕᐅᓂᖏᑦ 2022 

ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 
ᐱᔪᓐᓇᐅᑎᒦᑦᑐᖅ 005 

ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐱᖓᔪᒋᔭᐅᓪᓗᑎᒃ-ᐃᓚᐅᔪᑦ 
ᐳᔪᕋᕐᒥᒃ ᖃᐅᔨᓴᖅᓂᖅ
2021−ᒥ, ᐹᕙᓐᓛᓐᑯᑦ ᑎᓕᓯᓚᐅᖅᐳᑦ ᐱᖓᔪᒋᔭᐅᔪᓂᒃ-ᐃᓚᐅᔪᓂᒃ ᐳᔪᕋᕐᒥᒃ ᖃᐅᔨᓴᖅᑎᓂᒃ (ᑕᒻᒪᖅᓯᒪᔪᖅᓯᐅᖅᑕᐅᓪᓗᑎᒃ) ᓄᓇᒥ ᔅᑖᓐᑕᒃᑯᑦ 
ᐊᖅᑯᑎᒋᔭᐅᓪᓗᑎᒃ, ᐱᖃᓯᐅᑎᓪᓗᒋᑦ ᓴᖅᑭᑕᐅᓂᖏᑦ ᐳᔪᕋᓕᕆᓂᕐᒧᑦ  ᑲᑎᒪᔨᕋᓛᑦ ᑭᒡᒐᖅᑐᖅᑎᖃᕐᖢᑎᒃ ᑕᓪᓕᒪᓂᑦ ᕿᑭᖅᑖᓘᑉ ᐅᐊᖕᓇᖓᓂ 
ᓄᓇᓕᖕᓂᙶᖅᑐᓂᒃ. ᐃᓚᒋᔭᐅᓪᓗᓂ ᑕᒪᑐᒧᖓ ᐱᓕᕆᐊᖑᔪᒧᑦ, ᑕᒪᓐᓇ ᐳᔪᕋᓕᕆᓂᕐᒧᑦ ᑲᑎᒪᔨᕋᓛᑦ ᐱᓕᕆᐊᖃᓚᐅᖅᐳᑦ ᒪᕐᕉᖕᓂᒃ 
ᐅᔭᕋᖕᓂᐊᕐᕕᖕᒥ-ᖃᐅᔨᓴᖅᓯᓂᕐᒥᒃ ᑲᑎᖃᑎᖃᖅᖢᑎᒡᓗ ᓄᓇᒥ ᔅᑖᓐᑕᒃᑯᓐᓂᒃ ᐱᓇᓱᐊᕈᓰᒃ ᒪᕐᕉᒃ ᐊᓂᒍᕌᖓᑕ 2022−ᒥ. ᐊᑐᓚᐅᐱᓪᓚᖕᓂᐊᖅᑐᒥᒃ 
ᐳᔪᕐᒧᑦ ᖃᐅᔨᓴᕈᑎᒧᑦ ᐅᓂᒃᑳᒥᒃ ᑐᓂᓯᓚᐅᖅᐳᑦ ᐹᕙᓐᓛᓐᑯᓐᓄᑦ ᓯᑎᐱᕆ 2022−ᒥ. ᖃᐅᔨᔭᐅᔪᑦ ᖃᐅᔨᓴᕐᓂᕐᒥ ᑭᖑᓂᐊᒍᑦ ᑎᑎᕋᖅᓯᓯᒪᔪᑦ ᑭᖑᓪᓕᖅᐹᒥ 
ᐊᑐᓕᖁᔭᐅᔪᓄᑦ ᐅᓂᒃᑳᒥᒃ ᑐᓐᓂᖅᑯᑕᐅᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕕᕗᐊᕆ 16, 2023−ᒥ. ᐹᕙᓐᓛᓐᑯᑦ ᓴᖅᑭᑎᑦᑎᓯᒪᔪᑦ 
ᑭᐅᔾᔪᑎᓪᓚᑦᑖᓂᒃ ᐊᑐᓕᖁᔭᐅᓯᒪᔪᓄᑦ ᐅᓂᒃᑳᒧᑦ, ᓇᓗᓇᐃᖅᓯᓪᓗᑎᒃ ᐸᕐᓇᑕᐅᓯᒪᔪᓂᑦ ᐱᓕᕆᐊᒃᓴᐅᔪᓂᒃ ᐊᒻᒪ, ᐱᑕᖃᕆᐊᖃᖅᐸᑦ, ᖃᖓᒃᑰᑦ 
ᑲᒪᒋᔭᐅᓇᔭᕐᒪᖔᑕ ᐊᑐᓂ ᐊᑐᓕᖁᔭᐅᔪᑦ. 

ᖃᓄᐃᓕᖓᒐᓂᖓ ᐳᔪᕋᖅ ᓯᐊᒻᒪᒃᐸᓪᓕᐊᔫᑉ ᐊᖏᓂᖓ ᓄᓇᐅᑉ ᑕᐅᑦᑐᐊᓂ ᐊᔾᔨᐸᓗᒋᓚᐅᖅᐸᖓ 2014-ᒥᑦ 2022-ᒧᑦ ᐃᓂᓕᒫᖏᓐᓄᑦ, 
ᐱᑕᖃᕐᕕᐅᓛᖑᓪᓗᓂ ᐱᓕᕆᐊᑉ ᖃᓂᒋᔮᓂ ᐊᒻᒪ ᐳᔪᕋᖅ ᓯᐊᒻᒪᒃᐸᓪᓕᐊᔪᖅ ᑕᐅᕗᙵᖅᓯᒪᕙᓪᓕᐊᓪᓗᓂ ᐅᐊᖕᓇᔮᒧᑦ ᑲᓇᖕᓇᖅᐸᓯᐊᓄᑦ ᕿᙳᐊᓂ, 
ᐱᓇᖕᓇᖔᖓᓂ ᐊᒻᒪ ᓂᒋᐊᓂ ᐅᔭᕋᖕᓂᐊᕐᕕᐅᑉ, ᐊᒻᒪ ᓂᒋᖅᐸᓯᐊᓂ ᐱᓇᖕᓇᖔᓂ ᓂᐸᓃᑦᑑᑉ ᐃᑳᕐᕕᕐᒥᒃ (KM 78) ᐊᓄᕆᒌᓐᓇᖃᑦᑕᖅᖢᓂᐅᒃ 
ᐊᒻᒪ/ᐅᕝᕙᓘᓐᓃᑦ ᐊᓄᕆᕐᔪᐊᖅᑎᓪᓗᒍ. 

ᐹᕙᓐᓛᓐ ᐋᖅᑭᒋᐊᖅᓯᒃᑲᓐᓂᓚᐅᕐᒥᔪᑦ 2019−ᒥ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᓄᖅᑑᕆᑎᖏᓐᓂ ᐊᑐᖅᑕᐅᓂᓗᒃᑖᖓᓂ 2022. ᐹᕙᓐᓛᓐ 
ᐃᓚᓕᐅᔾᔨᓚᐅᖅᑐᑦ ᑐᓴᖅᑕᓂᑦ ᐃᓄᖕᓂᑦ ᐊᒻᒪ ᐊᓯᖏᓐᓂᑦ ᓇᐱᖃᖃᑕᐅᔪᓂᑦ ᐋᖅᑭᒋᐊᖅᑕᐅᓯᒪᔪᒧᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᖃᓄᖅᑑᕈᑎᓄᑦ 
2022-ᖑᑎᓪᓗᒍ. ᓄᑖᖑᓛᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᓄᖅᑑᕈᑕᐅᔪᖅ ᐃᓗᓕᖃᖅᐳᖅ ᒪᕐᕉᖕᓂᒃ−ᑐᕌᒐᕆᔭᐅᔫᖕᓂᒃ ᖃᓄᖅᑑᕈᑎᓂᒃ 
ᐱᔾᔪᑎᖃᓪᓗᐊᑕᖅᑐᓂᒃ (1) ᐱᐅᓯᒋᐊᖅᑎᑦᑎᓂᕐᒥᒃ ᐆᒻᒪᖅᑯᑎᑐᓗᐊᙱᑦᑐᓂᒃ ᐊᒻᒪ ᐊᑐᖅᑕᐅᔪᒃᓴᓂᒃ ᓱᕈᖅᑎᕆᕙᓪᓕᐊᖏᓐᓂᖅᓴᐅᓂᕐᒧᑦ, ᐊᒻᒪ (2) 
ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐊᓯᔾᔨᖅᐸᓪᓕᐊᔪᓂᒃ ᓯᓚᒥᒃ ᐊᒻᒪ ᐊᒃᑐᐊᔪᓄᑦ ᖁᐊᖅᓵᕐᓇᕈᓐᓇᖅᑐᓄᑦ ᖃᐅᔨᒪᔾᔪᑕᐅᓂᐊᖅᑐᑦ ᐋᖅᑭᒡᕕᖃᐃᓐᓇᖅᑐᒧᑦ ᐊᒻᒪ 
ᒪᑐᓯᓂᕐᒧᑦ ᖃᓄᖅᑑᕈᑕᐅᔪᓂᒃ. 



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᑕᕆᐅᒥᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐ
ᒧᑦ ᐱᓕᕆᐊᑦ

ᐃᓚᒋᔭᐅᓪᓗᓂ ᑕᕆᐅᒥᑦ ᐳᐃᔩᑦ ᖃᖓᑕᓲᒃᑯᑦ ᖃᐅᔨᓴᕐᓃᑦ ᐱᓕᕆᐊᕐᒧᑦ, ᖃᖓᑕᓲᒃᑯᑦ 
ᖃᐅᔨᓴᒃᑲᓐᓂᓚᐅᖅᐳᑦ ᓯᑯᓕᓵᖅᑎᓪᓗᒍ (ᖃᖓᑕᓂᖅ 1) ᑲᑎᖅᓱᐃᔪᒪᓪᓗᑎᒃ ᖃᐅᔨᓴᕈᑎᓂᒃ 
ᐱᑕᖃᕐᓂᖏᓐᓄᑦ/ᓇᓃᓐᓂᖏᓐᓄᑦ ᐊᒻᒪ ᓇᓃᓐᓂᖏᑦ ᐃᒪᕐᒥᐅᑕᑦ ᐆᒪᔪᑦ ᓄᓇᓂ ᐊᑯᒃᑐᓯᖅᒪᔪᓂ 
ᖃᐅᔨᓴᕐᕕᐅᔪᓂ ᐊᒃᑐᐊᒧᑦ ᓯᑰᑉ ᖃᓄᐃᓕᖓᓂᖓᓄᑦ ᑕᐃᔅᓱᒪᓂ ᐊᕐᕌᒍᖓᓂ ᐊᒻᒪ 
ᐅᒥᐊᕐᔪᐊᖃᖃᑦᑕᓯᒋᐊᓚᐅᙱᓐᓂᖏᓐᓂᒃ. ᖃᖓᑕᓲᒃᑯᑦ ᖃᐅᔨᓴᓕᓚᐅᕆᕗᑦ ᑭᖑᓂᖓᒍᑦ 
ᐱᓇᓱᐊᕈᓰᖕᓄᑦ ᒪᕐᕉᖕᓄᑦ ᐋᒡᒌᓯ 2022-ᒥ ᐱᓇᓱᒃᖢᑎᒃ ᐊᕐᕌᒍᓕᒫᒧᑦ ᐅᓄᕐᓂᕆᔭᖏᓐᓂᒃ 
ᒥᒃᓴᐅᓴᐃᓂᕐᒧᑦ ᑕᓯᐅᔭᕐᒥ ᐊᒻᒪ ᐃᒃᐱᐊᕐᔫᑉ ᐃᒪᖓᓂ ᑑᒑᓕᖕᓄᑦ ᐊᐅᔭᒃᑯᑦ ᐱᑕᖃᕐᕕᐅᔪᓂ 
ᓯᑯᖃᙱᑎᓪᓗᒍ. ᖃᐅᔨᓴᕈᑎᕕᓃᑦ 2022−ᒥᑦ ᖃᖓᑕᓲᒃᑯᑦ ᖃᐅᔨᓴᕐᓂᕐᓂ ᓇᓗᓇᐃᕐᓯᓚᐅᖅᑐᑦ 
ᑑᒑᓖᑦ ᐊᒥᓲᓂᖏᑦ ᑕᐅᓯᐅᔭᒥ ᓈᓴᐅᑎᑎᒍᑦ ᐅᓄᕐᓂᖅᓴᐅᓚᐅᖅᑐᑦ 2022−ᒥᑦ 2021−ᒥᓂᓂᑦ, 
ᓱᓕ ᓇᐃᓴᖅᑕᐅᓯᒪᔪᑦ ᓈᓴᐅᑎᑎᖑᑦ ᐊᑦᑎᖕᓂᕐᓴᐅᓪᓗᑎᒃ 2016−ᒥᑦ 2019−ᒥᓪᓗ. ᑲᑎᖦᖢᒋᑦ 
ᑑᒑᓖᑦ ᐊᒥᓲᓂᖏᑦ ᑕᓯᐅᔭᕐᒥ ᐊᒻᒪ ᐃᒃᐱᐊᕐᔫᑉ ᐃᒪᖓᓂ ᐊᔾᔨᐸᓗᒋᔭᐅᓚᐅᖅᑕᖏᑦ 2022−ᒥ 
ᖃᐅᔨᔭᐅᓚᐅᖅᓯᒪᔪᓄᑦ ᐊᕐᕌᒍᓂ ᐊᓂᒍᖅᑐᓂᒃ (2013, 2019, ᐊᒻᒪ 2020), ᓇᓗᓇᐃᖅᓯᓪᓗᑎᒃ 
ᕿᓚᓗᒐᐃᑦ ᖃᔅᓯᐅᓂᖏᑦ ᑲᑎᖦᖢᒋᑦ ᐊᐅᔭᒃᑯᑦ ᐃᓂᒋᕙᒃᑕᖏᓐᓂ ᐊᓯᔾᔨᓚᐅᖅᓯᒪᙱᓐᓂᖏᓐᓂᒃ 
ᑕᐃᒪᙵᑦ ᐹᕙᓐᓛᓐᑯᑦ ᐅᒥᐊᕐᔪᐊᖃᖃᑦᑕᕐᓂᖏᑦ ᐊᐅᓚᓂᖃᓕᓚᐅᖅᑎᓪᓗᒋᑦ. 

ᐃᓗᕕᓕᖕᒥ ᓯᒡᔭᒦᖢᑎᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ ᐱᓕᕆᐊᖑᓚᐅᖅᑐᖅ 
ᑎᓴᒪᓄᑦ (4) ᐱᓇᓱᐊᕈᓯᕐᓄᑦ 2022-ᒥ ᖃᐅᔨᓴᖅᐸᓪᓕᐊᖏᓐᓇᕈᒪᓪᓗᑎᒃ 
ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓕᖕᓂᒃ ᐅᒥᐊᕐᔪᐊᖃᖃᑦᑕᕐᓂᕐᓂ ᐊᐅᓚᓂᐅᔪᓂ ᑕᕆᐅᒥ 
ᐳᐃᔨᓂᒃ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ.  ᐅᑯᐊ ᐅᔾᔨᕐᓇᓗᐊᖅᑐᑦ:

ᐅᔾᔨᕆᔭᐅᔪᑦ ᐃᓕᖅᑯᓯᕆᓕᖅᐸᒃᑕᖏᑦ ᑑᒑᓖᑦ ᐅᒥᐊᕐᔪᐊᖃᖃᑦᑕᕐᓂᕐᒧᑦ ᒪᓕᖅᑰᔨᕗᑦ 
ᐊᕐᕌᒍᓂ ᐊᓂᒍᖅᑐᓂᒃ, ᐃᒪᓐᓇ ᑐᑭᖃᖅᖢᓂ ᑑᒑᓖᑦ ᑕᑯᒃᓴᐅᑎᑦᑏᓐᓇᖅᐳᑦ ᕿᓚᒻᒥᐅᔪᒃᑯᑦ 
ᐊᒻᒪ ᓇᔪᖅᑕᖓᓂᑐᐊᖅ ᖃᓄᐃᓕᖓᓕᖃᑦᑕᖅᐳᑦ ᐅᒥᐊᕐᔪᐊᖃᖃᑦᑕᖅᑎᓪᓗᒍ, ᓂᕐᔪᑎᑦ 
ᐅᑎᖅᐸᒃᖢᑎᒃ ᖃᓄᐃᓪᓕᕆᓕᖄᖅᑎᓐᓇᒋᑦ ᐃᓕᖅᑯᓯᒥᖕᓄᑦ ᑭᖑᓂᑦᑎᐊᖓᒍᑦ 
ᑕᑯᖃᑦᑕᐅᑎᓂᖅᑕᖃᓚᐅᖅᑎᓪᓗᒍ.  

ᐃᓚᖏᑦ ᐃᓐᓇᕈᖅᓯᒪᙱᑦᑐᑦ ᑑᖔᓖᑦ (ᒫᕋᓛᑦ ᐊᒻᒪ ᐊᕗᑎᓵᕐᓂᑯᑦ) ᐊᔾᔨᖃᐸᓗᓚᐅᖅᐳᑦ 
ᐅᔾᔨᕆᔭᐅᔪᓄᑦ ᐅᓄᕐᓂᕆᔭᖏᓐᓄᑦ (ᖃᐅᔨᓵᓕᓯᒪᔭᖃᕆᐊᓕᑦ ᓇᓗᓇᐃᖅᓯᔾᔪᑎᑦ [EWI]) 
ᑎᑎᕋᖅᑕᐅᓚᐅᖅᑐᖅ ᐃᓗᕕᓕᖕᒥ (0.105) ᓴᖅᑮᓚᐅᖅᑐᑦ ᐊᔾᔨᐸᓗᒋᓪᓗᓂᐅᒃ 
ᖃᐅᔨᔭᐅᓂᑯᓄᑦ 2021-ᒥ (0.102), ᑭᓯᐊᓂ ᐅᓄᙱᓐᓂᖅᓴᐅᓪᓗᑎᒃ ᑎᑎᕋᖅᑕᐅᓯᒪᔪᑦ 
ᐱᒋᐊᕈᑕᐅᔪᑦ ᖃᐅᔨᓴᕈᑎᓄᑦ (ᐱᓕᕆᖅᑳᖅᑎᓐᓇᒋᑦ) (0.152 2014-ᒥ ᐊᒻᒪ 0.17 2015-ᒥ). 
ᓈᓴᐅᑎᑎᖑᑦ ᐅᓄᕈᓐᓃᖅᐹᓪᓕᖅᑐᑦ ᖃᐅᔨᓵᓕᓯᒪᔭᖃᕆᐊᓕᑦ ᓇᓗᓇᐃᖅᓯᔾᔪᑎᑦ ᒪᓕᒃᖢᒋᑦ 
ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᖃᓄᐃᓕᖓᓂᖏᑦ ᐃᓗᕕᓕᖕᒧᑦ ᐱᒋᐊᖅᑎᑦᑎᓚᐅᖅᐳᑦ 
ᓈᒻᒪᒃᑐᒥᒃ ᖁᐊᖅᓵᕐᓇᕈᓐᓇᖅᑐᓄᑦ ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᔾᔪᑎᓂᒃ ᑲᒪᔾᔪᑎᓄᑦ, 
ᐃᓚᖃᖅᖢᑎᒃ ᖃᐅᔨᓴᕐᓗᒋᑦ ᖃᓄᐃᓕᕙᓪᓕᐊᓂᕆᔭᐅᔪᑦ ᐊᒻᒪ ᐱᐅᓯᒋᐊᖅᑎᑦᑎᓂᕐᒥᒃ 
ᐊᒃᑐᐃᓗᐊᖅᑕᐃᓕᑎᑦᑎᔾᔪᑎᓄᑦ ᐊᒻᒪ ᖃᐅᔨᓴᖅᐸᓪᓕᐊᖏᓐᓇᕋᓲᑕᐅᔪᓂᒃ. ᐹᕙᓐᓛᓐᑯᑦ 
ᐱᒋᐊᖅᑎᑦᑎᓚᐅᖅᑐᑦ  ᖃᐅᔨᒋᐊᒃᑲᓂᕐᓂᕐᒥᑦ ᖃᐅᔨᓴᕐᓂᐅᔪᓄᑦ 2021/2022 
ᐱᓕᕆᐊᖃᖅᖢᑎᒃ ᐊᔾᔨᐸᓗᖏᓐᓂᒃ ᖃᐅᔨᓵᓕᓯᒪᔭᖃᕆᐊᓕᑦ ᓇᓗᓇᐃᖅᓯᔾᔪᑎᑦ 
ᕿᒥᕐᕈᔭᐅᓂᖏᓐᓄᑦ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᓂᒃ ᓄᐊᑕᐅᔪᓂᑦ ᐊᖏᓂᖅᓴᒥ ᓄᓇᓂ 
ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ ᐊᕐᕌᒎᓚᐅᖅᑐᓂᑦ (ᓲᕐᓗ, 2014, 2015, 2020-2022). 
ᖃᐅᔨᔭᐅᔪᑦ ᖃᖓᑕᓲᒃᑯᑦ ᖃᐅᔨᓵᓕᓯᒪᔭᖃᕆᐊᓕᑦ ᓇᓗᓇᐃᖅᓯᔾᔪᑎᑦ ᕿᒥᕐᕈᓂᐅᔪᓂ 
ᓇᓗᓇᐃᖅᓯᓚᐅᖅᐳᑦ ᖃᐅᔨᓵᓕᓯᒪᔭᖃᕆᐊᓕᑦ ᓇᓗᓇᐃᖅᓯᔾᔪᑎᑦ 2022−ᒥ (0.124) 
ᐃᓗᐊᓃᓚᐅᖅᑐᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᑭᒡᓕᖏᓐᓄᑦ ᓈᓴᐅᑎᐅᔪᓄᑦ (0.150 2014−ᒥ 
ᐊᒻᒪ 0.110−ᒥ 2015−ᒥ), ᑕᐃᒪᐃᓐᓂᖓᓄᓪᓗ ᑕᑯᒃᓴᐅᑎᑦᑎᓚᐅᙱᖦᖢᑎᒃ 
ᖃᐅᔨᔾᔪᑕᐅᔪᓂᒃ ᐃᓚᖏᓪᓄᑦ  ᐃᓐᓇᕈᖅᓯᒪᙱᑦᑐᑦ ᑑᒑᓖᑦ ᐅᓄᕈᓐᓃᖅᐹᓪᓕᕐᓂᖏᓐᓂᒃ 
ᐊᖏᓂᖅᓴᒃᑯᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᓂ ᑕᐃᒪᙵᑦ 
ᐅᒥᐊᕐᔪᐊᒃᑰᖅᑎᑦᑎᖃᑦᑕᓯᒋᐊᓚᐅᖅᑎᓪᓗᒋᑦ (2014/2015). 

2022-ᖑᑎᓪᓗᒍ, ᐹᕙᓐᓛᓐ 
ᐊᑐᓕᖅᑎᑦᑎᓚᐅᖅᑐ ᐃᒪᐅᑉ ᐊᕙᑎᖓᓂ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᕐᒥᒃ:

• ᑕᕆᐅᕐᒥ ᐳᐃᔨᓂᒃ ᖃᖓᑕᓲᒃᑯᑦ 
  ᖃᐅᔨᓴᒃᓂᖅ ᐱᓕᕆᐊᖅ

• ᐃᓗᕕᓕᖕᒥ ᓯᒡᔭᒦᖢᑎᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐱᓕᕆᐊᖅ

• ᐃᒪᐅᑉ ᐃᓗᐊᓂ ᓂᐱᖃᐃᓐᓇᖅᑐᓂᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ

•ᑕᕆᐅᑉ ᐊᕙᑎᖓᓄᑦ ᐊᒃᑐᐃᓂᕐᓄᑦ 
  ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖅ ᐊᒻᒪᓗ 
  ᑕᒫᓂᕐᒥᐅᑕᐅᙱᑦᑐᑦ ᐆᒪᔪᑦ / ᑎᑭᑉᐸᒃᑐᑦ
  ᐆᒪᔪᕋᓛᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
  ᐱᓕᕆᐊᑦ

•

•

ᑕᕆᐅᕐᒥᐅᑕᓕᕆᔩᑦ 2022
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐅᖓᑕᐅᔾᔨᒍᑎᒃ ᐋᖅᑭᒃᑕᐅᓯᒪᔪᒧᑦ 120 ᑎᓯᐳ (Db) ᐸᒡᕕᓵᕆᓂᕐᒧᑦ 
ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ ᑕᕆᐅᒥ ᐳᐃᒡᓄᑦ ᑐᖔᓂ ᐊᑕᐅᓯᖅ ᐃᑲᕐᕋᒧᑦ ᐊᑐᓂ 
ᐅᓪᓗᒥ (ᑕᐃᒪᐃᒐᔪᒃᑐᖅ) ᓇᓂᑐᐃᓐᓇᖅ,  ᐅᔾᔨᕐᓇᕐᓂᖅᓴᒥ ᐊᑦᑎᖕᓂᖅᓴᐅᓪᓗᓂ 
ᓇᓚᐅᑦᑖᖅᑕᐅᔪᓂᑦ ᐊᑐᖅᖢᒋᑦ ᓂᐱᓄᑦ ᐋᖅᑭᙳᐊᖅᑕᐅᓯᒪᔪᑦ. ᖄᒃᑲᓐᓂᐊᒍᑦ,  ᓂᐱᓂᒃ 
ᖃᐅᔨᓴᖅᐸᓪᓕᐊᖏᓐᓇᕈᑏᑦ ᐊᑐᖅᑕᐅᓚᐅᕐᒥᔪᑦ ᖃᐅᔨᓴᕈᑕᐅᓪᓗᑎᒃ ᓂᐱᖅᑯᖅᑕᓂᖏᑦ 
ᐊᒃᑐᐊᓂᓖᑦ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᓄᑦ, 
ᐊᑐᓕᖅᑎᑕᐅᓚᐅᖅᓯᒪᔪᑦ 2022−ᒥ. ᑲᑎᖦᖢᒋᑦ 9 ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ 
ᐊᑕᐅᑦᑎᒃᑰᖅᑐᑦ ᑎᑎᕋᖅᑕᐅᓯᒪᓚᐅᖅᑐᑦ, 7−ᖑᓪᓗᑎᒃ ᓴᖅᑭᔮᖅᑎᑦᑎᔪᑦ 120 ᑎᓯᐳ (Db) 
ᖄᖏᐅᑎᓯᒪᓂᖏᓐᓂᒃ ᐃᖏᕋᑎᓪᓗᒋᑦ ᑐᖔᓃᓚᐅᖅᑐᖅ ᑲᑎᖢᒋᑦ ᐊᑯᓂᐅᓂᕆᔭᐅᒐᔪᒃᑐᑦ 
ᐃᓛᑰᖅᑐᓄᑦ ᐅᒥᐊᕐᔪᐊᓄᑦ ᑖᒃᑯᓇᓂ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᓂ. 
ᓯᕗᓪᓕᖅᐹᒥ ᖃᐅᔨᔭᐅᔪᑦ ᑖᒃᑯᓇᓂ ᐱᓕᕆᐊᓂᒃ ᐃᑲᔪᖅᑐᐃᔪᑦ ᑲᖐᒋᔭᐅᔪᓂᒃ ᐅᒥᐊᕐᔪᐊᑦ 
ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ ᐊᑑᑎᖃᑦᑎᐊᕈᓐᓇᕐᓂᖏᓐᓂᒃ 
ᓂᐱᒃᖠᒋᐊᖅᓯᒪᖁᓪᓗᒋᑦ ᑕᒪᐃᓐᓄᑦ ᓂᐱᓄᑦ ᓴᖅᑭᔮᕐᕕᐅᓲᓄᑦ ᐅᒥᐊᕐᔪᐊᖃᕐᓇᖅᑎᓪᓗᒍ. 

2022−ᒥ, ᐹᕙᓐᓛᓐᑯᒃ ᐱᓕᕇᓐᓇᓚᐅᕐᒥᔪᑦ ᐱᓕᕆᐊᖏᓐᓂᒃ ᑕᕆᐅᑉ ᐊᕙᑎᖓᓄᑦ 
ᐊᒃᑐᐃᓂᕐᓄᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒥᒃ ᐊᒻᒪ ᑕᒫᓂᕐᒥᐅᑕᐅᙱᑦᑐᑦ ᐆᒪᔪᓂᒃ / 
ᑎᑭᑉᐸᒃᑐᑦ ᐆᒪᔪᕋᓛᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧ ᐱᓕᕆᐊᒥ ᑭᙳᐊᓂ ᑐᓚᒃᑕᕐᕕᖕᒥ. 
ᑕᒪᓐᓇ ᐃᓚᖃᓚᐅᖅᐳᖅ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᒃ ᑕᕆᐅᑉ ᐃᒪᖓᑕ 
ᖃᓄᐃᑑᓂᖓᓂᒃ, ᐃᓱᕐᓃᑦ ᖃᓄᐃᑦᑑᓂᖏᓐᓂᒃ, ᐃᖅᑲᖓᓂ ᐱᕈᖅᑐᓂᒃ, ᓄᓇᒧᑦ ᐊᑐᔪᓂᒃ 
ᒥᑭᑦᑐᕋᓃᒃ ᐃᕈᖅᑐᓂᒃ, ᑕᕆᐅᒥ ᐃᖃᓗᐃᑦ ᐱᑕᖃᕐᕕᖏᑦ, ᐃᖃᓗᖕᓂᒃ ᖃᓄᐃᑦᑑᓂᖏᑦ, 
ᑕᒫᓂᕐᒥᐅᑕᐅᙱᑦᑐᑦ ᐆᒪᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᑎᑭᑉᐸᒃᑐᑦ ᐆᒪᔪᕋᓛᓂᒃ, ᐊᒻᒪᓗᑦᑕᐅᖅ 
ᐊᒃᑐᖅᑕᐅᔪᓐᓇᖅᑐᑦ ᑕᕆᐅᓕᕆᓂᕐᒧᑦ ᐃᓗᓕᖏᑦ ᖃᐅᔨᓴᖅᐸᓪᓕᐊᖏᓐᓇᖁᓪᓗᒋᑦ 
ᐃᒪᖅᑯᖅᑐᓂᖏᓐᓄᑦ ᑎᓂᓐᓂᕐᒧᑦ ᐅᓂᓐᓂᕐᒧᑦ ᖃᐅᔨᓴᕈᑎᓄᑦ. ᒪᓕᒃᖢᑎᒃ ᑭᖑᓂᖔᑦᑎᓐᓂ 
ᐊᕐᕌᒍᓂ, ᖃᐅᔨᔭᐅᔪᑦ ᑕᒪᑐᒪᙵᑦ ᐱᓕᕆᐊᒥᑦ ᓇᓗᓇᐃᖅᓯᔪᑦ ᑕᒪᒃᑯᐊ ᐊᒃᑐᐃᓃᑦ 
ᐱᓕᕆᐊᒥᑦ ᑕᕆᐅᑉ ᐊᕙᑎᖓᓄᑦ ᐃᓗᐊᓃᒻᒪᑕ ᓇᓚᐅᑦᑖᖅᑕᐅᓯᒪᔪᑦ. 
ᓇᓗᓇᐃᖅᓯᒪᔪᖃᙱᓚᖅ ᑕᒪᓐᓇ ᐱᓕᕆᐊᖅ ᐱᐅᙱᑦᑐᒃᑯᑦ ᐊᒃᑐᖅᓯᓂᖓᓂᒃ ᐃᖃᓗᐃᑦ 
ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ ᓴᖅᑭᑎᑦᑎᓗᓂᓘᓐᓃᑦ ᐊᓯᔾᔨᖅᑐᓂᒃ ᓄᓇᖓᓂ 
ᐃᖃᓗᖃᕐᕕᖕᓂᒃ ᐅᓪᓗᒥᒧᑦ ᑎᑭᖦᖢᒍ. ᑕᕆᐅᑉ ᐃᒪᖓ ᐊᒻᒪᓗ ᐃᓱᕐᓂᐅᑉ ᖃᓄᐃᑦᑑᓂᖓ 
ᕿᙳᐊᓂ ᓱᓕ ᑐᖔᓃᑐᑦ ᐊᑐᖅᑐᓄᑦ ᑭᒡᓕᓯᓂᐊᕈᑎᓄᑦ ᖃᐅᒪᔾᔪᑕᐅᔪᓄᑦ ᐅᕝᕙᓘᓐᓃᑦ ᓱᓕ 
ᒪᓕᒃᑐᑦ ᐱᓕᕆᐊᖃᖅᑳᖅᑎᓐᓇᒋᑦ ᐊᐅᓚᓂᕐᓄᑦ ᖃᓄᐃᓕᖓᓂᕐᓄᑦ ᓴᕕᕋᔭᖕᓄᑦ ᓲᕐᓗ 
ᓴᕕᒃᓴᑦ.

ᑖᒃᑯᐊ ᖃᐅᔨᔭᐅᔪᑦ ᓇᓗᓇᐃᖅᓯᔪᑦ ᑕᒪᒃᑯᐊ ᑑᒑᓖᑦ ᐊᒥᓲᓂᖏᑦ ᓄᓇᓂ ᐊᕕᒃᑐᖅᓯᒪᔪᓂ ᖃᐅᔨᓴᕐᕕᐅᔪᒥ ᐊᒥᓲᓂᖅᓴᐅᕙᓪᓕᐊᓕᓚᐅᖅᑐᑦ 
ᐅᓄᙱᓐᑑᓚᐅᖅᑐᓂ ᓈᓴᐅᑎᓂ ᐅᔾᔨᕆᔭᐅᔪᓂ 2020/2021-ᒥ ᑭᓯᐊᓂᓕ ᐅᑎᖅᓯᒪᙱᑦᑐᑦ ᓈᓴᐅᑎᐅᒐᔪᒃᑐᓄᑦ ᐅᔾᔨᕆᔭᐅᔪᓄᑦ 
ᐅᒥᐊᕐᔪᐊᖃᖅᓵᓕᖃᑦᑕᕐᓂᐅᓚᐅᖅᑐᓂ ᐊᕐᕌᒎᔪᓂ (2016, 2017 ᐊᒻᒪ 2019). ᑲᑎᖦᖢᒋᑦ 2014−ᒥᑦ 2022−ᒧᑦ ᖃᐅᔨᓴᒐᒃᓴᓕᐅᕐᓇᐅᓚᐳᖅᑐᓂ, 
ᐊᐃᑉᐸᕆᓕᖅᑕᖓ ᐊᒥᓲᓛᑦ ᓇᓚᐅᑦᑖᒐᑦ ᐃᓗᕕᓕᖕᒥ ᑕᑯᔭᐅᓚᐅᖅᑐᑦ 2019−ᒥᑦ, ᐅᒥᐊᕐᔪᐊᖃᑲᑕᓗᐊᙳᐊᖅᑎᓪᓗᒍ ᐱᓕᕆᐊᓐᓪᓗ ᓯᑯᓂᒃ ᐊᔭᐅᖅᑐᐃᓃᑦ 
ᐊᑐᖅᑕᐅᖃᑦᑕᖅᑎᓪᓗᖏᑦ ᐱᒋᐊᖕᓂᖓᓂᑦ ᓯᑯᐃᓕᓵᖅᑎᓪᓗᒍ ᐱᖓᔪᖓᓐᓂ (2018−ᒥᑦ 2020−ᒧᑦ). ᐊᑦᑎᓛᖅ ᖃᔅᓯᐅᓇᓱᒋᔭᐅᔪᑦ ᐃᓗᕕᓕᖕᒥ 
ᑎᑎᕋᖅᑕᐅᓚᐅᖅᑐᑦ 2020−ᒥ 2021−ᒧᑦ, ᐅᒥᐊᕐᔪᐊᖃᒐᔪᖕᓃᑦ ᐊᔾᔨᒋᐸᓗᓚᐅᖅᑎᓪᓗᖏᑦ 2016−ᒥᓂᑦ ᐊᒻᒪᓗ ᓯᑯᓂᒃ ᐊᔭᐅᖅᑐᐃᓂᖅᑕᖃᓚᐅᕐᓇᓂ 
ᓯᑯᐃᓕᓵᖅᑎᓪᓗᒍ ᐱᒋᐊᓕᓵᕐᓂᖓᓂ. ᑖᒃᑯᐊ ᖃᓄᐃᓕᖓᓂᐅᔪᑦ ᓇᓗᓇᐃᖅᓯᕗᑦ ᐊᕐᕌᒍᓕᒫᒧᑦ ᐊᖏᓂᖓ ᐱᓕᕆᐊᒥ ᐅᒥᐊᕐᔪᐊᖃᖃᑦᑕᕐᓃᑦ ᓄᓇᓂ 
ᐊᕕᒃᑐᖅᓯᒪᔪᒥ ᖃᐅᔨᓴᕐᕕᐅᔪᒥ ᓇᓚᐅᑦᑖᓚᐅᙱᑦᑐᑦ ᖃᓄᖅ ᐅᓄᖅᑎᒋᓂᖏᓐᓂᒃ ᐃᓗᕕᓕᖕᒥ ᑕᐃᑲᓂ ᐊᕐᕌᒍᒥ. 2022−ᒥ ᖃᐅᔨᓴᕈᑎᕕᓃᑦ ᐃᑲᔪᖅᑐᐃᕗᑦ 
ᐃᓱᒪᒋᔭᐅᔪᒥᒃ ᐃᓚᖏᑦ ᑕᐃᒪᐃᑐᐃᓐᓇᖃᑦᑕᕐᓂᖏᓐᓄᑦ ᑖᒃᑯᓇᓂ ᒪᕐᕉᖕᓂ ᕿᓚᓗᒐᖃᕐᕕᖕᓂ ᐊᐅᔭᒃᑯᑦ ᐊᒻᒪ, ᐅᒥᐊᕐᔪᐊᖃᖃᑦᑕᕐᓂᖅ 
ᐸᓯᔭᐅᔪᑑᔪᓐᓇᙱᒃᑲᓗᐊᖅᑎᓪᓗᒍ, ᐊᕕᒃᑐᖅᓯᒪᔪᓂ ᓇᓃᖃᑦᑕᕐᓂᖏᓐᓄᑦ ᐊᒻᒪ ᓄᒃᑕᕐᓂᖏᑦ ᑑᒑᓖᑦ ᕿᑭᖅᑖᓘᑉ ᐅᐊᖕᓇᖓᓂ ᐊᐅᔭᒃᑯᑦ 
ᐊᒃᑐᖅᑕᐅᑐᐃᓐᓇᕆᐊᖃᓚᐅᖅᐳᑦ ᐊᓯᖏᓐᓂᒃ ᓯᓚᑖᓂᙶᖅᑐᓂᒃ ᐱᔾᔪᑕᐅᔪᓂᒃ (ᓲᕐᓗ,  ᓄᓇᖓᓂ ᓯᑯᐃᑦ ᖃᓄᐃᓕᖓᓂᖏᑦ, ᐃᒪᐅᑉ ᐆᓇᕐᓂᖓ, ᓂᖀᑦ 
ᐊᑐᐃᓐᓇᐅᓂᖏᑦ, ᓂᕆᖃᑦᑕᖃᓱᒋᐊᖃᕐᓂᖏᓐᓄᑦ, ᐊᓯᖏᓪᓗ). ᕿᒥᕐᕈᓂᖅ ᐊᑐᐃᓐᓇᐅᔪᓂᒃ ᐃᓄᐃᑦ ᖃᐅᔨᒪᔭᖏᓐᓂᒃ ᐃᑲᔪᖅᓱᐃᔪᖅ ᐃᒃᐱᐊᕐᔫᑉ ᐃᒪᖓᓂ 
ᐊᒻᒪ ᑕᓯᐅᔭᕐᒥ ᑑᒑᓖᑦ ᐱᑕᖃᕐᑯᖏᑦ ᑭᒡᒐᖅᑐᐃᑐᐃᓐᓇᕆᐊᓖᑦ ᐊᑕᐅᓯᐅᓂᖏᓐᓂᒃ ᓅᖃᑦᑕᑐᐃᓐᓇᖅᑐᒃᓴᐅᔪᑦ ᐆᒪᔪᑦ ᒪᕐᕉᖕᓄᑦ ᐊᐅᔭᒃᑯᑦ ᐅᐸᒃᑕᐅᓲᓄᑦ.

ᐹᕙᓐᓛᓐᑯᑦ ᒫᓐᓇ ᐱᓕᕆᖃᑎᖃᖅᐸᓪᓕᐊᔪᑦ ᐃᒪᕐᒥᐅᑕᓕᕆᔨᒃᑯᓐᓂ ᑲᓇᑕᒥ  (DFO), ᐱᖃᓯᐅᔾᔨᓇᔭᖅᑐᖅ ᓄᓇᓂ ᐊᕕᒃᑐᖅᓯᒪᔪᓂ ᖃᖓᑕᓲᒃᑯᑦ 
ᖃᐅᔨᓴᓂᕐᒥᒃ ᑲᓇᖕᓇᖓᓂ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᐱᔪᒪᓪᓗᑎ ᐊᒥᓲᓂᖏᓐᓄᑦ ᒥᒃᓴᐅᓴᑦᑕᐅᓯᒪᔪᓂᑦ ᓴᓐᓂᕈᑎᐅᑉ ᐃᒪᖓᓂ ᑑᒑᓖᑦ ᐊᒥᓲᓂᖏᑦ 
ᐊᑕᖏᖅᖢᒋᑦ, ᐱᖃᓯᐅᔾᔨᔪᖅ ᐱᖓᓲᔪᖅᑐᓂᒃ ᐊᐅᔭᒃᑯᓯᐅᑎᓂᑦ (ᐃᒃᐱᐊᕐᔫᑉ ᑕᕆᐅᖓ, ᑕᓯᐅᔭᖅ, ᑰᒐᓇᔫᑉ ᓄᓇᖓ, ᕿᑭᖅᑖᓘᑉ ᑲᓇᓐᓇᖓᓂ, ᔫᓐ ᑲᖏᖅᖢᐊᓂ 
ᐊᒻᒪ ᔅᒦᑦ ᑲᖏᖅᖢᐊᓂ).  ᑭᖑᓪᓕᖅᐹᒥ ᑖᒃᑯᐊ ᓈᓴᖅᑕᐅᓚᐅᖅᓯᒪᔪᑦ 2013-ᒥ.

ᐃᒫᓂ ᓂᐲᑦ ᐱᓕᕆᐊᒥ ᐅᒥᐊᕐᔪᐊᖃᖃᑦᑕᕐᓂᕐᒧᑦ ᐱᓕᕆᓂᕐᓂ (ᖃᓂᒋᔭᖓᓂ ᐃᓗᕕᓕᐅᑉ ᐊᒻᒪ ᐃᒥᓖᑦ) ᐱᓕᕆᐊᒥᖔᙱᑦᑐᑦ ᖃᓄᐃᓕᐅᕐᓃᑦ ᖃᓂᒋᔭᖓᓂ 
ᒥᑦᑎᒪᑕᓕᐅᑉ ᓂᐱᓕᐅᕆᔭᐅᑦᑎᐊᓚᐅᖅᑐᑦ 2022−ᒥ. ᓂᐱᖅᑯᖅᑯᓕᕇᑦ  ᖄᖏᐅᑎᓚᐅᖅᓯᒪᙱᑦᑐᑦ ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓄᑦ ᓂᐱᒧᑦ 
ᐋᓐᓂᕐᕈᑎᓄᑦ (ᕿᓚᒻᒥᐅᔪᒃᑯᑦ ᐅᕝᕙᓘᓐᓃᑦ ᑐᓵᑦᑎᐊᕈᓐᓃᖅᑐᒧᑦ) ᓇᓕᐊᖕᓂᑐᐃᓐᓇᖅ ᓂᐱᓕᐅᕆᕝᕕᐅᔪᒥ, ᐊᒻᒪ ᐃᒪᐃᒐᔪᒃᑑᓗᑎᒃ, ᐃᒫᓂ ᓂᐱᖃᖅᑐᑦ 

ᑕᕆᐅᒥ ᐳᐃᔨᓂᒃ ᖃᖓᑕᓲᒃᑯᑦ ᖃᐅᔨᓴᕐᓂᖅ 
ᐱᓕᕆᐊᖅ

ᐃᓗᕕᓕᖕᒥ ᓯᒡᔭᒦᖢᑎᒃ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

•



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᓕᕆᐊᖑᓚᐅᖅᑐᑦ 
ᐊᒃᑐᐊᒧᑦ ᐃᒪᑦᑎᐊᕙᐅᑉ ᐊᕙᑎᖏᓐᓄᑦ 
2022-ᖑᑎᓪᓗᒍ ᐅᑯᐊ ᐱᖃᓯᐅᑎᓪᓗᒋᑦ:

• ᐃᒪᕐᒧᑦ ᐊᒃᑐᐃᓂᕐᓂᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ 
o ᑯᕕᕝᕕᐅᓪᓗᐊᑕᖅᐸᒃᑐᑦ ᐊᕙᑎᒥ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ
o ᑕᓯᕐᒥ ᐃᓱᕐᓂᕐᒥᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ
o ᐃᒪᓕᕆᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ 
  ᐱᓕᕆᐊᖅ

• ᕿᖑᐊᓂ ᐃᒪᑦᑎᐊᕙᖕᒥ ᐃᖃᓗᐃᑦ 
  ᖃᓄᐃᖏᑦᑎᐊᕐᓂᖏᓐᓄᑦ ᖃᐅᔨᓴᕐᓂᖅ
  (ᐱᐊᓂᒃᑕᐅᓯᒪᔪᖅ ᑲᑐᔾᔨᖃᑎᖃᖅᖢᑎᒃ
  ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂᒃ)
• ᐅᓯᑲᖅᑕᐅᑏᑦ ᐊᖅᑯᑎᖓᓂ ᐃᒪᐅᑉ 
  ᖃᓄᐃᑦᑑᓂᖓᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ
• ᓇᐅᑦᑎᖅᓱᖅᓂᕐᒧᑦ ᐱᓕᕆᖃᑎᒌᖕᓂᕐᒧᑦ 
  ᐱᓕᕆᐊᖅ 
•ᓄᓇᐅᑉ ᐃᑭᐊᖓᓂ ᐃᒪᕐᒥ 
 ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ

ᐃᒪᕐᒧᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ ᑐᕌᒐᖃᓪᓗᐊᑕᕐᑐᖅ 
ᐊᒃᑐᐃᓂᐅᑐᐃᓐᓇᕆᐊᓕᖕᓂ ᐃᒪᑦᑎᐊᕙᐅᑉ ᐊᕙᑎᖓᓂ ᐱᒻᒪᕆᐅᒋᔭᐅᔪᑦ ᐆᒪᔪᖃᖅᑐᑦ 
ᓇᔪᒐᕐᒥᓂᒃ ᐊᒃᑐᐊᖃᑎᒌᖕᓂᖏᑕ ᐃᓗᓕᖏᓐᓂᒃ. ᐃᒪᑦᑎᐊᕙᐅᑉ ᐊᕙᑎᖓᓂ ᐱᒻᒪᕆᐅᒋᔭᐅᔪᑦ 
ᐆᒪᔪᖃᖅᑐᑦ ᓇᔪᒐᕐᒥᓂ ᐊᒃᑐᐊᖃᑎᒌᓂᖓ ᐱᖃᓯᐅᔾᔨᔪᑦ ᐃᒪᐅᑉ ᐊᖏᓂᖏᓐᓂᒃ ᐊᒻᒪᓗ 
ᖃᓄᐃᑦᑑᓂᖏᓐᓂᒡᓗ, ᐃᓱᕐᓃᑦ ᖃᓄᑦᑑᓂᖏᑦ, ᐊᒻᒪᓗ ᐃᒪᑦᑎᐊᕙᖕᓂ ᐆᒪᔪᕋᓛᑦ ᐊᒻᒪᓗ 
ᐃᖃᓗᐃᑦ ᓇᔪᖅᐸᒃᑕᖏ. ᖃᐅᔨᔭᐅᔪᑦ 2022-ᒥ ᑯᕕᕝᕕᐅᓪᓗᐊᑕᖅᑐᑦ ᐊᕙᑎᑦ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ, ᖃᐅᔨᓴᖅᓯᓲᑦ ᐅᔭᕋᖕᓂᐊᕐᕕᖕᒥ ᑕᓯᕐᓂᒃ 
ᑰᒐᓛᖕᓂᓗ, ᓇᓗᓇᐃᖅᓯᔪᑦ ᐱᑕᖃᖏᓐᓂᖓᓂᒃ ᐆᒪᔪᖃᕐᕕᐅᔪᓂᒃ ᐅᔾᔨᕐᓇᖅᑐᓂᒃ, 
ᐱᐅᖏᑦᑐᓂᒃ, ᐅᔭᕋᖕᓂᐊᕐᕕᖕᒧᑦ−ᐊᒃᑐᐊᔪᑦ  ᐊᒃᑐᐃᓃᑦ ᐆᒪᔪᕋᓛᓄᑦ ᓇᓗᓇᐃᖅᑕᐅᓚᐅᖅᑐᑦ 
ᓇᓕᖓᖕᓂᑐᐃᓐᓇᖅ ᑯᕕᓯᕝᕕᐅᔪᓂ ᑕᓯᕐᓂ ᑕᙵᕕᖃᖅᖢᑎᒃ ᖃᓄᐃᓐᓂᖅᓴᐅᖕᒪᖔᑕ 
ᐊᒃᑐᐊᔪᓄᑦ ᖃᐅᔨᒋᐊᕐᕕᐅᔪᓐᓇᖅᑐᓄᑦ ᐊᒻᒪᓗ/ᐅᕝᕙᓘᓐᓃᑦ ᐱᒋᐊᕈᑕᐅᓯᒪᔪᓄᑦ ᖃᔨᓴᕈᑏᑦ 
ᖃᓄᐃᓕᖓᓂᖏᓐᓄᑦ. ᑕᓯᕐᒥ ᐃᓱᕐᓂᖏᓐᓂᒃ ᖃᐅᔨᓴᖅᐸᓪᓕᐊᖏᓐᓇᖅᓃᑦ ᐅᔭᕋᖕᓂᐊᕐᕕᖕᒥ 
ᓇᓗᓇᐃᖅᓯᕙᓪᓕᐊᖏᓐᓇᖅᐳᑦ ᐃᓱᖅᓯᕙᓪᓕᐊᓂᖏᓐᓄᑦ ᓱᒃᑲᓕᓂᖏᑦ ᒪᓕᑐᐃᓐᓇᖅᑐᑦ 
ᐱᒋᐊᕈᑕᐅᓯᒪᔪᓂᒃ ᖃᐅᔨᓴᕈᑎᓂᒃ ᑭᓯᐊᓂ ᐃᒃᑲᑦᑐᒦᑦᑐᑦ ᖃᐅᔨᓴᕐᕕᖕᓂᒃ, ᑭᓯᐊᓂ 
ᑲᑎᑉᐸᓪᓕᐊᔪᑦ ᓱᒃᑲᓕᓂᖏᑦ ᑖᒃᑯᓇᓂ ᐃᓂᐅᔪᓂᑦ ᑐᖔᓃᖏᓐᓇᖅᑐᑦ ᑐᒃᓯᕋᐅᑕᐅᓯᒪᔪᒧᑦ 
ᐱᒋᐊᖅᑎᑦᑎᓂᕐᒧᑦ ᐱᓕᕆᔾᔪᑎᓄᑦ ᐸᕐᓇᐅᑏᓄᑦ ᑲᒪᒋᔭᐅᓗᐊᕆᐊᑐᙱᑦᑐᑦ 
ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᑦ 0.15 ᒥᓚᒥᑕᔅᒥ.

ᖃᐅᔨᔭᐅᔪᑦ 2022 ᓇᐅᑦᑎᖅᓱᖅᓂᕐᒧᑦ ᐱᓕᕆᖃᑎᒌᖕᓂᕐᒧᑦ ᐱᓕᕆᐊᒥ, 
ᖃᐅᔨᓴᖅᐸᓪᓕᐊᖏᓐᓇᓲᑦ ᐊᑕᖏᖅᖢᒋᑦ ᓴᓗᒻᒪᖅᓴᖅᑕᐅᓯᒪᔪᓂᒃ ᑯᕕᔪᐅᓂᒃ ᐊᒻᒪᓗ 
ᐊᐅᒃᐊᓪᓕᐊᔪᒥ ᑰᒃᑐᓂᒃ ᐱᓕᕆᕝᕕᓗᒃᑖᒥ, ᓇᓗᓇᐃᖅᓯᔪᖅ ᐅᖓᑕᐅᔾᔨᓃᑦ 
ᐊᑐᖅᑕᐅᔪᓐᓇᖅᑐᓂᒃ ᑯᕕᓯᓂᕐᒧᑦ ᒪᒃᓕᑕᐅᔭᕆᐊᓕᖕᓂᒃ 2022-ᒥᑦ ᐱᖃᓯᐅᔾᔨᓪᓗᐊᑕᖅᖢᑎᒃ 
ᑕᓯᕐᓂ ᐊᐅᒃᐸᓪᓕᐊᔪᓂ ᑰᒃᑐᓂ ᐊᒻᒪᓗ ᓴᓗᒻᒪᖅᓴᖅᑕᐅᓯᒪᔪᓂᒃ ᑯᕕᔭᐅᔪᓂᒃ 
ᐅᓄᖅᓯᒋᐊᖅᓯᒪᔪᓄᑦ ᑲᑎᓗᒃᑖᖅᖢᒋᑦ ᖃᖓᒃᑕᖃᑦᑕᖅᑐᑦ ᑕᖏᓖᑦ ᖃᓄᐃᓕᖓᓂᖏᓐᓂᒃ. 
ᐊᑐᓂ ᐱᓕᕆᐊᓄᑦ, ᓈᒻᒪᒃᑐᑦ ᐊᐅᓚᑦᑎᔾᔪᑏᑦ ᐊᑐᓕᖅᑎᑕᐅᓚᐅᖅᑐᑦ ᐅᑎᖅᑎᑕᐅᖁᓪᓗᒋᑦ 
ᑲᑎᓗᒃᑖᖅᖢᒋᑦ ᑲᖓᑦᑕᖅᑐᑦ ᑕᖏᓖᑦ (TSS) ᖃᓄᐃᓕᖓᓂᖏᑦ ᑐᖔᓃᑦᑐᓄᑦ ᐊᑐᖅᑐᓄᑦ 
ᑯᕕᑎᑦᑎᓂᕐᒧᑦ ᒪᓕᒃᑕᐅᔭᕆᐊᓕᖕᓄᑦ. ᐹᕙᓐᓛᓐᑯᑦ ᖃᐅᔨᓴᖅᐸᓪᓕᐊᖏᓐᓇᖅᑐᑦ ᐊᒻᒪ 
ᐊᑐᓕᖅᑎᑦᑎᓪᓗᑎ ᓈᒻᒪᑦᑐᓂᒃ ᐊᒻᒪ ᐊᒃᑐᐃᓗᐊᖅᑕᐃᓕᒪᔾᔪᑎᓂᒃ ᑲᒪᒋᔭᐅᖁᓪᓗᒋᑦ 
ᐃᓱᖅᓯᕙᓪᓕᐊᖏᓐᓇᕐᓂᑦᒧᑦ ᐃᓱᒫᓘᑕᐅᔪᑦ ᐱᓕᕆᐊᒥᑦ. ᐃᓚᒋᔭᐅᓪᓗᓂ ᓯᕗᓪᓕᕐᒧᑦ 
ᐱᓕᕆᐊᖑᔪᒧᑦ ᐊᑐᓕᖅᑎᑕᐅᓂᖓᓄᑦ ᐊᑯᓂᐅᔪᒃᑯᑦ ᑕᓯᕐᓂᒃ ᐊᐅᓚᑦᑎᓂᖕᒧᑦ ᐸᖕᓇᐅᑎᓂᒃ, 
ᓴᓇᔭᐅᓂᖓ ᑭᓛᒥᑕ 105-ᒥ ᓯᒥᒃᑕᐅᑎ ᐊᐅᓚᑕᐅᖁᓪᓗᒋᑦ ᐃᓱᖅᓯᔾᔪᑏᑦ ᑯᕕᕝᕕᐅᔪᓂ 
ᐊᕙᑎᒥ ᐱᐊᓂᒃᑕᐅᓚᐅᖅᑐᖅ 2022−ᒥᑦ. ᐊᑐᓕᖅᑎᑦᑎᒃᑲᓐᓂᖕᓂᖅ ᐊᑯᓂᐅᒃᑯᑦ ᑕᓯᕐᓂᒃ 
ᐊᐅᓚᑦᑎᓂᖕᒧᑦ ᐸᖕᓇᐅᑎᓂ ᐱᐊᓂᒃᑕᐅᓚᐅᖅᑐᑦ ᓴᓇᔭᐅᑎᓪᓗᒍ ᓄᓇᐅᑉ 
ᓄᖑᑉᐸᓪᓕᐊᓂᖓᓄᑦ ᐊᒻᒪᓗ ᐃᓱᕐᓂᕐᓂᒃ ᐊᐅᓚᑦᑎᔾᔪᑏᑦ ᑕᖕᒫᖅᓯᒪᕝᕕᔪᖅ ᑕᓯᕐᒥ ᓄᓇᖓ 
ᓄᖑᑉᐸᓪᓕᐊᓗᐊᖁᓇᒍ ᐊᒻᒪᓗ ᐃᓱᖅᓯᓗᐊᖁᓇᒍ ᑎᒡᔭᐅᓗᐊᖁᓇᖏᑦ ᑲᑎᓗᒃᑖᖅᖢᒋᑦ 
ᑲᖓᑦᑕᖅᑐᑦ ᑕᖏᓖᑦ ᑕᖕᒫᖅᓯᒪᕝᕕᐅᔪᖅ ᑕᓯᕐᒧᑦ 2022−ᒥᑦ. ᐊᑯᓂᐅᔪᒃᑯᑦ ᑕᓯᕐᓂᒃ 
ᐊᐅᓚᑦᑎᓂᖕᒧᑦ ᐸᖕᓇᐅᑦ ᐊᑐᓕᖅᑎᑕᐅᖏᓐᓇᖕᓂᐊᖅᑐᖅ 2023−ᒥᑦ.

ᐊᕐᕌᒍ ᑐᒡᓕᕆᓕᖅᑕᖓᓂ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᐊᓂᒃᑕᐅᓚᐅᖅᐳᖅ 2022-ᒥ 
ᐃᓚᒋᔭᐅᓪᓗᑎᒃ ᕿᙳᐊᓂ ᐃᒪᑦᑎᐊᕙᖕᓂ ᐃᖃᓗᐃᑦ ᖃᓄᐃᙱᑦᑎᐊᕐᓂᕐᒧᑦ ᖃᐅᔨᓴᕈᑎᒧᑦ 
ᐱᓕᕆᐊᒥ ᓯᕗᓪᓕᕐᒥ ᐅᖃᖃᑎᖃᓚᐅᖅᑎᓪᓗᒋᑦ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᑦ 

ᐃᒪᑦᑎᐊᕙᖕᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐ

ᒧᑦ ᐱᓕᕆᐊᖅ

ᐃᒪᕐᒥᐅᑕᓕᕆᔩᑦ 2021 
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

ᐅᔭᕋᖕᓂᐊᕐᕕᖕᒥ ᐃᒪᕐᒧᑦ ᐊᒃᑐᐃᓂᕐᓄᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖅ  
ᐅᑭᐅᒃᑯᑦ ᑕᓯᕐᓂᒃ ᖃᐅᔨᓴᒐᒃᓴᓕᐅᕐᓂᖅ − ᐊᐃᕆᓕ 2022

ᐅᔭᕋᖕᓂᐊᕐᕕᖕᒥ ᓇᐅᑦᑎᖅᓱᕐᓂᕐᒧᑦ ᑐᓴᐅᒪᑲᑦᑕᐅᑎᖃᑎᒌᒍᑎᓂ 
ᐱᓕᕆᐊᖅ − ᐋᒡᒋᓯ 2022

ᐅᔭᕋᖕᓂᐊᕐᕕᖕᒥ ᐃᒪᓕᕆᓂᕐᒧᑦ ᐱᓕᕆᐊᖅ − ᔪᓚᐃ 2022

ᐊᒃᑐᐃᓂᐅᑐᐃᓐᓇᕆᐊᖃᖅᑐᓄᑦ ᕿᙳᐊᓂ ᑐᓚᒃᑕᕐᕕᖕᒥ ᐊᐅᓚᓂᕆᔭᐅᔪᓕᑦ ᑕᕆᐅᕐᒥᐅᑕᓄᑦ ᐊᒻᒪ ᓈᒻᒪᒃᓯᓕᖅᑕᐅᓇᓱᒃᖢᑎᒃ ᐱᑕᖃᕆᐊᓖᑦ ᑕᐃᒎᓯᕐᓂ 
ᐊᒻᒪᓗ ᒪᓕᒋᐊᓕᖕᓂᒃ ᓈᓴᐅᑖ 48(ᐃ). ᓴᓇᒪᓂᖓ ᖃᐅᔨᓴᖕᓂᐅᑉ ᓴᖅᑭᑕᐅᓚᐅᖅᐳᖅ ᑐᓴᕋᓱᓚᐅᖅᑎᓪᓗᒋᑦ ᖃᓄᐃᓕᐅᖁᔭᐅᓪᓗᑎᒡᓗ ᒥᑦᑎᑕᒪᓕᖕᒥ 
ᐊᖑᓇᓱᒃᑐᓕᕆᔨᒃᑯᓐᓂᑦ ᖃᐅᔨᓴᒐᒃᓴᓕᐅᕐᕕᒃᓴᑦ ᐃᓂᒃᓴᖏᓐᓄᑦ, ᖃᖓᒃᑰᓇᔭᕐᓂᖏᑦ, ᐱᓕᕆᔾᔪᓯᖏᓐᓂᒡᓗ ᖃᐅᔨᓴᕐᓂᐅᑉ. 2022−ᒥ, ᓄᓇᓕᕆᓐᓇᒥ 
ᐃᖃᓗᖕᐃᑦ ᖃᓄᐃᙱᑦᐊᕐᓂᖏᓐᓄᑦ ᖃᐅᔨᓴᖅᓯᓂᕐᒧᑦ ᐱᓕᕆᐊᖑᕙᒃᑐᖅ ᐱᓕᕆᐊᖑᓚᐅᖅᐳᖅ ᐋᒡᒋᓯ 17−ᒥᑦ 26−ᒧᑦ, ᐃᓚᖃᖅᖢᑎᒃ ᐊᑕᐅᓯᕐᒥᒃ 
ᐃᓄᖕᒥᒃ ᑭᒡᒐᖅᑐᐃᔪᓂᒃ ᑕᒪᐃᓐᓄᑦ ᐊᑐᓂᑦ ᕼᐋᒻᓚᒃᑯᓐᓂᑦ ᒥᑦᑎᒪᑕᓕᖕᒥ, ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ. ᐃᖃᓗᐃᑦ ᑕᓯᖓ ᖃᐅᔨᓴᒐᒃᓴᓕᐅᕐᕕᐅᔭᕆᐅᓚᐅᖅᑐᖅ ᓯᕗᓪᓕᖅᐹᒥ 2022-ᒥ, ᑐᒑᑦ ᐊᒻᒪ ᖁᕐᓗᖅᑐᖅ ᑕᓯᖏᑦ 
ᖃᐅᔨᓴᒐᒃᓴᓕᐅᕐᕕᐅᓪᓗᑎᒃ  ᑭᖑᓕᕇᓂᒃ ᐊᕐᕌᒍᓂᒃ. ᐱᐊᓂᒃᑕᐅᓚᐅᖅᑎᓪᓗᒍ ᓄᓇᒥ ᐃᓗᓕᐃᑦ, ᐹᕙᓐᓛᓐᑯᑦ ᑲᑎᖃᑎᖃᓚᐅᖅᐳᑦ ᒥᑦᑎᒪᑕᓕᖕᒥ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑭᒡᒐᖅᑐᐃᔨᖏᓐᓂᒃ ᐅᖃᐅᓯᖃᕈᒪᓪᓗᑎᒃ 2021−ᒥᑦ ᐱᒋᐊᙵᐅᑎᓂᒃ 2022−ᒥᑦ ᖃᐅᔨᓴᕈᑎᕕᓂᖕᓂᑦ, ᑲᑎᖅᓱᐃᓪᓗᑎᒡᓗ 
ᑐᓴᖅᑕᓂᑦ ᖃᓄᐃᑦᑑᔪᓂᒃ ᖃᐅᔨᓴᕈᑎᕕᓂᕐᓂᒃ ᖃᐅᔨᔭᐅᔪᓂᒡᓗ ᐃᑲᔪᖅᑐᐃᖕᒪᖔᑕ 2022−ᒥᑦ ᐅᓂᒃᑳᓕᐅᕋᓲᑎᓂᒃ. 

ᕿᖑᐊᓂ ᐃᒪᑦᑎᐊᕙᖕᓂ ᐃᖃᓗᐃᑦ ᖃᓄᐃᖏᑦᑎᐊᕐᓂᖏᓐᓄᑦ 
ᖃᐅᔨᓴᕐᓂᖅ − ᐋᒡᒋᓯ 2022



2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

2022-ᒥ, ᐅᑯᐊ ᖃᐅᔨᓴᕈᑎᕕᓃᑦ ᑲᑎᖅᓱᖅᑕᐅᓯᒪᔪᑦ 
ᐊᒻᒪᓗ ᖃᐅᔨᓴᖅᐸᔾᔨᐊᖏᓐᓇᕐᓃᑦ 
ᐱᓕᕆᐊᖑᓚᐅᖅᑐᑦ ᐊᒃᑐᐊᔪᑦ ᓄᓇᐅᑉ ᐊᕙᑎᖓᓄᑦ:
•  ᖁᓕᒥᒍᒃᑯ ᖃᖓᑕᓃᑦ ᖁᓚᐅᓂᖏᓐᓂᒃ ᕿᒥᕐᕈᓂ
•  ᐳᔪᕋᖅ ᓯᐊᒻᒪᒃᐸᓪᓕᐊᓂᖑᑕ ᐊᖏᓂᖓᓄᑦ 
  ᖃᖓᒃᑕᖅᑎᑕᐅᓯᒪᔪᑎᒍᑦ ᐊᔾᔨᙳᐊᓂᒃ 
  ᕿᒥᕐᕈᓂᖅ
•  ᓂᐱᓂᑦ ᖃᐅᔨᓴᖅᐸᓪᓕᐊᖏᓐᓇᕐᓂᖅ
•  ᐱᕈᖅᑐᓂᒃ ᐊᒻᒪᓗ ᐃᔾᔪᕐᒥᒃ ᓴᕕᒃᓴᖅᑕᖃᕐᒪᖓ 
  ᖃᐅᔨᓴᖅᐸᓪᓕᐊᖏᓐᓇᕐᓃᑦ
•  ᐊᐳᑎᒥ ᑐᒥᓂᒃ ᖃᐅᔨᓴᕐᓂᖅ
•  ᐊᐳᔾᔭᕆᖕᓂᐅᔪᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ
•  ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᓃᑦ
•  ᐅᖓᓯᒃᑐᒦᑦᑐᑦ ᐊᔾᔨᓕᐅᕈᑏᑦ ᓂᕐᔪᑎᓂᒃ 
  ᖃᐅᔨᓴᖅᐸᓪᓕᐊᖏᓐᓇᕐᓂᖅ
•  ᐊᖑᓇᓱᒃᑏᑦ ᐳᓛᖅᑎᑦ ᑎᑎᖅᑕᐅᕙᓪᓕᐊᓂᖏᑦ 
  ᓇᐃᓈᖅᓯᒪᔪᑦ
•  ᖃᓄᐃᓪᓕᔪᖃᖅᓂᖅ ᓂᕐᔪᑎᓄᑦ ᐅᔾᔨᖅᓱᕐᓂᖅ
•  ᑎᑭᑉᐸᒃᑐᑦ ᑎᖕᒥᐊᑦ ᐃᕙᕝᕕᖏᓐᓂᒃ ᖃᐅᔨᓴᕐᓂᖅ
•  ᐅᒪᔪᕐᓂ ᑕᑯᖃᑦᑕᐅᑎᓃᑦ ᐊᒻᒪᓗ 
  ᑐᖁᖃᑦᑕᕐᓂᖏᑦ

ᐱᕈᖅᑐᓂᑦ ᖃᐅᔨᓴᖅᐸᓪᓕᐊᖏᓐᓇᕐᓂᖅ 2022−ᒥ ᐱᖃᓯᐅᔾᔨᓯᒪᓚᐅᖅᑐᖅ ᐱᕈᖅᑐᓂᒃ 
ᐃᔾᔪᖕᓂᓪᓗ ᓴᕕᕋᔭᖃᖅᑐᓂᒃ ᖃᐅᔨᓴᖅᐸᓐᓕᐊᖏᓐᓇᕐᓂᕐᓂᒃ. ᐃᔾᔪᒦᑦᑐᑦ−ᓴᕕᕋᔭᐃᑦ 
ᐱᑕᖃᕐᕕᐅᓂᓪᓚᕇᑦ ᐱᓕᕆᐊᒥ ᓇᓗᓇᐃᕐᓯᓚᐅᖅᑐᑦ ᐊᓯᔾᔨᓗᐊᖅᓯᒪᙱᓐᓂᖏᓐᓂᑦ 
ᐊᑦᑎᖕᓂᕐᓴᐅᓪᓗᑎᒡᓘᓐᓃᑦ ᐃᓱᒪᒋᓪᓗᒋᑦ ᐱᒋᐊᕈᑕᐅᔪᑦ ᖃᐅᔨᓴᕈᑏᑦ ᖃᓄᐃᓕᖓᓂᖏᑦ, 
ᖃᐅᔨᓴᒐᒃᓴᓕᐊᖑᔪᓕᒫᓪᓗ ᐃᓗᐊᓃᖢᑎᒃ ᖃᐅᔨᒪᔾᔪᑕᐅᕙᒃᑐᑦ. ᓂᕐᓇᑦ-ᓴᕕᕋᔭᖕᓂᒃ 
ᐱᑕᖃᕐᕕᐅᓂᓪᓚᕇᑦ ᑕᑯᒃᓴᐅᑎᑦᑎᓚᐅᙱᑦᑐᑦ ᐅᔾᔨᕐᓇᖅᑐᓂᒃ ᐊᓯᔾᔨᖅᑐᓂᒃ ᐊᒃᑐᐊᔪᑦ 
ᐱᒋᐊᕈᑕᐅᔪᓄᑦ ᖃᐅᔨᓴᕈᑏᑦ ᖃᓄᐃᓕᖓᓂᖏᓐᓄᑦ, ᑭᓯᐊᓂ, ᐃᓚᖏᑦ ᐅᔾᔨᕐᓇᙱᑦᑐᒥᒃ 
ᐅᓄᖅᓯᕚᓪᓕᖅᓯᒪᔪᑦ ᑲᑎᖦᖢᒋᑦ ᐃᓱᒫᓘᑕᐅᑐᐃᓐᓇᕆᐊᓖᑦ (CoPCs) ᐊᒃᑐᐊᔪᑦ ᐱᒋᐊᕈᑕᐅᔪᓄᑦ 
ᖃᐅᔨᓴᕈᑏᑦ ᖃᓄᐃᓕᖓᓂᖏᓐᓄᑦ ᑎᑎᕋᖅᑕᐅᓚᐅᖅᐳᑦ ᐅᔭᕋᖕᓂᐊᕐᕕᖕᒥ, ᕿᙳᐊᓂ 
ᑐᓚᒃᑕᕐᕕᖕᒥ, ᐊᒻᒪ ᑕᐅᕘᓇ ᐅᓯᑲᖅᑕᖅᑏᑦ ᐊᖅᑯᑖᒍᑦ, ᐃᓚᖏᑦ ᐊᑐᓂ ᖃᓄᐃᓕᖓᓂᕆᔭᐅᔪᑦ 
ᒪᓕᒃᖢᑎᒃ ᐅᕝᕙᓘᓐᓃᑦ ᖁᓛᓃᖢᑎᒃ ᓇᓗᓇᐃᒃᑯᑕᑦ ᖃᓄᐃᓕᖓᓂᖏᓐᓄᑦ. ᐃᓚᖏᑦ 
ᖄᖏᐅᑎᓯᒪᔪᑦ ᐱᔾᔪᑎᖃᖅᑎᓪᓗᒋᑦ ᖃᐅᔨᓴᒐᒃᓴᑦ ᐊᔾᔨᒌᙱᓐᓂᖏᓐᓄᑦ, ᐊᓯᖏᑦ ᑲᑎᖦᖢᒋᑦ 
ᐃᓱᒫᓘᑕᐅᑐᐃᓐᓇᕆᐊᓖᑦ ᐅᓄᖅᓯᒋᐊᖅᑐᑦ ᐱᔾᔪᑎᖃᖅᑰᔨᕗᑦ ᖃᓂᒋᔭᖏᓐᓃᓐᓂᖏᓐᓄᑦ 
ᐱᓕᕆᐊᕐᒧᑦ ᐊᐅᓚᓂᕆᔭᐅᔪᑦ. ᑖᒃᑯᐊ ᖃᓄᐃᓕᖓᓂᖏᑦ ᐅᓄᖅᓯᕙᓪᓕᐊᖏᓐᓇᖅᐸᑕ 
ᖃᖓᙳᖅᐸᓪᓕᐊᑎᓪᓗᒍ ᓴᖅᑮᓗᑎᒡᓗ ᐊᕐᕌᒍᒥ−ᐊᕐᕌᒍᒧᑦ ᖄᖏᐅᑎᔪᓄᑦ, ᐋᖅᑭᒋᐊᖅᓯᔾᔪᑏᑦ 
ᐊᑐᓕᖅᑎᑕᐅᓇᐅᓂᐊᖅᐳᑦ. ᖁᐊᖅᓵᕐᓇᓗᐊᙱᓐᓂᖓᓂᒃ ᐃᓄᖕᓄᑦ ᐅᕝᕙᓘᓐᓃᑦ ᐆᒪᔪᑦ 
ᓇᔪᒐᖏᑕ ᓯᓚᑎᖏᑕᓗ ᖃᓄᐃᙱᓐᓂᖏᓐᓄᑦ ᓇᓗᓇᐃᖅᓯᓚᐅᖅᑐᑦ. 
ᓂᐱᓂᒃ ᖃᐅᔨᓴᖅᐸᓪᓕᐊᖏᓐᓇᕐᓂᖅ ᐱᓕᕆᐊᖑᓚᐅᖅᑐᖅ ᐊᐅᔭᖓᓂ 2022  
ᓇᓗᓇᐃᖅᑎᖁᓪᓗᒍ ᑐᓴᖅᓴᐅᖏᓐᓇᓲᑦ ᓂᐲᑦ ᓂᐱᖅᑯᖅᑐᓕᕇᑦ ᐊᒻᒪᓗ ᓂᐲᑦ ᐊᒃᑐᐊᔪᑦ 
ᐅᔭᕋᖕᓂᐊᕐᕕᖕᒥ ᓄᓇᖓᓂ ᐊᐅᓚᓂᐅᔪᓂ. ᐅᔭᕋᖕᓂᐊᕐᕕᖕᒥ ᐊᒻᒪᓗ ᕿᖑᐊᓂ, 
ᓂᐱᖃᕐᓂᐅᒐᔪᒃᑐᑦ 1.5 ᑭᓛᒥᑕᒥ ᐱᓕᕆᐊᑉ ᐱᕙᓪᓕᐊᓂᖓᓂᑦ ᓇᓕᒧᓚᐅᖅᐳᑦ ᑐᖔᓂᖦᖢᓂ 
ᓇᓚᐅᑦᑖᖅᑕᐅᓚᐅᖅᑐᑦ ᑭᖑᓪᓕᖅᐹᒥ ᐊᕙᑎᒧᑦ ᐊᒃᑐᐃᓂᐊᖅᑐᑦ ᐅᓂᒃᑳᖏᓐᓂ. ᑕᐅᕘᓇ 
ᐅᓯᑲᖅᑕᖅᑐᑦ ᐊᖅᑯᑖᓂ, ᑭᓯᐊᓂ, ᓂᐱᑦ ᖁᑦᑎᖕᓂᖅᓴᐅᓚᐅᖅᑐ ᓇᓚᐅᑦᑖᖅᑕᐅᔪᓂ 
ᑭᖑᓪᓕᖅᐹᒥ ᐊᕙᑎᒧᑦ ᐊᒃᑐᐃᓂᐊᖅᑐᑦ ᐅᓂᒃᑳᖏᓐᓂ. ᑕᒪᐃᓐᓄᑦ, ᓂᕆᐅᒋᔭᐅᔪᑦ ᐊᒃᑐᐃᓃᑦ 
ᓂᐱᓂᑦ ᐱᓕᕆᐊᒥᖔᖅᑐᑦ ᒪᓕᑦᑎᐊᖏᓐᓇᖅᑐᑦ ᒪᓕᒃᑕᐅᔭᕆᐊᓕᖕᓄᑦ ᓴᖅᑭᑕᐅᓯᒪᔪᑦ 
ᑭᖑᓪᓕᖅᐹᒥ ᐊᕙᑎᒧᑦ ᐊᒃᑐᐃᓂᐊᖅᑐᑦ ᐅᓂᒃᑳᖏᓐᓂ ᐃᓂᓗᒃᑖᐸᓗᖕᓄᑦ.
2022-ᖑᑎᓪᓗᒍ, ᐃᓚᓕᐅᔾᔨᓚᐅᖅᑎᓪᓗᒋᑦ ᐊᖁᑎᓄᑦ ᐃᓱᒪᒋᔭᐅᔪᓂᒃ, ᐊᑕᖏᖅᖢᒋᑦ ᖁᓕᒥᒎᑦ 
ᖃᖓᑕᖃᑦᑕᕐᓂᖏᑕ ᖁᑦᑎᓈᕐᓂᖏᓐᓄᑦ ᐃᓂᓗᒃᑖᓂ ᑕᖅᑭᓗᒃᑖᓂ 95.8%-ᖑᓚᐅᖅᑐ. ᑖᓐᓇ 
ᓴᖅᑭᔮᖅᑎᑦᑎᔪᖅ ᐅᓄᖅᓯᒋᐊᖅᓯᒪᔪᑦ 2021-ᖑᓚᐅᖅᓂᖓᓂ ᒪᓕᖕᓂᕐᒧᑦ 
ᖃᓯᐅᓂᕆᕙᒃᑕᖏᓐᓂᒃ (93.2%), ᐊᒻᒪᓗᑕᐅᖅ ᖁᑦᑎᓛᖑᓪᓗᓂ ᐳᓴᑦᑎᖓ ᒪᓕᖕᓂᕐᒧᑦ 
ᖃᖓᑕᓂᕆᔭᐅᕙᒃᑐᑦ ᐃᑲᕐᕋᖏᓐᓂ 2016-ᖑᓚᐅᓂᖓᓂ. ᑭᓯᐊᓂᑦᑕᐅᖅ ᓂᐱᒥ 
ᖃᐅᔨᓴᖅᐸᓪᓕᐊᖏᓐᓇᕐᓂᕐᒥᑦ ᑎᑎᖅᑲᖁᑏᑦ ᓇᓗᓇᐃᖅᓯᔪᑦ ᖁᓕᒥᒎᑦ ᓂᐱᖃᕐᓂᖏᑦ 
ᐊᑐᐃᓐᓇᖅᑕᐅᖏᓐᓂᖏᓐᓄᑦ ᐱᓕᕆᕝᕕᐅᔪᓗᒃᑖᓂ ᐸᒡᕕᓴᐃᓂᖃᓗᐊᙱᒻᒪᑕ ᓂᕐᔪᑎᓂᒃ, 
ᐹᕙᓪᓛᓐᑰᑦ ᑐᕌᒐᖃᖅᑐᑦ ᐱᐅᓯᒋᐊᕇᓐᓇᖃᑦᑕᕐᓗᑎᒃ ᑕᕝᕙᓂ.
ᓂᕐᔪᑎᓂᒃ ᖃᐅᔨᓴᖅᐸᓪᓕᐊᖏᓐᓇᕐᓃᑦ ᐱᖃᓯᐅᔾᔨᔪᑦ ᐅᑯᓂᖓ ᐃᐳᒻᒥ ᑐᒥᓂᑦ ᖃᐅᔨᓴᕐᓂᖅ, 
ᓇᓯᑦᑕᖅᑐᖃᑦᑕᕐᓂᒃᑯᑦ ᑐᒃᑐᓂᒃ ᖃᐅᔨᓴᕐᓃᑦ, ᐊᒻᒪᓗ ᐊᑐᖅᑕᐅᕙᒃᑐᑦ ᑎᑭᑉᐸᒃᑐᓂᒃ ᑎᖕᒥᐊᑦ 
ᐃᕙᕝᕕᖏᓐᓂᒃ ᖃᐅᔨᓴᕐᓂᖅ. ᑐᑦᑐᓂᒃ ᑕᑯᔭᐅᔪᖃᖃᑦᑕᓚᐅᙱᑦᑐᖅ ᓇᓯᑦᑕᖅᑐᖃᑦᑕᕐᓂᒃᑯᑦ 
ᖃᐅᔨᓴᕐᓂᕐᓂ 2022-ᖑᑎᓪᓗᒍ, ᑐᒃᑐᐃᓪᓗ ᑐᒥᖏᓐᓂ ᑕᑯᔪᖃᓚᐅᖏᖦᖢᓂ ᐊᐳᑎᒥ 
ᑐᒥᖏᓐᓂᑦ ᖃᐅᔨᓴᖅᑎᓪᓗᒋᑦ. ᑕᒃᑯᐊ ᖃᐅᔨᔭᐅᔪᑦᑦ ᒪᓕᒃᑐᑦ ᐊᕐᕌᒍᓂ ᐊᓂᒍᖅᓯᒪᔪᓂ, ᐊᒻᒪᓗ 
ᐅᓄᖏᑦᑑᑎᓪᓗᒋᑦ ᓄᓇᓂ ᐊᕕᒃᑐᖅᓯᒪᔪᓂᒃ ᐱᑕᖃᕐᓂᖏᓐᓄᑦ ᒥᒃᓴᐅᓯᐅᑕᐅᓯᒪᔪᑦ 
ᐊᑐᐃᓇᕈᖅᑎᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓂ. ᐅᖓᓯᒃᑐᒦᖢᑎᒃ ᓂᕐᔪᑎᓂᒃ ᐊᔾᔨᓕᐅᕈᑏᑦ 
ᐊᑐᖅᑕᐅᖏᓐᓇᓚᐅᖅᑐᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᒥ 12-ᓂ ᓇᓯᑦᑕᖅᑐᖃᑦᑕᕐᓂᒃᑯᑦ 
ᖃᐅᔨᓴᕐᕕᖕᓄᑦ ᐃᓂᐅᔪᓂ. ᐅᖓᑖᓂ 83,000  ᐊᔾᔨᓕᐅᓯᓚᐅᖅᑐ 12-ᖑᔪᑦ ᐊᔾᔨᓕᐅᕈᑏᑦ 
ᐊᑯᓐᓂᖓᓂ ᐅᑐᐱᕆ 2021 ᐊᒻᒪᓗ ᔪᓂ 2022 ᐃᓗᐊᓂ, ᐱᖃᓯᐅᑎᓪᓗᒋᑦ ᑲᑎᖢᒋᑦ 28-ᖑᔪᑦ 
ᓂᕐᔪᑎᑦ ᖃᐅᔨᔭᐅᓚᐅᖅᑐ- ᓇᓕᐊᓪᓘᓐᓃᑦ ᑐᒃᑑᓚᐅᖏᑦᑐᖅ. ᐹᕙᓐᓛᓐ ᐅᒃᐱᕈᓱᒃᑐ ᖃᐅᔨᔭᐅᔪᑦ 
ᑖᒃᑯᓇᓂ ᓇᓯᑦᑕᖅᑐᖃᑦᑕᕐᓂᒃᑯᑦ ᖃᐅᔨᓴᕐᓂᕐᓂ ᓴᖅᑮᖃᑕᐅᓯᒪᔪᑦ ᐊᒃᐸᓯᒃᑐᓂᒃ ᓄᓇᓂ 
ᐊᕕᒃᑐᖅᓯᒪᔪᓂ ᓈᓴᐅᑎᐅᔪᓄᑦ ᑐᒃᑐᓄᑦ, ᐊᒻᒪᓗ ᑕᒃᑯᐊ ᐱᔾᔪᑕᐅᖏᖦᖢᑎ ᐱᓕᕆᔾᔪᓯᕐᓄᑦ 
ᐱᓇᐃᓗᑕᕐᓄᑦ ᐱᓕᕆᓂᐅᔪᒥ.
ᑎᖕᒥᐊᑦ ᐃᕙᕝᕕᖏᓪᓕᒃ ᖃᐅᔨᓴᕐᓃᑦ ᐱᐊᓂᒃᑕᐅᓚᐅᖅᓯᒪᔪᑦ ᓄᓇ ᐸᒡᕕᓴᒃᑕᐅᖅᑳᖅᑎᓐᓇᒍ 
ᐱᓕᕆᐊᒥ, ᑎᖕᒥᐊᑦ ᐃᕐᓂᐅᓕᖅᑎᓪᓗᒋᑦ (ᒪᐃ 17-ᒥᑦ ᐋᒡᒋᓯ 19-ᒧᑦ). ᐊᑕᐅᓯᖅ 
ᖃᐅᔨᓴᒃᓂᖅᐱᔭᕇᖅᑕᐅᓚᐅᖅᑐᖅ, ᑭᓯᐊᓂ ᐃᕙᕝᕕᒃᓯᐊᓚᐅᖅᓯᒪᖏᑦᑐ.
15-ᖑᔪᑦ ᐆᒪᔪᑦ ᑐᖁᔪᑦ ᐅᖃᐅᓯᐅᓚᐅᖅᑐᑦ 2022-ᖑᑎᓪᓗᒍ, ᑕᒪᕐᒥ ᐊᑐᓂ ᑐᖅᑯᓪᓗᑎ. 
ᑐᖅᑯᔪᑦ ᐱᖃᓯᐅᑎᓪᓗᖏᑦ ᑕᓪᓕᒪᑦ ᐊᔾᔨᒌᖏᑦᑐᑦ ᐆᒪᔪᑦ: ᕿᕐᓂᖅᑖᖅ, ᑎᕆᒐᓂᐊᖅ, ᐅᑲᓕᖅ, 
ᖁᐸᓄᐊᖅ, ᐊᒻᒪᓗ ᐊᖅᑭᒡᒋᖅ. ᐃᖏᕐᕋᔾᔪᑎᒧᑦ ᐊᐅᖅᑕᐅᓂᖏᑦ ᓇᓗᓇᐃᖅᑕᐅᓚᐳᖅᑐᑦ  
ᐅᕝᕙᓘᓐᓃᑦ ᐸᓴᒋᔭᐅᓪᓗᑎᒃ ᑕᒪᕐᒥᑲᓴᑎᐊᓂ ᑕᒪᒃᑯᓇᓂ ᖃᓄᐃᓐᓂᐅᔪᓂ. 
ᐊᒃᑐᐃᓗᐊᖅᑕᐃᓕᔾᔪᑏᑦ ᐊᑐᓕᖅᑎᑕᐅᖏᓐᓇᕐᓂᐊᖅᑐᑦ ᖁᐊᖅᓵᕐᓇᓗᐊᖁᓇᒋᑦ ᓂᕐᔪᑎᓂᒃ 
ᐋᓐᓂᖅᓯᓂᕐᒧᑦ ᑐᖂᑦᑎᓂᕐᒧᓪᓘᓐᓃᑦ ᐱᓕᕆᐊᒥ. 

2022 ᐅᖃᐅᓯᐅᒐᔪᒃᑐᑦ ᓇᐃᓈᖅᓯᒪᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ

2022 ᓇᓗᓇᐃᖅᓯᔪᖅ ᐊᕐᕋᒍᑦ ᖁᓕᐅᓕᖅᑐᑦ ᑲᓐᑐᕋᒃᐸᒃᑕᕗᑦ ᓯᕗᓪᓕᖅᐹᖅ ᐱᒋᐊᓚᐅᖅᑐᑦ, 
ᐊᒻᒪᓗ ᐊᕐᕋᒍ 8-ᖑᓕᖅᑐ ᐊᐅᓚᓂᖃᖅᖢᓂ ᓄᓘᔭᒃ ᐱᓕᕆᐊᖅ. ᐹᕙᓐᓛᓐᑯᑦ ᑲᔪᓯᑎᓯᒪᔭᖓ 
ᐱᓕᕆᕙᓪᓕᐊᓃᑦ ᓄᓘᔮᖕᓄᑦ ᐱᓕᕆᐊᒧᑦ

ᐃᓄᐃᑦ ᐃᖅᑲᓇᐃᔭᓚᐅᖅᑐ ᐃᑲᕐᕋᖏᑦ ᑲᑎᖦᖢᒋᑦ 505,605, ᐊᒻᒪᓗ ᐃᓄᖏᑦᑐᑦ 3,304,182 
ᐊᕐᕌᒍᖓᓂ 2022-ᒥ. ᑕᒃᑯᐊ ᐃᑲᕐᕋᐃᑦ ᐃᓚᓕᐅᑎᓯᒪᔪᑦ ᑕᒪᕐᒥ ᐹᕙᓐᓛᓐ ᐊᒻᒪᓗ 
ᑲᓐᑐᕋᒃᓯᓯᒪᔪᑦ ᐃᖅᑲᓇᐃᔭᖅᑎᖏᓐᓂᒃ. ᑲᑎᓗᒃᑕᖅᖢᒋᑦ, ᐃᓄᐃᑦ ᐃᖅᑲᓇᐃᔭᖅᑐᑦ ᐃᑲᕐᕋᖏᑦ 
13.3%-ᖑᓚᐅᖅᑐ ᑲᑎᓗᒃᑕᖅᖢᒋᑦ ᐃᖅᑲᓇᐃᔭᓚᐅᖅᑕᖏ ᐃᑲᕐᕋᐃᑦ. ᐹᕙᓐᓛᓐᑯᑦ ᐃᓄᐃᑦ 
ᐃᖅᑲᓇᐃᔭᖅᑎᖏᑦ ᐊᑭᓕᐅᑕᐅᓚᐅᖅᑐᑦ $17.4 ᒥᓕᔭᓐ ᐅᖓᑖᓄ ᑲᑎᖦᖢᒋᑦ. ᑕᒃᑯᐊ ᓈᓴᐅᑏᑦ 
ᐃᓚᓕᐅᔾᔨᓯᒪᔪᑦ ᐃᓄᖕᓕᒃ ᐃᖅᑲᓇᐃᔭᖅᑐᓂᒃ ᓄᓇᕗᒻᒥᐅᑕᓂᒃ ᐊᒻᒪᓗ 
ᓄᓇᕗᒻᒥᐅᑕᐅᖏᑦᑐᓂᒃ ᐃᓄᖕᓂᒃ. ᑲᓐᑐᕋᒃᑕᐅᓯᒪᔪᓂ ᐃᓄᐃᑦ ᐃᖅᑲᓇᐃᔭᖅᑐ 
ᐊᑭᓕᐅᑕᐅᓚᐅᖅᑐᑦ ᑲᑎᖦᖢᒋ $6.6 ᒥᓕᔭᓐ ᐅᖓᑖᓄ. ᑕᒃᑯᐊ ᓈᓴᐅᑏᑦ ᐃᓚᓕᐅᔾᔨᓯᒪᔪᑦ 
ᐊᑕᖏᖅᖢᒋᑦ ᐃᓄᖕᓂᒃ ᓄᓇᕗᒻᒥᐅᑕᓂᒃ ᐊᒻᒪᓗ ᓄᓇᕗᒻᒥᐅᑕᐅᖏᑦᑐᓂᒃ. 

ᐊᑭᖏᑦ ᑲᓐᑐᕌᑦ ᑐᓂᔭᐅᓯᒪᔪᑦ ᐃᓄᐃᑦ ᓇᖕᒥᓂᑯᑎᖏᓐᓄᑦ ᐅᖓᑖᓄᓚᐅᖅᑐᑦ $162 ᒥᓕᐊᓐ 
2022-ᖑᑎᓪᓗᒍ. ᑕᒃᑯᐊ ᐃᓚᐅᓪᓗᑎ 26 ᑲᓐᑐᕋᒃᑕᐅᓯᒪᔪᑦ ᐃᓄᖕᓂ ᓇᖕᒥᓂᖁᑎᒋᔭᐅᔪᑦ, 
ᐊᑕᖏᖅᖢᒋᑦ ᑖᒃᑯᐊ ᓇᓕᐊᖕᓂᑐᐃᓐᓈᖅᑐᑦ ᕿᑭᖅᑖᓘᑉ ᐅᐊᖕᓇᖓᓂ ᐅᕝᕙᓘᓐᓃᑦ 
ᐃᖃᓗᖕᓂ.

ᖄᑲᓐᓂᐊᒍᑦ ᐊᒃᑐᐃᓪᓚᑦᑖᖅᓯᒪᔪᑦ ᐱᓕᕆᐊᒥ ᖁᓛᓂ ᐅᖃᐅᓯᐅᓯᒪᔪᓂ, 
ᓄᓇᓕᖕᓄᑦ-ᐱᕚᓪᓕᕈᑎᒃᓴᑦ ᐱᓕᕆᐊᑦ ᑭᓇᐅᔭᖃᖅᑎᑕᐅᓪᓗᑎ ᐃᓄᐃᑦ ᐊᑐᖅᑕᐅᓂᐊᕐᓂᖏᓐᓄ 
ᐊᒻᒪᓗ ᐱᕙᓪᓕᕈᑎᒃᓴᖏᓐᓄ ᐊᖏᕈᑎᑎᒍᑦ, ᓲᕐᓗ ᐊᖑᓇᓱᒍᓐᓇᖅᓯᑎᑦᑎᓂᕐᒧᑦ ᐱᓕᕆᐊᖅ 
ᐃᑲᔪᖅᓯᒪᑦᑎᐊᖅᑐ ᐃᓄᖕᓂᒃ ᕿᑭᖅᑖᓘᑉ ᐅᐊᖕᓇᖓᓂ ᓄᓇᖃᖅᑐᓂ. ᖄᒃᑲᓐᓂᐊᒍᑦ, 
ᑮᓇᐅᔭᖅᑖᖑᕙᓪᓕᐊᔪᑦ ᐱᓕᕆᐊᒥ ᑎᑭᐅᑎᕙᓪᓕᐊᔪᑦ ᐊᓯᖏᓐᓄᑦ ᐱᓕᕆᖃᑎᒌᖕᓄ, ᑖᓐᓇᓗ 
ᓂᕆᐅᒋᔭᐅᓪᓗᓂ ᐱᐅᔪᒥᑦ ᐊᒃᑐᐃᓂᖃᕐᓂᕐᒥ ᐃᓄᖕᓄᑦ ᐊᒻᒪᓗ ᓄᓇᕗᒻᒥᐅ. ᓱᕐᓗ, 2022-ᒥ, 
ᐹᕙᓐᓛᓐᑯᑦ ᐊᑭᓖᓚᐅᖅᑐᑦ $16.3 ᒥᓕᔭᙱᓐᓂᑲᓴᒃ ᑖᒃᓰᔭᕈᑎᓄᑦ ᓄᓇᕗᑦ ᒐᕙᒪᒃᑯᐃᓐᓄᑦ: 
$10.5 ᒥᓕᔭᓐ ᐃᖅᑲᓇᐃᔭᖅᑎᓄ ᐊᑭᓕᖅᓲᑕᐅᔪᑦ ᑖᒃᓰᔭᐅᑏᑦ ᐊᒻᒪᓗ $5.8 ᒥᓕᔭᓐ ᐅᖅᓱᒧᑦ 
ᑖᒃᓰᔅ, ᐊᒻᒪᓗ $6.8 ᒥᓕᔭᓐ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄ ᓂᖏᖅᑐᑦ. 2020-ᒥᓗᒃᑖᖅ, 
ᐹᕙᓐᓛᓐᑯᑦ ᑐᓴᖅᓯᒪᔪᑦ ᐃᓄᐃᑦ ᓄᓇᖏᑦ ᐅᓃᒃᑳᖅᓯᒪᔪᑦ ᐱᔪᓯᒪᓂᖏᓐᓂᒃ ᑖᒃᑯᓄᖓᓪᓚᑦᑖᖅ 
ᑭᓇᐅᔭᓂᒃ ᐱᕚᓪᓕᕈᑎᒃᓴᓂᒃ ᐱᓕᕆᐊᒥᑦ. ᐊᑕᐅᓯᖅ ᐱᓕᕆᐊᖑᔪᑦ ᐱᖃᓯᐅᔾᔨᔪᖅ ᐊᑭᓕᐅᑎᒥᒃ 
ᑕᓯᐅᖅᑏᑦ ᐱᓕᕆᖃᑎᒌᓄᑦ, ᑖᓐᓇ ᐊᐅᓚᑦᑎᖃᑎᒌᒍᑕᐅᔪᖅ ᒥᑦᑎᒪᑕᓕᖕᒥ ᕼᐋᒪᓚᒃᑯᓐᓂᑦ 
ᐊᒻᒪᓗ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᖏᓐᓂ. ᑖᓐᓇ ᐱᓕᕆᖃᑎᒌᒍᔪᖅ 
ᐊᖏᖃᑎᒌᒍᑎᖃᖅᑐᖅ ᐹᕙᓐᓛᓐᑯᓐᓂᒃ ᐱᔭᕆᐊᖃᖅᑎᑦᑎᓪᓗᑎᒃ ᐹᕙᓐᓛᓐᑯᓂᒃ 
ᐊᑭᒡᓕᔭᕆᐊᖃᖃᑦᑕᖅᖢᑎᒃ $10,000-ᓂᒃ ᐊᑐᓂ ᓴᕕᒃᓴᓂᒃ ᐅᓯᔪᑦ ᐅᒥᐊᕐᔪᐊᑦ 
ᐊᐅᓪᓚᖅᑎᑕᐅᓂᐊᖅᑎᓪᓗᖏᑦ 4.2 ᒥᓕᐊᓐ ᑕᓐᓯᓂᒃ ᓴᕕᒃᓴᖅ. ᐅᑯᓄᖓ ᐊᕐᕌᒍᓄᑦ 2018-ᒥᑦ 
2022-ᒧᑦ, ᑖᓐᓇ ᐊᑭᖓ ᑲᑎᖢᒍ $800,000 ᐊᑭᓕᖅᑕᐅᓯᒪᓪᓚᑖᓕᖅᑐᖅ ᓴᖅᑭᓯᒪᓪᓗᓂ 
ᑕᕝᕙᙵᑦ ᐊᖏᖃᑎᒌᒍᒻᒥᑦ.

ᑎᑭᐅᑎᓯᒪᔪᑦ ᐅᖓᑖᓄᑦ $1.66 ᐱᓕᔭᓐ 
ᑲᓐᑐᕋᒃᓂᒃ ᐊᑎᓕᐅᖅᑕᐅᓯᒪᔪᓄᑦ ᐊᒻᒪᓗ 

ᑐᓂᓯᓯᒪᓪᓗᑎ ᐃᓄᐃᑦ 
ᓇᖕᒥᓂᖁᑎᖏᓐᓄ.

2022-ᖑᓕᖅᑎᓪᓗᒍ, ᐱᓕᕆᐊᖅ 
ᐃᒪᐃᓕᐅᓚᐅᖅᑐᖅ:

ᑐᓂᓯᓯᒪᓕᖅᑐᑦ $115 ᒥᓕᔭᓐ ᐅᖓᑖᓄ  
ᑭᓇᐅᔾᔭᒃᓵᓄᑦ ᐃᓄᐃᑦ ᐱᓕᕆᐊᒥ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑲᓐᑐᕋᑦᑐᓄᑦ. 

ᐃᓅᓯᕐᓄᑦ-ᒪᑭᒪᔾᔪᑎᓄᑦ 
ᐱᕚᓪᓕᕈᑎᒃᓴᓄᑦ 

ᓇᐃᓈᖅᓯᒪᔪᑦ

ᐃᓅᓰᑦ ᐊᓐᓇᐅᒪᔾᔪᑏᓪᓗ ᐊᒃᑐᖅᑕᐅᓂᖏᑦ 2022−ᒥ
ᐱᓕᕆᐋᖑᔪᑦ ᑕᑯᔭᐅᓗᑎᒃ ᐱᓕᕆᐋᒧᑦ 

ᐱᔪᓐᓇᐅᑎᒦᑦᑐᖅ 005 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂ 
ᒪᓕᒃᑕᐅᔭᕆᐋᖃᕐᓂᖏᓐᓂᒡᓗ

ᒪᓕᖏᑦᑐᖅ
ᐊᑐᖏᑦᑐᖅ

ᒪᓕᑦᑎᐊᕐᓂᖅ
ᐱᕙᓪᓕᐊᔪᑦ



Iqaluit
Joe Tigullaraq
ᐊᖓᔪᖅᑳᖃᕐᕕᒃ ᐅᑭᐅᖅᑕᖅᑐᓕᕆᓂᕐᒧᑦ
joseph.tigullaraq@baffinland.com
+1 867 975 2502
+1 867 222 6622

Manasee Ulayuk
ᓄᓇᓕᖕᓂ ᐱᓕᕆᖃᑎᖃᖅᐸᖕᓂᕐᒧᑦ ᐊᐅᓚᑦᑎᔨ
manasee.ulayuk@baffinland.com
+1 867 975 2502
+1 438 270 9413

Arctic Bay
+1 867 439 8847

ᐹᕙᓐᓛᓐᑯᑦ   ᑎᑎᕋᕐᕕᓪᓗᐊᑕᖓ

2275 Upper Middle Road East
Suite 300
Oakville, Ontario
L6H 0C3

ᑐᓴᐅᒪᖃᑦᑕᐅᑎᔪᓕᕆᓂᖅ
communications@baffinland.com

ᐃᖅᑲᓇᐃᔮᒃᓴᑦ ᐊᒻᒪᓗ ᐱᓕᒻᒪᒃᓴᓃᑦ
recruitment@baffinland.com

ᐅᖃᐅᓯᒃᓴᑐᐃᓐᓇᐃ, ᐊᐱᖅᑯᑎᒃᓴᑦ, ᐊᒻᒪᓗ ᐃᓱᒫᓗᑎᑦ
communityquestions@baffinland.com

ᓂᐅᕕᕐᓂᕐᒧᑦ ᐱᕕᒃᓴᑦ
procurement@baffinland.com

ᑮᓇᐅᔭᖅᑖᖅᑎᑕᐅᔪᒪᓂᕐᒧᑦ ᑐᒃᓯᕌᖑᓯᒪᔪᑦ
donationrequests@baffinland.com

Clyde River
George Iqalukjuak
george.iqalukjuak@baffinland.com
+ 1 867 924 6444

Igloolik
Lena Angutiqjuaq
lena.angutiqjuaq@baffinland.com
 +1 867 934 8464

Pond Inlet
Erica Koonark
erica.koonark@baffinland.com 
+1 867 222 0394

Sanirajak
Ragilee Nangmalik
ragilee.nangmalik@baffinland.com 
+1 867 928 8497

ᐅᑭᐅᖅᑕᖅᑐᒥ  ᑎᑎᕋᕐᕕᓪᓗᐊᑕᖓ  ᐹᕙᓐᓛᓐᑯᓪᓗ  ᐃᖅᑲᓇᐃᔭᖅᑐᓕᕆᔨᖏᑦ:

ᐊᐱᖅᑯᑏᐃᑦ?  ᐃᒪᓐᓇ ᐅᖃᕈᓐᓇᖅᐳᑎᑦ  ᐅᕙᑦᑎᓐᓄᑦ

ᐹᕙᓐᓛᓐᑯᑦ 2022 ᐅᒥᐊᖅᔪᐊᕐᒥ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᖃᑎᒌᑦ 
ᐳᓛᕆᐊᖅᓯᒪᑎᓪᓗᒋᑦ ᓄᓘᔭᖕᓂ ᐱᓕᕆᐊᒧᑦ


